
ገጽ 3
“ብዛዕባ ኤርትራ፡ . . .”

ገጽ 5
ምምስራት ግንባር ናቕፋን 
ተኸታታሊ ወራራትን

ገጽ 6
ሳዕቤን ኣር.ኤች ፋክተር

ገጽ 8
ጀምስ ጆይስ

ገጽ 9
ዞባ ማእከል

ውድድር ጁንየርስ 
ጸብለል ኢላ

ኤርትራ፡ ካብ 22 ክሳብ 25 
መጋቢት ኣብ ግብጻዊት ከተማ 
ሻርም-ኣሼኽ ኣብ ዝተቓንዐ ሓምሻይ 
ኣኼባ ሚኒስተራት ምክልኻል 
ሃገራት ምትእኽኻብ ሳሕለ-ሳሃራ 
ተሳቲፋ።
ኣብ’ቲ 22 ኣባል ሃገራት ዝተሳተፍኦ 

ኣኼባ፡ ኤርትራ ብኣምባሳደራ 
ኣብ ሪፓብሊክ ግብጺ ኣቶ ፋሲል 
ገብረስላሴ እያ ተወኪላ። 
ኣምባሳደር ኤርትራ ኣብ ሊብያ 

ኣቶ ዓብደላ ሙሳ’ውን፡ ከም ወኪል 
ኤርትራ ኣብ ሰክረታርያት ናይ’ቲ 
ምትእኽኻብ ተሳቲፉ ነይሩ።
ተሳተፍቲ ኣብ ህልው ኩነታት ዞባን 

መጻኢ ኣመታቱን ድሕሪ ዘካየድዎ 

ኤርትራ ኣብ ኣኼባ ሃገራት 
ሳሕለ-ሳሃራ ተሳቲፋ

ዘተ፡ “ባይቶ ሰላምን ጸጥታን 
ናይቲ ምትእኽኻብ ብዝቐልጠፈ 
ክቐውም፡ ኣብ መዳይ ግብረ-
ሽበራ፡ ውዱብ ገበናትን ንግድ 
ደቂ-ሰብን ኣብ ሞንጎ ኣባል 
ሃገራት ምልውዋጥ ሓበሬታ 
ክድንፍዕ፡ ንኩነታት ዶባት 
ናይ ዝምልከት ስትራተጂካዊ 
ሓበሬታታት ምልውዋጥ ክህሉ፡ 
ወተሃደራዊ ምትሕግጋዝ ኣባል 
ሃገራት ክሕይል፡ ከምኡ’ውን 
ማእከል ቃልሲ ኣንጻር ግብረ-
ሽበራ ክቐውም” ዝብሉ 
ለበዋታት ኣሕሊፎም። 
ኣብ’ቲ ኣኼባ፡ ወከልቲ ግሪኽ፡ 

ቆጵሮስ፡ ስጳኛ፡ ፈረንሳ፡ ሕብረት 

ሚኒስትሪ ዞባዊ ምምሕዳር፡ ብ26 
መጋቢት፡ ኣብ ቀዳማይ ርብዒ ዓመት 
ናይ ዝተኻየደ ልምዓታዊ መደባት 
ገምጋም ስራሕ ኣካይዱ። 
ኣብ’ቲ ብሚኒስተር ወልደሚካኤል 

ኣብርሃ ዝተመርሐ ገምጋም፡ 
ኣመሓደርቲ ዞባታት በብከባቢኦም 
ናይ ዝተዓሙ ስራሓትን ኣብ መስርሕ 
ዝርከቡ መደባትን ጸብጻባት ኣቕሪቦምን 
ተዘትዩሉን። 
ኣብ’ቲ ገምጋም፡ ንትንቢት ኩነታት 

ኣየር ኣብ ግምት ብምእታው 
ዝተኻየደ ምድላው ማሕረስን ትግባረ 
መደባትን፡ ኣብ ምሕደራ መሬትን 

ኣብ ዞባ ደቡብ - ሓላፊ ምክልኻል ገበን 
ሌተና ኮሎኔል ጎይትኦም ገብረጻድቕ፡ 
ኣብ ዓዲ-ዃላ፡ እንዳጊዮርጊስ፡ እምኒ-
ሓይሊ፡ ኲዶ-ኣብዑርን ደቀምሓረን፡ 
ንቕሓት ህዝቢ ኣብ ሕጊን ምክልኻል 
ገበንን ክብ ንምባል ዝሕግዝ 
ኣስተምህሮታት ሂቡ።
ፖሊስ፡ ብዘይ ንቑሕ ተሳትፎ ህዝቢ፡ 

ገበናትን በደላትን ብምንካይ ጸጥታን 
ሰላምን ከባቢኡ ንምስፋን ዘካይዶ ጻዕሪ፡ 
ውጽኢታዊ ከምዘይኮነ ዝጠቐሰ ሌተና 
ኮሎኔል ጎይትኦም፡ ህላወ ኮማዊ ፖሊስ 
ኣብ’ዚ መዳይ’ዚ ኣገዳስነቱ ዕዙዝ 
ከምዝኾነ ገሊጹ። 
ንምጥሓስ ሕግታት ትራፊክ 

ኣመልኪቱ ኣብ ዝሃቦ መብርሂ ድማ፡ 

ሕጊ-ጠቀስ ኣስተምህሮታት 
ይቕጽል

ብፍላይ ኣብ መስመራት ዓዲዃላ 
- እንዳጊዮርጊስ፡ እምኒ-ሓይሊ፡ ኲዶ-
ኣብዑር ዝመላለሳ ኣውቶቡሳትን 
ናይ ጽዕነት መካይንን ልዕሊ ዓቐን 
ሰባት ይሰቕላን፡ ካብ ሕጊ ወጻኢ 
ታሪፍ የኽፍላን ብምህላወን፡ ህዝቢ 
ንመራሕቲ መካይን ናብ ሕጊ ኣብ 
ምቕራብ ክተሓባበር፡ ኣባላት ፖሊስ 
ድማ ንምቊጽጻሮም ዝያዳ ክነጥፉ 
ኣተሓሳሲቡ።
ኣመሓደርቲ ንኡሳን ዞባታት እውን፡ 

ህዝቢ ንነኣሽቱ ጉዳያት ናብ ፖሊስን 
ኮማዊ ኣብያተ-ፍርድን ካብ ምምልላስ፡ 
ኮማዊ ፖሊስ ኣቚሙ ጉዳያቱ ኣብ 
ውሽጡ ክፈትሕ ከምኡ’ውን ምስ 
ፖሊስ ክተሓባበር ኣዘኻኺሮም።  

ሚኒስትሪ ዞባዊ ምምሕዳር ገምጋም 
ስራሕ ኣካይዱ

ማይን ዝተሰላሰለ ንጥፈታትን ካልኦት 
ዛዕባታትን ብሰፊሑ ተዘትዩሎም።
ብዘይካ’ዚ፡ መነባብሮ ሓረስቶት 

ንምምሕያሽ፡ ብወለንታኦም ናብ 
ልምዓታዊ ከባቢ ከይዶም ክሓርሱ 
ንዝደልዩ ሓረስቶት ባይታ ንምጥጣሕ 
ዝካየድ ዘሎ መደባትን ናይ ሓሙሽተ 
ዓመታት ሃገራዊ ውጥን ምግራብን 
ቀሪቡ።
ንጉዳይ ኣካረይትን ተኻረይትን 

ብዝምልከት ተገይሩ ዘሎ መጽናዕቲን፡ 
በብዞባኡ በጺሕዎ ዘሎ ደረጃን 
ዝምልከት ጸብጻባት ክቐርብ እንከሎ፡ 
ኣብ ኩሉ’ቲ ዝሰላሰል መደባት ብዝሓየለ 

ኮማዊ ውዳቤ ዝሓሸ ውጽኢት 
ንምምዝጋብ፡ ተራ ኣመሓደርቲ ወሳኒ 
ምዃኑ ተገሊጹ።
ኣብ መዛዘሚ፡ ሚኒስተር ዞባዊ 

ምምሕዳር ኣቶ ወልደሚካኤል 
ኣብርሃ፡ ብዛዕባ ናይ  መጻኢ መደባትን 
ትግባረኦምን መምርሒ ስራሕ ድሕሪ 
ምሃብ፡ ውሕስነት መግቢ ንምርግጋጽ 
ዝካየድ ዘሎ ልምዓታዊ መደባት 
ብኣድማዕነት ንምትግባር፡ ኣመሓደርቲ 
ተራኦም ከዕዝዙ ኣዘኻኺሩ። ንቕሓት 
ህዝቢ ንምብራኽ ዝዓለመ ጎስጓሳት 
ንምክያድ መደባት ተሰሪዑ ከምዘሎ 
ድማ ሓቢሩ። 

“ኮለጃት መስሓል ወለዶታት” 
ብዝብል ቴማ ካብ 24 መጋቢት ኣብ 
ኢኒስቲትዩት ቴክኖሎጂ ኤርትራ 
ክካየድ ዝቐነየ መዛዘሚ ቅነ 7ይ 
ፈስቲቫል ላዕለዎት ትካላት ትምህርቲ፡ 
ንዕዉታት ኮለጃትን ውልቀ-ዜጋታትን 
ብምሽላም ተዛዚሙ። 
ብ27 መጋቢት ኣብ ዝተኻየደ 

መዛዘሚ ስነ-ስርዓት፡ ዲን ኢኒስቲትዩት 
ቴክኖሎጂ ኤርትራ ዶክተር ሃብታይ 
ገብረወልድ ኣብ ዘስምዖ ቃል፡ ቀንዲ 
ዕላማ ኮለጃትና፡ ዘመናዊ ስነ-ፍልጠት 
ዝተዓጥቀ - ብቑዕ፡ ተቐባሊ ሕድሪ 
ሰማእታትን ውፉይን መንእሰይ ምህናጽ 
ምዃኑ፡ ጐድኒ-ጐድኒ ኣካዳሚያዊ 

ትምህርቲ ተሳንዩ ንክኸይድ ድማ 
ዝተወሃሃደ ጻዕሪ ከምዘድሊ ገሊጹ።
ኣቦ-መንበር ኣሰናዳኢት ኮሚተ 

ናይ’ቲ ፈስቲቫል መንእሰይ ዮናስ 
ኣርኣያ ብወገኑ፡ ፈስቲቫል ላዕለዎት 
ትካላት ትምህርቲ፡ ኣብ ርእሲ’ቲ ፍሉጥ 
ዕላማኡን ብልጫታቱን፡ ኣብ ምብርባር 
ዓቕሚታትን ተውህቦታትን ከምኡ’ውን 
ኣብ ምዕባለ ዘቤታዊ ቱሪዝም ዓቢ ተራ 
ከምዘለዎ ኣገንዚቡ።
ኣብ’ቲ ፈስቲቫል፡ ትምህርታዊን 

ስነ-ጥበባዊን መሰናድኦታት፡ ያታዊን 
ዘመናዊን ስፖርታዊ ውድድራት፡ 
ስእላዊ ምርኢት፡ ምህዞን ሰንዓን፡ 
ከምኡ’ውን ባህላዊ መደባት ቀሪቡ ።

ፈስቲቫል ላዕለዎት ትካላት 
ትምህርቲ ተዛዚሙ

ስ/ ዮውሃንስ መብራህቱ

ስ/ ሄኖክ መኮነን

ኤውሮጳን ፍሉይ ልኡኽ ዋና ጸሓፊ 
ውድብ ሕቡራት ሃገራት ኣብ 
ሊብያን ተሳቲፎም ነይሮም። 

ብዘይካ ሰኑይ መዓልታዊ እትሕተም ጋዜጣ

ምስጋና ተዓገስ
ኣስቴር ካሕሳይ

ሰማያዊት ሓይለኣብ

ኤደን ሃብተኣብ
ሳምራዊት መለስ

ለይ-ኣውት

ሎሚ ኣብ ERI-TV
ሰዓት                 መደብ

12፡00                 cartoon (moon circus)   
12፡30                 ዜና ትግርኛ
12፡50                 ማህደር     
13፡30                 ዜና ዓረብ
13፡45                 ኣልመጀላ
14፡20	                Tv/ Drama/Struggle E 08
15፡05                 NEWS HIGHLIGHTS   
15፡25                 መደብ ኖሪት
16፡15                 ኣብዚ ሰሙን’ዚ
17፡05                 ዶክተራት
18፡20                 ፓኖራማ
19፡00                 ዜና ትግረ  
19፡10                 Tv/ Drama/Struggle E 09
20፡00                 ዜና ዓረብ
20፡10                 ህድግ  
21፡00                 ዜና ትግርኛ
22፡25                 መደብ ስፖርት
22፡40                 ዜና እንግሊዝ
22፡55                 መደብ ህርመት

ሕማም ቲቢ ኣብ ኤርትራ፡ ኣብ 
ደሓን ኩነታት’ኳ እንተሎ፡ ምሉእ 
ብምሉእ ንምቊጽጻሩ፡ ምስ ሕብረተ-

“ሕማም ቲቢ ንምቊጽጻር ዝካየድ ጻዕሪ 
ብዝሓየለ ክቕጽል’ዩ” ሚ/ጥዕና

ሰብን መሻርኽትን ብምውህሃድ 
ዝካየድ ጻዕሪ ብዝሓየለ ክቕጽል ምዃኑ፡ 
ብምኽንያት ኣህጉራዊ መዓልቲ ቲቢ 
ኣብ ዝተኻየደ ኣኼባ ተሓቢሩ።
ኣብ’ቲ “ሕማም ቲቢ ንኸብቅዕ፡ 

ኩላትና ንሕበር” ብዝብል ቴማ 
ብደረጃ ዞባ ማእከል፡ ብ24 መጋቢት 
ኣብ ጻዕዳ-ክርስትያን ዝተኻየደ ኣኼባ፡ 
ሓላፊ ጨንፈር ሚኒስትሪ ጥዕና ኣብቲ 
ዞባ ዶክተር ተስፋይ ሰለሙን፡ ሕማም 
ቲቢ ንምቊጽጻር፡ ነፍሲ-ወከፍ ዜጋ ኣብ 
ጠንቅታትን ሳዕቤናትን ናይ’ቲ ሕማም 
ኣፍልጦኡ ክብ ኣቢሉ ምትሕብባሩ 
ክቕጽል ኣዘኻኺሩ።

ነቲ ሕማም ንምቊጽጻር ዘተባብዕ 
ዕማም’ኳ ተሳሊጡ እንተሎ፡ ዝተርፈና 
ብዙሕ ስለዝኾነ፡ ኣድማዕነት ትግባረ 
ዝወጹ መደባት ንምርግጋጽ ብዝለዓለ 
ክስራሕ ምዃኑ ድማ ገሊጹ።
ብዘይካ’ዚ፡ ካብ ማእከላት ምእራምን 

ተሃድሶን ሰምበል፡ ጸጸራት፡ ሓዝሓዝን 
መንደፈራን ዝመጹ ናይ ሕጊ 
ተኣረምቲ ዝተሳተፍዎ ተመሳሳሊ 
ኣኼባ ተኻዪዱ።
ኣህጉራዊ መዓልቲ ቲቢ፡ ብደረጃ 

ሃገር ንመበል 18፡ ብደረጃ ዓለም 
ድማ ንመበል 34 ግዜ እያ ተዘኪራ 
ውዒላ።

ኣብ ጉዕዞ ህይወት መንእሰያት 
ዘጋጥም ብድሆታትን ንምምካቶም 
ዝግበር ጻዕሪን ዘተኰረት መጽሓፍ 
‘መሪጸልኪ ሓፍተይ’፡ ብ24 መጋቢት 

ዝኽሪ መበል 39 ዓመት ምሕራር 
ከተማ ናቕፋ፡ ብ23 መጋቢት 
ብድምቀት ተጸምቢሉ።
ኣብ’ቲ ስነ-ስርዓት፡ ጸሓፊ ህግደፍ 

ኣብ ንኡስ ዞባ ናቕፋ ኣቶ መኮነን 
ተስፋማርያም ኣብ ዘስመዖ ቃል፡ ናቕፋ 
ሓንሳብ ሓራ ምስ ወጸት ዳግማይ 
ዘይተደፍረትን፡ ኣብ መሬታ ብርክት 

ዝኽሪ ምሕራር ከተማ 
ናቕፋ ተጸምቢሉ

ዝበሉ ሰማእታት ሓቚፋ ዘላን ብምዃና፡ 
እቲ ዓመታዊ ዝካየድ ጽምብል ፍሉይ 
ትርጒም ከምዘለዎ ገሊጹ።
እቲ ጽምብል፡ ጉጅለ ባህሊ 

ቀያሕቲ ዕንባብ ብዘቕረቡዎ ባህላዊ 
መሰናድኦታት ደሚቑ ነይሩ።
ናቕፋ ብ23 መጋቢት 1977 ሓራ 

ከም ዝኾነት ይፍለጥ።

ኣብ ኣስመራ - ኣዳራሽ ክለብ ኣዱሊስ 
ተመሪቓ። 
እዛ ብኣባል ሓይልታት ምክልኻል 

- ማእከላይ ግንባር ስነ-ጥበባዊት 
ትዕግስቲ መንግስቱ ዝተደርሰትን 
ብ155 ገጻት ዝቘመትን መጽሓፍ፡ 
ሕብረ-ገጻት ህይወት ንምፍታሽ 
ሓያል ጻዕሪ ዝተኻየደላን መሃሪ 
ትሕዝቶ ዘለዋን ምዃና፡ ስነ-ጥበበኛ 
መለስ ንጉሰ ኣብ’ቲ ናይ ምምራቕ ስነ-
ስርዓት ኣብ ዘቕረቦ ገምጋም ገሊጹ።
ስነ-ጥበባኛ ፍጹም እማሃ ብወገኑ፡ 

እዛ ንዘኽታማት ኣብ ምሕብሓብ ዓቢ 
ወፍሪ ክንገብር ከምዘሎና እተዘኻኽር 
መጽሓፍ፡ ተራ ጸሓፍቲ ደቂ-ኣንስትዮ 
ክሕይል እተተባብዕ’ውን ከምዝኾነት 
ሓቢሩ። 

ኣብ ጉዕዞ ህይወት መንእሰያት ዘተኰረት 
መጽሓፍ ተመሪቓ

ደራሲት ብወገና፡ ቅድሚ ሕጂ 
ብርክት ዝበሉ ሓቀኛ ዛንታታትን 
ልቢ-ወለድ ጽሑፋትን ኣብ ጋዜጣ 
ሓዳስ ኤርትራ ከምዘቕረበት 
ብምሕባር፡ ተመዝግቦ ዘላ ውጽኢት 
ሳላ ምትብባዕ ኣንበብቲ ከምዝኾነ 
ገሊጻ።

መንእሰያት ዝተዋህቦም ሞያዊ 
ስልጠናታት ብዝያዳ ጻዕርን 
ተበላሓትነትን ከማዕብልዎ፡ ኣካያዲ 
ስራሕ ምምሕዳር ንኡስ ዞባ ሓጋዝ 
ኣዘኻኺሩ።    
ኣቶ ተኽለሃይማኖት ሙሳኤል፡ 

ጨንፈር ሃማመተኤ ኣብ’ቲ ንኡስ 
ዞባ ብሞያ ምዝርጋሕ ኤሌክትሪሲቲ 
ንሽዱሽተ ኣዋርሕ ብክልሰ-ሓሳብን 
ግብርን ዘሰልጠኖም 25 መንእሰያት 

ሓጋዝ - 25 መንእሰያት ብሞያ ሰልጢኖም

ኣብ ዘመረቐሉ ስነ-ስርዓት’ዩ ነዚ 
መዘኻኸሪ’ዚ ሂቡ።
እቲ ስልጠና፡ ኣካል ናይቲ ንቕሓትን 

ውዳበን መንእሰያት ንምብራኽ 
ዝካየድ ዘሎ ጻዕሪ ምዃኑ ዝሓበረ 

ሓላፊ ናይ’ቲ ጨንፈር መንእሰይ 
ጀማል ወልዲት ብወገኑ፡ ንመንእሰያት 
ዝወሃብ ስልጠናታት፡ ምስ ምዕባይ 
ኣፍራይነት ስለዝተሓሓዝ፡ ብዝለዓለ 
ክቕጽል ምዃኑ ሓቢሩ።

ኣገደስቲ ቴሌፎናት
ሆስፒታል ሓሊበት

18 54 00
ሆስፒታል ኦሮታ
20 19 17

ፖሊስ ኤርትራ
12 77 99

ኮርፖሬሽን ኤለትሪክ
ሲቲ

12 22 22
ፋርማችያ ቁ. 1

መጥፋእቲ ሓዊ

ፖርታዥ
ዮሴፍ ሃይለማርያም

ሃገራዊ ኮንፈደረሽን ሰራሕተኛታት 
ኤርትራ (ሃኮሰኤ)፡ ንስራሕን ሰራሕተኛታትን 
ዝምልከት ዝተፈላለዩ ኣህጉራዊ ዋዕላታት 
በብዓመቱ ከካይድ ጸኒሑን ኣሎን። ሎሚ 
ዓመት ድማ፡ ምስ ኣህጉራዊ ኮንፈደረሽን 
ሞያዊ ማሕበራት (ITUC) ብምውህሃድ፡ 
ንኽልተ መዓልቲ ዝቐጸለ ኣህጉራዊ 
ዋዕላ ምድልዳል ምሕዝነት ማሕበራት 
ሰራሕተኛታት ብዓወት ኣካዪዱ።
እቲ ካብ 24 ክሳብ 25 መጋቢት፡ 

ኣብ ኣደራሽ ሃኮሰኤ ዝተቓንዐ ዋዕላ፡ 
‘መዝሙር ምሕዝነት’ ብምዝማር’ዩ ልክዕ 
ሰዓት 9፡00 ቅ.ቐ ጀሚሩ። ኣብቲ ዋዕላ 
ዝተሳተፉ ላዕለዎት ሰበ-ስልጣን መንግስቲን 
ግንባርን፡ ሓለፍቲ ሃገራዊያን ማሕበራት፡ 
ኣምባሳደራት፡ ወከልቲ ኣብ ኤርትራ 
ናይ ዝነጥፋ ኣህጉራዊያን ውድባትን 
ዕዱማትን ከኣ፡ ኢድ ንኢድ ተተሓሒዞም፡ 
ነቲ ንሰራሕተኛታት ዘጋጥሞም ዘሎ 
ብድሆታትን ጸገማትን ብሓባራዊ ቃልሲ 
ንምምካቱ ቃል እናኣተዉ መዝሙር 
ሓድነቶምን ምሕዝነቶምን ብዓውታ 
ዘሚሮም። እዚ፡ ኣብ መንጎ ኣኼበኛታት 
ፍሉይ ሃዋሁው ዝፈጠረን ነቲ ቀጺሎም 
ዘካየድዎ ልዝብን ክትዕን፡ ንሰራሕተኛታት 
ዝምልከት ዘቕረብዎ መጽናዕታዊ 
ወረቓቕቲን ካልእን ድማ፡ ብጽቡቕ 
መንፈስ ኢሂን ምሂን ንኽብሃሃሉ ዝደረኸ 
ነይሩ።  
ቀጺሎም ኣኼበኛታት፡ ነቲ ካብ እዋን 

ቃልሲ ኣትሒዙ ክሳብ ሕጂ ዘሎ ሰንሰለታዊ 
ጒዕዞን ብድሆታትን ኤርትራዊያን 
ሰራሕተኛታትን ተራ ሃኮሰኤ ኣብ ምፍታሕ 
ጸገማትን፡ በብመድረኹ ጸሚቚ ሓበሬታ 
ዝህብ ንኣስታት ርብዒ ሰዓት ዝቐጸለን 
ብትንተናዊ መልክዕ ዝቐረበን ሓጺር ናይ 

ቪድዮ ምርኢት’ዮም ተዓዚቦም። 
ኣብ መኽፈቲ ናይቲ ኣህጉራዊ ዋዕላ 

ተረኺቡ ቃል ዘስምዐ ሚኒስተር ጉዳያት 
ወጻኢ ኣቶ ዑስማን ሳልሕ፡ ተራ ማሕበራት 
ሰራሕተኛታት፡ ኣብ ህንጸት ቊጠባ፡ ሰላምን 

ምዕባለን ልዑል ከምዝዀነ ጠቒሱ፡ ኤርትራ 
ንዘለዋ ጸጋታት ብምዕሩይ ናብ ዜጋታት 
ኣብ ምምቕራሕን ድኽነት ብምውጋድ 
መነባብሮኦም ኣብ ምምሕያሽን ብዕቱብ 
ትሰርሕ ከምዘላ ሓቢሩ። ነቲ በብእዋኑ 
ዝገጥማ ዘሎ ብድሆታትን ሸርሒታትን 
ሰጊራ ናብ ዓወት ንኽትበጽሕ ከኣ፡ 
ምትሕግጋዝ ማሕበራት ሰራሕተኛታት 
ወሳኒ ምዃኑ ኣረዲኡ። ቀጺሉ፡ ዋና 
ጸሓፊ ሃገራዊ ኮንፈደረሽን ሰራሕተኛታት 
ኤርትራ፡ ኣቶ ተኸስተ ባይረ፡ እዚ ኣህጉራዊ 
ዋዕላ’ዚ፡ ኣብ ምልውዋጥ ተመኲሮን 
ሓሳባትን ሓጋዚ፡ ዘጋጥሙ ብድሆታት 
ብሓባር መኪትካ ንምፍታሖም ባይታ 
ዘጣጥሕ መድረኽ ስለዝዀነ፡ ኣገዳስነቱን 
ፍሉይነቱን ዕዙዝ ከምዝገብሮ ገሊጹ።
ምክትል ዋና ጸሓፊ ኣህጉራዊ 

ኮንፈደረሽ ሞያውያን ማሕበራት፡ ሚስተር 
ዊሊንግተን ቺበበ ብግደኡ፡ ኣህጉር ኣፍሪቃ፡ 
ብተፈጥሮኣዊ ትዕድልቲን ጸጋታትን 
ዝወቀበት’ኳ እንተዀነት፡ ብሰንኪ ደጋዊን 
ውሽጣዊን ዝጠንቆም ሓድሕዳዊ 
ግጭታት፡ ብልሽውና፡ ዘይጽፉፍ ምሕደራ፡ 
ምቕዳም ውልቃዊ ረብሓ መራሕታን 
ካልእን፡ ንጸጋታታ ክሳብ ሕጂ ክጥቀመሉ 
ከምዘይክኣለት ሓቢሩ። እዚ ድማ፡ ከም 

ሳዕቤኑ፡ ንኣፍሪቃ ግዳይ ምትእትታዋትን 
ምዝመዛን ገይርዋ ስለዘሎ፡ ነዚ ንምግታእ 
ናይ ሓባር ቃልሲ ከምዘድሊ ኣገንዚቡ። 
ዋና ጸሓፊ ኣህጉራዊ ኮንፈደረሽን 
ሞያዊያን ማሕበራት ዞባ ኣፍሪቃ፡ ሚስተር 
ክዋሲ ኣማንክዋ ብወገኑ፡ ንንጥፈታት 
ኤርትራውያን ሰራሕተኛታት ብቐረባ 
ከምእተዓዘበን፡ ኤርትራ ኣብ’ቲ ቅኑዕ 
መስመር ምህላዋ ከምእተገንዘበን 
ብምምስካር፡ ኣብ’ዚ እዋን’ዚ ዓለም 
ብሰንኪ ግብረ-ሽበራ ትናወጽ ስለዘላ፡ 
ቀንዲ ግዳያት ናይ’ዚ ከኣ ሰራሕተኛታት 
ብምዃኖም፡ ንምምካቱ ሓባራዊ ቃልሲ 
ሞያዊያን ማሕበራት ክህሉ መድረኹ 
ዝጠልቦ ጻውዒት ከምዝዀነ ኣረዲኡ።
ዕላማ ናይ’ቲ ዋዕላ፡ ኣርባዕተ ነጥቢ 

ዝሓቘፈ ኰይኑ፡ ንምሕዝነትን ሓድነትን 
ሞያዊ ማሕበራት፡ ግብራዊ ስጒምቲ 
ምውሳድ፣ ሰብኣዊ መሰላትን ሞያዊ 
ማሕበራት መሰላትን ምሕያል፡ ምውሓስ፡ 
ምክልኻልን ዝምዕብለሉ ኣገባባት 
ምስፋሕን፣ ኣብ ኣፍሪቃ ዘሎ ግዱድ 
ዕዮ ንምውጋድ፡ ግብራዊ መብጽዓ 

ምእታውን ምቕሉል ናይ ስራሕ ኣጀንዳ 
ኣተኣታቲኻ ብኣድማዕነት ምስፋሑን፣ 
ንዘይተጻዓድነት መንፈስ ኤርትራዊያን 
ሰራሕተኛታት ምድጋፍን ሞያዊያን 
ማሕበራት፡ መሰላት ንምሕያል ኣብ 
ዝገብራኦ ጻዕሪ ምሕጋዝን ዝብሉ’ዮም።

ኣብቲ ዋዕላ፡ ካብ ዝተፈላለያ ሃገራት 
ኣፍሪቃን ኤውሮጳን ህንዲን ዝመጹ 
ልዕሊ 24 ወከልቲ ሃገራትን መራሕቲ 
ማሕበራት ሰራሕተኛታትን፡ ማለት 
ካብ ኣፍሪቃ - ሃገራት ኣልጀርያ፡ ጋና፡ 
ጋምቢያ፡ ናይጀርያ፡ ኬንያ፡ ኡጋንዳ፡ 
ታንዛንያ፡ ሱዳን፡ ደቡብ ኣፍሪቃ፡ ደቡብ 
ሱዳን፡ ዛምቢያን ዚምባብወን፣ ካብ 

ሞያዊያን ማሕበራት ኤውሮጳ ድማ 
ካብ ጀርመን፡ ዓባይ ብሪጣንያ፡ ቱርኪ፡ 
ስዊዘርላንድ ከምኡ’ውን ካብ ህንዲ 
ተረኺቦም። ኣብ ኤርትራ ዝርከቡ ኣባላት 
ዲፕሎማሰኛታት ቻይና፡ ደቡብ ኣፍሪቃ፡ 
ደቡብ ሱዳን፡ ሱዳን፡ ዓባይ ብሪጣንያን 
ኤውሮጳዊ ሕብረተን እውን ኣብቲ ዋዕላ 
ተረኺቦም፡ ሃኮሰኤ ንዘካይዶ ዘሎ ጻዕሪን 
ኤርትራ ንእተካይዶ ዘላ መደባት ዳግመ 
ህንጸትን ትዕዝብቶም ብምክፋል፡ ነቲ 
ዋዕላ ድምቀት ወሲኾምሉ። 
እቲ ዝተኻየደ ኣኼባ፡ ብቐንዱ ናይ 

ምሕዝነትን ዝርርብን ዋዕላ’ዩ። ከም 
ማሕበራት ሰራሕተኛታት መጠን ድማ፡ 
ናበይ ኣንፈት ይኸዱ ከምዘለዉ ሓበሬታ 
ዝህብን ማዕረ ማዕረኡ ብዛዕባ ህሉው 
ኩነታት ኤርትራዊያን ሰራሕተኛታት 
ንኽመያየጡ ዕድል ዝፈጠረን ብምንባሩ፡ 
መሰልን ግቡኣትን ሰራሕተኛታት 
ንምቅላስ፡ ናይ ሓባር መረዳእታ ሒዝካ 
ሓባራዊ ጻዕሪ ንምክያድ ኣንፈት 
ዝኸፍት’ዩ። ካልእ፡ ብሰንኪ ኣብ ዓለም 
ኣጋጢሙ ዘሎ ምንቊልቋል ቊጠባን 

ካልእን፡ ኣብ ኩለን ሃገራት ዓለም፡ 
ምኽንያታት እናፈጠርካ ንሰራሕተኛታት 
ካብ ስራሕ ምብራር፡ ገኒኖም ካብ ዝርኣዩ 
ዘለዉ ጸገማትን ብድሆታትን ኰይኖም፡ 
ናብ ኣሰካፊ ደረጃ ይኸይድ ስለዘሎ፡ 
ሞያዊያን ማሕበራት ሰራሕተኛታት 
ዓለም ህጹጽን ግብራዊን ስጒምቲ 
ዝወስዳሉ ግዜ ሕጂ ምዃኑ ብዕቱብ 
ንኽዝተየሉ ባይታ ፈጢሩ’ዩ። 
ብተወሳኺ፡ ማሕበራት ሰራሕተኛታት፡ 

ምሕዝነተንን ሓድነተንን ኣደልዲለን፡ 
ንስለ መሰል ሰራሕተኛታት ክጣበቓን 
እጃመን ከበርክታን ምእንቲ፡ ከምዚ 
ሃኮሰኤ ወዲቡዎ ዘሎ ዋዕላታት እናገበርና 
ጸገማትን ብድሆታትን ሰራሕተኛታት 
ንምፍታሕ፡ ጻዕሪታት ክግበር ካብቲ 
ኣኼበኛታት ዘቕረብዎ ሓሳባት’ዩ። 
መሰል ሰራሕተኛታት ብዝግባእ ክሕሎን 
ክዕቀብን፡ ኣህጉራዊ ኮንፈደረሽን ሞያዊ 
ማሕበራት፡ ነቲ ዘሎ ዓለማዊ ምዕባለታት 
ተገንዚቦም፡ ኣጀንዳታቶም ክሰርዑን፡ ኣብ 
ዝገብርዎ ንጥፈታት ድማ ኣብ ክንዲ 
ልኡማት ንጡፋት ኰይኖም ክዋስኡን 
ከምዝግባእ’ውን፡ ሓቢሮም ዝተዛረብሉን 
ዝተሰማምዕሉን ነጥቢ’ዩ። ዓለማዊያንን 
ኣፍሪቃዊያንን ውድባት ሞያዊ ማሕበራት፡ 

ካብ ኣገልገልቲ ናይ ደገ ሓይሊታት ናጻ 
ኰይነን፡ ንረብሓ ህዝበንን ኣህጉረንን 
ክዓያ’ውን ኣኼበኛታት ነቒሖምሉ ዘለዉ 
ጉዳይ ምዃኑ ተዘሪቡሉ። ብዘይካ’ዚ፡ 
ኣብቲ ዋዕላ፡ ኣፍሪቃዊያን ሰራሕተኛታት፡ 
ንመሰላቶምን ግቡኣቶምን ሓቢሮም 
ንኸይቃለሱ፡ ብዝተፈላለዩ ሸርሒታት 
ንምዕባለኦም ዝጐትቶም ዘሎ ጸገማት 
ንምፍትሑ ብዛዕባ ክወስድዎ ዝክኣል 
ስጒምቲታት ተዘትዩሉ።
ኣብቲ ዋዕላ፡ ንሞያዊያን ማሕበራት 

ሰራሕተኛታትን ብድሆታተንን 
ዝድህስሱ፡ ኣብ ዞባዊን ኣህጉራዊን 
ጉዳያት ዘተኰሩ ሸውዓተ ወረቓቕቲ 
ቀሪቦም ብሰፊሑ ተዘትዩሎም። ገለ 
ካብኣቶም፡ ‘’ዞባዊ ውህደትን ሓድነት 
ሞያዊ ማሕበራትን’’ ዝብል ወረቐት 
ብጋናዊ ፕሮፌሰር ቭላድሚር ዳንሶ፣ 
‘’ምንቅስቓስ፡ ብድሆታትን ቀጻልነትን 
ሞያዊ ማሕበራት ኣፍሪቃ’’ ብሚስተር 
ክዋሲ ኣማንክዋ፣ “ጒዕዞ ቊጠባዊ 
ምዕባለ ኤርትራ - ብመንጽር ዕድላትን 
ብድሆታትን ኣብ ምርግጋጽ ማሕበራዊ 

ፍትሒ” ብፕሮፌሰር ኣብርሃም ኪዳነ፡ 
ኣብ ሚኒስትሪ ሃገራዊ ልምዓት ኣማኻሪ 
ቊጠባ፣ ‘’ስደተኛታት ሰራሕተኛታት’’ 
ብሚስተር ዊሊንግተን ቺበበ፣ ‘’ስሉሳዊ 
ዝርርብ ብዛዕባ ግዱድ ዕዮ’’  ብኣቶ 
ወልደየሱስ ኤሊሳ፡ ኣብ ሚኒስትሪ ዕዮን 
ሰብኣዊ ድሕነትን፡ ዋና ዳይረክተር ክፍሊ 

ዕዮ ይርከብዎም። 
ሚኒስተር ዕዮን ሰብኣዊ ድሕነትን ኣቶ 

ካሕሳይ ገብርሂወት ድማ ናይ መዕጸዊ 
ቃል ኣስሚዑ። ኣቶ ካሕሳይ፡ ኤርትራ፡ 
ዘላቒ ምዕባለ ንምምጻእ እትኽተሎ ዘላ 
ቅኑዑን ኣብ ርእሰ ምርኰሳ ዝተሰረተ 
ፖሊሲን፡ ብተጻባእታ ከም ዘይቅኑዕ 
መትከል ተወሲዱ ከምዘሎ ጠቒሱ፡ 
ኤርትራ ግን፡ ኣንጻር ኩሉ ዝገጥማ ዘሎ 
መሰናኽላት ብምቛም፡ ንረብሓ ህዝቢ 
ኣብ ዘርብሕ ናጻ ፖለቲካዊን ቊጠባዊን 
መስመር ሒዛ ኣብ ጐደና ምዕባለ ትምርሽ 
ከምዘላ ሓቢሩ። ኣቶ ካሕሳይ ኣስዒቡ፡ 
ድርብ መዐየሪ ዝጥቀሙ ተጻባእቲ 
ኤርትራ፡ ንጉዳይ ሃገራዊ ኣገልግሎት 
ከም ‘ግዱድ ዕዮ’ ኣምሲሎም እናቕረቡ 
ዘየቋርጽ ተጻብኦታትን ክስታትት ይገብሩ 
ከምዘለዉ ብምምልካት፡ እዚ ግን፡ ካብቲ 
ድሕሪ ኲናት ናብ ንቡር ንምምላስ 
ዝግበርን ናይ ልምዓት ፕሮግራምን 
ዘይፍለን ልክዕ ከምቲ ኣብ ኤውሮጳን 
ሰሜን ኣመሪካን ዝተወስደን ምዃኑ 
ኣብሪሁ። 
ብዘይካ’ዚ ኣቶ ካሕሳይ፡ ኣብ እዋን 

ብረታዊ ቃልሲ ይኹን ዶባዊ ግጭት 
ምስ ኢትዮጵያ፡ መንግስቲ ኤርትራ 
ንኹሎም ምሩኻት ኲናት ብኽብሪን 
ድንጋጸን ተኸናኺኑዎም ክነሱ፡ 
ብኣንጻር’ዚ ግን፡ ኢትዮጵያ ኣሽሓት 

ኤርትራዊያንን ኤርትራዊ መበቆል 
ዘለዎም ኢትዮጲያዊያንን ንብረቶም ዘሪፉ 
ጠሪዙዎም ከብቅዕ፡ ኣውሓስቲ ስምምዕ 
ሰላም ኣልጀርስ ዝነበሩ ገለ ካብ ተጻባእቲ 
ግና፡ ክሳብ ሎሚ ንዘይሕጋዊን ኢሰብኣዊን 
ተግባራት ኢትዮጵያ ሸለል ኢሎምዎ 

“ብዛዕባ ኤርትራ፡ እኹል መረዳእታ 
ክንሕዝ ክኢልና’’ ተሳተፍቲ ኣህጉራዊ ዋዕላ ምሕዝነት 

ናብ 8ይ ገጽ ይቕጽል

ደብዳበታት ኣንበብቲ

ፍናን መሓሪ

ንባብ ከም ባህሊ ኣብ ሕብረተሰብና 
ካብ ዝሰርጽ ሓያለ ዓመታት ገይሩ ኣሎ 
እንተተባህለ ምግናን ኣይኮነን። ሓደ ካብቲ 
ናብዚ ደረጃ’ዚ ንክበጽሕ ሓጊዙ ዘሎ ከኣ፡ 
እቲ ብደረስትን ተርጐምትን ዝሕተም ዘሎ 
ብርክት ዝበለ መበቆላውን ናይ ትርጉምን 
መጻሕፍቲ እዩ። ብኻልእ ወገን እቲ ዓመት 
መጸ ብዞባ ማእከል ፈሊሙ፡ ኣብ ካልኦት 
ዞባታት ዝቕጽል ዘሎ ምርኢት መጻሕፍቲ፡ 
ካብቲ ባህሊ ንባብ ከተጥሪ ዘጎሳጉስን ባይታ 
ዝፈጥርን እዩ ክበሃል ይከኣል። እዚ እቲ 
ሓቂ ኮይኑ ኣብ ኣብያተ ንባብ ሃገርና ዘሎ 
ኩነታት ግን ዘተባብዕ ኣይኮነን። 
ከም ህዝባዊ ቤት ንባብ ኣስመራ፡ ቤት 

ንባብ ማእከል ከተማ (ብሪትሽ ላይብረሪ 
ነበር)፡ ፓቮኒ ሰንተር ከምኡ እውን ኣብ 
ኣብያተ ትምህርቲ ዝርከባ ‘ኣብያተ-ንባብ”፡ 
ሃገራዊ መጻሕፍቲ ከምቲ ዝድለ ቁጽሪ 
ወኒነን ኣይርከባን እየን። ኣብ ከብሕታተን 
መጻሕፍቲ ናይ ወጻኢ ብብዝሒ ሓቚፈን 

 ሓደ መኪና ዝመርሕ ሰብ፡ ፍቓድ 
መምርሒ ክሕዝ ይግደድ እዩ። ብቓልን 
ብግብርን ጽዑቕን ዓሚቚን ትምህርቲ 
ክሓልፍ ከምዘለዎ ኣየካትዕን። 
ስሕት ስሕት ኢሉ ዘጓንፈኒ ዘሰክፍ 
ነገር ግን ኣሎ። ንሱ ድማ ፓቴንቲ 
ዘይብሎም፣ ናይ ግሊ ኣውቶቡስ 
(ሚኒባስ) ክመርሑ እንክርኢ እዩ። 
አረ ገሊኦምስ ወነንተን ኣብ ርእሲኦም 
ብምዃን “ስቴርሶ ተቖጻጸር፣ 
ማርሻ ቀይር፣ ፍሬኖ ሓዝ” እናበሉ 
ክእዝዝዎም ስኽፍ ኣይብሎምን። እተን 
ሚኒባሳት፣ ኣውቶቡሳት፣ ልዕሊ ዓቐን 
ሰብ እናጸፍጸፋ፣ ዘይተኣደነ ንብረት 
እናጸዓኑ ከኣ እዮም ነዚ ንሓደጋ 
ዘቃልዕ ተግባር ዝፍጽምዎ። ኣባላት 

 መበገሲ ጽሑፈይ ኣብ ካፈታት፣ 
ኣብያተ-መግብን ኣብያተ-ቁርስን ዝሕተት 
ዘሎ ዋጋ ናይ ዝብላዕን ዝስተን እዩ። 
ኩልና ንዕዘቦ ከምዘሎና፡ ዋጋታት እኽሊ፣ 
በርበረ፣ ኣሕምልቲ፣ ጥሪት፣ እንቋቑሖ፣ 
ሽኮር፡ ቡን ወዘተ. ብዝተዓጻጸፈ ዋጋ እዩ 
ጎዲሉ። ዋጋ ሽጉርቲ፣ ኮሚደረ፣ ድንሽ. . 
ብሓፈሻኡ ዳርጋ ናይ ኩሉ ዋጋታት ነክዩ 
ኣብ ዘለወሉ ግዜ እዩ እምበኣር፡ ኣብያተ-
መግብን ኣብያተ-ቁርስን በቲ ናይ ቅድሚ 
ሕጂ ዘዳለዋኦ ዝርዝር ዋጋታት ሕርሕራይ 
ገይረን ዝድስቓና ዘለዋ። 

ኩልና ከምእንፈልጦ፡ ኣገልግሎት 
ፖስታ ኤርትራ ብዝህቦ ስሉጥን ጽፉፍን 
ኣገልግሎት፡ ብደረጃ ኣህጉር ጥራይ ዘይኮነ 
ብደረጃ ዓለም ዓቢ ስምን ዝናን ዘለዎ እዩ። 
ብኣሰራርሓኡ ብተደጋጋሚ ንሽልማት 
ዝበቕዓሉ እዋናት ውሑድ ኣይኮነን። 
ስሙን ክብሩን ንምዕቃብ እምበኣር፡ ዕጥቂ 
ተማሊኡሉ ብዝጸፈፈ ኣገባብ ክሰርሕ፡ 
ዕቱብነት ዝጎድሎም ኣባላት ከለሊን ግቡእ 
ምክትታል ክገብረሎምን፡ ብዓማዊል 
ዝቐርቡ ጥርዓናት ‘ንሓመር በሎ ንጎባይ’ 
ዘይብሉ ብዝቐልጠፈ መልሲ ክህብ. . 
ኣገዳሲ ይገብሮ። 
ኣብዚ ኣተወ ከይተባህለ ዝጠፍእን ግዜ 

በሊዑ ኣብ ዋናኡ ዝበጽሕን ስለዘሎ እየ 
ክጽሕፍ ተገዲደ። ካብ ዓሰብ ኣገደስቲ 
ሰነዳት ዝሓዘት፡ ናይ ዝኸፈልኩሉ 
ቁጽሪ ቅብሊት 0692514 ዝኾነት 
ዝለኣኽኩዋ ደብዳበ፡ ኣነ ይኹን ተቐባሊ 
ዛጊት ስኢንናያ ኣሎና። ካልእ እውን 

ባረንቱ፡ ኣብ ሓንቲ ካብተን 14 ንኡሳን 
ዞባታት ናይ ዞባ ጋሽ-ባርካ እትርከብ ከተማ 
እያ። ምስቲ ኣመዝጊባቶ ዘላ ምዕባለ 
ኣገልግሎት መጎዓዝያ ክምደበላ ግድን 
ስለዝኾነ፣ ካብ ምውፋር ከተማ ክሳብ 
ፕሪማ-ካንተሪ፡ ማለት ምዕራባዊ ሸነኽ 
ናይታ ከተማ ታክስታት ተመዲበናላ። 
ኮይኑ ግን ወነንቲ ታክሲ ነቲ ኣስታት 
3.5 ኪ.ሜ ዝርሕቀቱ መስመር ንሓደ 
ተሳፋራይ ዓይኖም ከይሓሰዩ ክሳብ 20 
ናቕፋ ከኽፍልዎ ጸኒሖም። ተጎዓዛይ ነቲ 
ዘይሕጋዊን ዘይርትዓዊን ክፍሊት ኣማራጺ 

 ክፍሊ ማይ ከተማ ኣስመራ፡ ሓንቲ 
መኽፈሊት ነቚጣ እያ ዘላቶ። እዛ ኑቚጣ 
እዚኣ፡ ኣብ ዞባ ማእከል ዘለዋ መስመር 
ዝኣተወን ዝበሃላ ኣገልግሎት ትህብ። 
እዚ ክፍሊ ምስ ግዜ ኣብ ኣሰራርሓኡ 
ብዙሕ ለውጥታት ኣተኣታትዩ ከምዘሎ 
መስክሩለይ ዘድልዮ ኣይኮነን። እንተኾነ፣ 
ምስ ስፍሓት መስመርን ተጠቃምነት 
ማይን ሓንቲ መኽፈሊት ነቚጣ ዝውንን 
ብምዃኑ ሓደ ሓደ እዋን ዕልቕልቕ ናይ 
ከፈልቲ ይርአ።  
ቁጽሪ ዝኸፍል ሰብ ክሳብ ኣፍደገ ናይቲ 

መኽፍሊ ገፊሕ ክፍሊ ግጥም ዝብለሉን 

 ካብን ናብን ቤት ትምህርትናን ገዛናን 
ኣብ እንኣትወሉን እንወጸሉን፡ ቀጻሊ 
ዓይንና እትወግኣና እንሓንሳእ ከኣ ዕንቅፍ 
ድርግፍ እተብለና ኣላ። ንሳ ድማ እዛ ኣብ 
ከባቢ መወከሲ መወልዳን ኦሮታ እትርከብ 
ብእምኒ ምልክት ተገይሩላ ዘላ ዘይተቕስን 
ቦታ እያ። ነዚ ምስሊ ካብ እትሕዝ ልዕሊ 
ክልተ ዓመት ኣቚጺራ ትርከብ። ሽሕ 
እኳ ተንዲኖ እንተሃለዋ ሓደ መዓልትስ 
እቶም ዝረገጽዋን ተንዲኖን ሃሚሞም 
ተለኻኺሞም ክሰትኩ ተኽእሎ ክህሉ 
ይኽእል እዩ። 
ንሕና ተማሃሮ፣ ኣባላት ሚኒስትሪ 

ዜናን ነበርቲ ጸጸራትን እኳ ኣለሊናያ 
ስለዝኾንና፡ ዘንጊዕናላን ተዳህሊልናላን 
ከቶ ኣይንፈልጥን። ንኣጋይሽ ግን ሳሕትስ 
እቲ እኣማን የዘንግዖም እዩ። ነዚኣ ከም 
ኣብነት ክጠቕሳ ስለዝደለኹ እየ እምበር፡ 
ከምዚ ዝኣመሰለ ከፋት ቦታ፡ እምኒ፡ ጎማ. 
.   ምልክት ዝግበረሉ ብዝሓለፍካዮ እዩ 
ዘጓንፈካ። ንምዕራዩ እንታይ ጸገም ስለዘሎ፣ 
ክንደይ ጉልበት፣ ግዜ፡ ገንዘብ ስለዝሓትት 
እዩ ንዓመታት ከምኡ ኮይኑ ዝርአ?! 
ንኸምዚኦም ዝኣመሰሉ ደሓን ዝመስሉ 
ግን ከኣ ክንደይ ኣእጋር ዝሕምሽሹ፣ 
ጉድኣት ዘውርዱ ተገዳስነት ከየርኣኻ 

ንዓመታት ትም ምባል ኣይግድን ዘብል 
እዩ። 
ምምሕዳር ዞባ ማእከል፡ ዝዓነዉ 

መንገዲ ኣጋር ኣብ ምዕራይ ኣብ ሓያል 
ስራሕ ተጸሚዱ፣ ኣብ ጎደና ብድሆ ከባቢ 
ኢንሹራንስ ማቶኔላታት ኣብ ምንጻፍ 
ተጸሚዱ ስርሑ ከምዘጻፈፈ ናይ ቀረባ 

ጉድኣት ከየውርዱ

 እምኒ ምልክት ምግባር መፍትሒ ዲዩ?

ተዘክሮ እዩ። ኣብዚ ቅንያት ድማ ኣብ 
ጎደና ሓርነት ባንክ ዓቢ ዘሎ ማቶኔላ ኣብ 
ምንጻፍ ተጸሚዱ ይርከብ ኣሎ። እዞም 
ሓሓሊፎም ዝረኣዩ ከፋታት ተዳህሲሶም 
ኣካል ናይ'ቲ ዘካይዶ ዘሎ ጽገና ክገብሮም 
አዘኻኽሮ።

 ሓደ ካብ ተማሃሮ 

ስለዝሰኣነ ክሕሰሞ ኣይጸንሐን። 
 ምምሕዳር ዞባ ጋሽ ባርካ፣ ጨንፈር 

መጎዓዝያ ምድሪ ናይቲ ዞባን ካልኦት 
ዝምልከቶም ኣካላትን ነዚ ንምፍታሕ 
ከይደቀሱ ከምዝጸንሑ ንምግማት 
ኣየጸገመናን። ነቶም ኣስሓኮ ዘይብሎም 
ሰብ ታክሲ ስሱዕ ተግባራቶም ብምዕዛብ፣ 
ህዝቢ ክስሕኖ ዝጸንሐ ክፍሊት ኣብ ግምት 
ብምእታው፡ ክልተ ኣውቶቡስ ከተማ 
ተመዲበን። ተገልጋሊ፡ 4 ናቕፋ እናኽፈለ 
ኣገልግሎት ይረክብ ኣሎ። ተወሲዱ 
ዘሎ ስጉምቲ ንህዝቢ ዘሐጉስ እዩ። ኣብ 

ንህዝቢ ዘርብሐ ስጉምቲ

ግና ትረኽበን። በዚ ድማ ተማሃሮን 
ካልኦት ግዱሳት ኣንበብትን ኣብአን 
ብምኻድ ነቶም ዝጸሓፉ ዘለዉ መጻሕፍቲ 
ከንብብዎምን ከስተማቕርዎምን ዕድል 
ይረኽቡ የለዉን። ኣብያተ ንባብ ሃገርና  
ኤርትራዊ መጻሕፍቲ ኣብ ከብሖም 
ከቐምጡ ንምንታይ ኣይከኣሉን? ብቐጻሊ 
እዩ ዘተሓሳስበኒ። ክንደይ ዋጋ ዝሓቱ 
ኮይኖም እዮም? ኣየናይ ከቢድ ገንዘብ 
ዝሓቶም ስለዝኾነ እዩ. . ። 
ኣብዚ ጉዳይ እዚ ብዘይሕብእብእ 

ብዙሕ ወፍሪ ክካየድን ተገዳስነት 
ክሓድርን ኣይጸንሐን። በዚ ኣጋጣሚ 
እምበኣር፡ ብሃገራውያን መጻሕፍቲ ስሕዩ 
ዘሎ ከብሒታት ኣብያተ-ንባብ ክማሙቕ 
ናይ ነፍሲ- ወከፍና፡ ብሕልፊ ድማ ናይተን 
ብቐጥታ ዝምልከተን ትካላት ሓላፍነት 
ምዃኑ አዘኻኽር።   

ናስር
ተማሃራይ ኮለጅ ማይ ነፍሒ

ኣብ ኣብያተ-ንባብ ክንረኽቦም

ሎሚ፡ ‘እመስገኖ፡ እዚአን ይኣኽላኒ 
እየን’ ብምባል፡ ሓድሽ ሜኑ ኣዳልየን 
ብትሑት ዋጋ ዝሸጣ ካፈታት፡ ኣብያተ- 
ቁርስን ኣብያተ-መግብን ኣለዋ ክንብል 
ኣይንኽእልን።
ዝምልከቶም ኣካላት፡ በቲ ቅድሚ ሕጂ 

ክሰርሓሉ ዝጸንሓ ዝርዝር ዋጋታት ክሸጣ 
እናረኣዩወን ስቕ ምባሎም እውን፡ እቲ 
ካልእ ዘገርምን ዘተዓዛዝብን እዩ። ዋጋታት 
ሃለኽቲ እንተጎዲሉ እቲ ዝሕተት ዋጋ 
ክጎድል እዩ ዝግብኦ ነይሩ። ብኣውራኡ፡ 
ወነንተን ኣብ ሕቶን ርእይቶን ከየብጽሑና 

ዋጋታትስ ይጠዓዓሙ ደኣ!

ካብ ኣስመራ ናብ ዓሰብ ዝተላእከትለይ 
ንብረት ነይራ። ዝተቖርጸላ ቅብሊት ድማ 
00009833 እዩ ዝነበረ። እንተኾነ፣ ኣሰር 
ሓፍታ ክትስዕብ ደኣ እምበር ኣብ ኢደይ 
ክትበጽሕ ኣይከኣለትን።
ኣበይ ክዘውርን ዑደት ክገብርን 

ከምዝወርሐ፡ ኣዋርሕ ምስ ኣቑጸረ፡ 
እቲ ዝብላዕ መዓልቱ ምስ ኣሕለፈ፡ 
ኣብ ኢድካ ዝበጽሕ እውን ኣሎ። ናብ 
ዘይቦታኡ ዝሃውተተ ንብረት እውን 
እፈልጥ’የ -ደሓር ደኣ ናብቲ ዝምልከቶ 
ዓሊቡ እምበር። እዚ ዘግህዶ ሓቂ 
እንተልዩ፡ ገለ ሰራሕተኛታት ፖስት 
ኦፊስ ዕቱብነት ይጎድሎም ከምዘሎ እዩ። 
ክትሓትት እንተፈተንካ እውን ዘረሳርስ 
ኣቀባብላን መልስን ኣይትረክብን። 
ስለዝ’ስ፡ ኣገልግሎት ፖስታ ኤርትራ 
ሓደራ ደኣ! 

ሚኪኤል ፍሰሃየ 
ዓሰብ

ሕድርኹም ኣገልግሎት ፖስታ ኤርትራ
ሕግታት ትራፊክ ነኽብር!

ከይከፈልና ዝተመለስናሉን እዋናት ኣሎ። 
ነዚ ዝርአ ዕልቕልቕ ናይ ከፈልቲ ንምቅላል 
ተወሰኽቲ ነቚጣታት ክኸፍት ዝሓሸን 
ሓጋዝን እዩ በሃላይ እየ። ትካላት ኤሪተልን 
ኮርፐረሽን ኤለክትሪሲትን ነቚጣታት 
ብምኽፋተን እንደኣልና፡ ካብ ዕልቕልቕ 
ናይ ሪጋ፣ ዘይተደልየ ወጻኢታት ናይ 
መጎዓዝያ ድሒንና ዘሎና። ክፍሊ ማይ 
እምበኣር፡ ኣሰር ክልቲአን ትካላት ክስዕብን 
ካብ ሃልኪ ከድሕነናን ሓደራ እብሎ።

 ኣበባ
ዓዲ ራእሲ

ተወሰኽቲ ነቚጣታት 
እንተዝኸፍት

ከተማ ባረንቱ ተረኺቡ ዘሎ ፍታሕ ናይ 
መጎዓዝያ ንኹሉ መስተርሆት ፈጢሩ 
ምህላዉ ንምስክር ኣሎና። ብዝያዳ ከኣ 
ነቶም ካብ ኣብያተ ትምህርቶም ምሕድግ 
ኢሎም ዝነብሩ ተመሃሮ ዓቢ ፍታሕ እዩ 
ኮይኑ ዘሎ'ሞ፡ ንጨንፈር መጎዓዝያ ምድሪ 
ጋሽ ባርካ ከምኡ’ውን ምምሕዳር ዞባን 
ካልኦት ኣብዚ ዝተዋስኡን ምስጋናና ወሰን 
ከምዘይብሉ ክንገልጸሎም ንፈቱ።

ኣብርሃም ገዛኢ 
ኣባል ሓ/ም/ኤርትራ

ባረንቱ

ፖሊስ ትራፊክ ኣብ ዘይተመደቡሉ፣ 
ኣባላት ቀጠና ኣብ ዘይተዋፈሩሉ ቦታ፡ 
ዝበዝሕ ግዜ ከዘውትርዎ ከኣ ይረኣዩ። 
ይትረፍ ፓቴንቲ ዘይብሉ ፓቴንቲ 
ዘለዎ ሰብ እውን በቲ ደረጃኡ እዩ 
መኪና ክመርሕ ዝግብኦ። 
ሓደ ካልኣይ መምርሒ ፍቓድ 

መኪና ዝወነነ ዓባይ መኪና ክዝውር 
ዝፍቀዶ ኣይኮነን። ይኹን እምበር ገለ 
ገለ ሓላፍነት ዘይስምዖም ብሕግታት 
ፖሊስ ትራፊክ ዘይቅየዱ ንደቆም፣ 
ኣዝማዶም ንባዕሎም ተጋግዮም 

ንዓኦም ድማ ከጋግዩዎም ይረኣዩ። 
ሕግታት ትራፊክ ዘይምኽባር ብሕጊ 
የሕትት፣ ዝጠሓሰ ከኣ ይቕጻዕ። 
ዓሰርተታት ተሳፈርቲ፣ ዘይተኣደነ 
ንብረት ጽዒንካ መምርሒ ፍቓድ 
ብዘይብሎም ሰባት ኣውቶቡስ (ሚኒባስ) 
ምሽክርካር ንሓደጋ ዘቃልዕ ስለዝኾነ 
ካብዚ ተግባራት ንኽቑጠቡ፣ ሕግታት 
ትራፊክ ከኽብሩ እላቦ።    

ኣባል ሓ/ም/ኤ 
ኣንገሶም በራኺ
ማይ ዕዳጋ

ልቢ ከዕብዩ እዩ ዝግብኦም ዝነበረ። ‘ሓንሳብ 
ዝተሰቐልናያ በቕሊ ኣይንወርደላን’ 
ዝዓይነቱ እዩ ዘሎ ኩነታቶም ክበሃል 
ይከኣል። ዋጋታት ሃለኽቲ እናወረዱ፣ 
ዝርዝር ዋጋታት ኣብ ዘለዉዎ ክዕነዱ ዓዲ 
ዘጋብር ኣይኮነን። ስለዚ፡ ኣብ ልዕሊ እዞም 
ብስስዐ ዝሰርሑ ዘለዉ ትካላትን ውልቀ-
ሰባትን ዝምልከቶም ኣካላት ምቁጽጻር 
ክገብር ይጽንሓለይ ክበሃሎ የብሉን በሃልቲ 
ኢና። 

 መሓመድ ኣደም ኣቑርደት
 ተኪኤ ሰለባ ኣስመራ

መሓመድ እድሪስ መሓመድ

ናቕፋ፡ ድሕሪ ናይ 6 ወርሒ ከበባ፡ 
ቅድሚ 39 ዓመታት ምሉእ ብምሉእ 
ካብ ሰራዊት መግዛእቲ ሓራ ምስ ኰነት፡ 
በሪ ምሕራር ከተማታት ተኸፍተ። 
ከተማታት ኤርትራ፡ ሓንቲ ድሕሪ ሓንቲ 

ሓራ እናወጽአ፡ እተን ዝበዝሓ ኣብ ትሕቲ 
ቁጽጽር ተጋደልቲ ኣተዋ። ሰራዊት 
ጸላኢ፡ ብኣጻብዕ ኣብ ዝቑጸራ ከተማታት 
ተኸቢቡ፡ መተንፈሲ ስኢኑ ኣብ ምዕልባጥ 
ነበረ። ህዝቢ ኤርትራ ከኣ፡ ኣብ ኣንፊ 
ናጽነት ረጊጹ፡ ነታ ናይ መወዳእታ ሰዓት 
ተጸበየ። 
ኣብ መፋርቕ 1978 ዓ.ም.፡ ኣብ 

ኤርትራ ዓቢ ለውጢ ተቐልቀለ። 
ስርዓት ደርግ፡ ምስ ርእሰ ሓየላን ሃገራት፡ 
ኣውራ ድማ ምስ ሶቭየት-ሕብረት፡ 
መግዛእታዊ ሓይሉ ከደልድለሉ ዝኽእል 
ስምምዕ ከተመ። ሕብረት-ሶቭየት፡ ነቲ 
ብመጥቃዕቲ ተጋደልቲ ሰውራ ኤርትራ 
ብዝወረዶ ስዕረትን ኣብ ሶማል ብዘካይዶ 
ዝነበረ ኲናትን ኣብ ወጥሪ ዝተሸመመ 
ስርዓት፡ ክሳብ ዓንቀሩ ወተሃደራዊ 
ሓገዝ ከተውሕዘሉ ጀመረት። ካብ 
ህዝቢ ኢትዮጵያ እናገፈፈን እናታለለን፡ 
ብዓሰርተታት ኣሽሓት ዝቑጸሩ መንእሰያት 
ዓለመ። ካብ መፋርቕ 1977 ክሳብ 
ለካቲት 1978 ኣብ ዝነበረ ወርሓት ጥራይ 
(ድሕሪኡ በብግዜኡ ዝውስኽ ዝነበረ 
ኣጽዋርን ተተኮከስቲን ከይተደመረ) ልዕሊ 
ሓደ ቢልዮን ዶላር ዝዋግኡ፡ ዘመናውያን 
ነፈርቲ ውግእ፡ ታንክታት፡ ድሩዓት 
መካይን፡ መዳፍዕ፡ ብኣማኢት ኣሽሓት 
ዝቚጸር ከቢድ፡ ማእከላይን ፈኲስን 

ብረታትን ብብዝሒ ተተኳሲን ኣብ ኢድ 
ሰራዊት ኢትዮጵያ ከም ዝኣተወ ናይ’ቲ 
ግዜ ጸብጻባት የመልክቱ። ንሰራዊት 
ኢትዮጵያ ከሰልጥኑን ከማኽሩን፡ ኣማኢት 
መኮንናት ሕብረት-ሶቭየት፡ ኲባ፡ ምብራቕ 

ጀርመንን የመንን ናብ ኢትዮጵያ 
ኣተዉ። በዚ ገዚፍ ምትእትታው፡ ኣብ 
ሓጺር ግዜ ሚዛን ወተሃደራዊ ሓይሊ፡ ካብ 
ሰውራ ኤርትራ ናብ ስርዓት ደርግ ዘበለ። 
ወተሃደራዊ ስርዓት ደርግ፡ ብዝረኸቦ ገዚፍ 
ደገፍ፡ ኣብ ሒደት ኣዋርሕ ንኹሉ ዓቕሚ 
ሰራዊት ኢትዮጵያ፡ ማለት ሓይልታት 
ምድሪ፡ ባሕሪን ኣየርን ብዓቢ ደረጃ ክብ 
ብምባል፡ ኣስታት 300.000 ዝበጽሕ 
ሰራዊት ኣዳለወ። በዚ፡ ኣብ እዋኑ፡ ኣብ 
ጸሊም ኣፍሪቃ፡ እቲ ዝዓበየ ሰራዊት ክሃንጽ 
ከኣለ። ካብ ናይ ምክልኻል መድረኽ 
ወጺኡ፡ ብልዑል ጸብለልታ ናብ መጠነ-
ሰፊሕ ናይ ወራር መጥቃዕቲ ተሰጋገረ። 
ሰውራ ኤርትራ ድማ ናብ ምክልኻል 
ክኣቱ ተገደደ። 
ቀዳማይ ወራር፡ (ሓምለ - ነሓሰ 1978)
እቲ ብግብረ-ሃይላት ተወዲቡ፡ ካብ 

ጎንደር ተበጊሱ - ብሑመራ፡ ኡምሓጀር፡ 
ተሰነይ፡ ባረንቱ - ካብ ሽረ ተበጊሱ - ብዓዲ 
ዳዕሮ፡ ሻምብቆ ባረንቱ - ካብ ዓድዋ 
ተበጊሱ -  ብመረብ፡  ዓዲዃላ፡ መንደፈራ፡ 
ካብ ግርሁ ስርናይ - ጸሮና፡ ማይ ዓይኒ፡ 
ደቀምሓረ፡ ዝወፈረ ሓይሊ ጸላኢ፡ ምስ’ቲ 
ኣብ ዓዲቐይሕ፡ ባጽዕ፡ ኣስመራን ባርንቱን 
ዝነበረ ሰራዊት መግዛእቲ ተደሪቡ፡ ቀዳማይ 
ወራር ጀመረ። ሓይልታት ኤርትራ፡ ኣብ 
ኣተሓሕዛ ግንባራት ለውጢ ክገብር ድማ 

ግድነት ነበረ። ስለ ዝዀነ ከኣ፡ ካብ ደቡባዊ 
ግንባር ምስ ኣዝለቐ፡ ካብ ኣስመራ ተቖሪጹ 
ዝጸንሐ መስመራት መረብን ዛላምበሳን፡ 
ኣብ ትሕቲ ምቁጽጻር ጸላኢ ኣተወ። 
ብምብራቓዊ ግንባር ዝነበረ ሓይልታት 
ድማ፡ ንባጽዕ ሓዲጉ ኣብ ደጎሊ ዓረደ።
ካልኣይ ወራር (ሕዳር 1978)
ሰራዊት ጸላኢ፡ ኣብ ዝኣተዎ ከተማታት፡ 

ዘድሊ ምውህሃድን ምቅርራብን ድሕሪ 
ምግባር፡ ኣብ ካልኣይ ወራር ፍሉይ 
ምቅርራብ ገበረ። ምድላውን መጽናዕትን 
ናይ’ዚ ወራር ብምልኡ፡ ብሓገዝ 
ሶቭየታውያን ስለ ዝተኻየደ፡ ካብ’ቲ 
ካልእ እዋናት ፍልይ ዝበለ ስልቲ ኲናት 
ተጠቒሙ። ኣብ’ዚ ወራር እዚ፡ ሰራዊት 
ጸላኢ፡ ብሰለስቲኡ ግንባራት - ማለት 
ሰሜናዊ ግንባር ኣብ ዒላበርዕድ፡ ምዕራባዊ 
ግንባር ኣብ ከባቢ እንገርነ፡ ምብራቓዊ 
ግንባር ኣብ ከባቢ ደጎሊ ዓበይቲ ውግኣት 
እናተኻየዱን ክሳራ እናወረዶን ከሎ፡ 
ደጀን ሰውራ ንምቁጽጻር፡ ብሽዕብን ማርሳ 
ግልቡብን ኣቢሉ ናብ ከተማ ኣፍዓበት 
ዝዓለመ ምንቅስቓስ ስለ ዝጀመረ፡ ህዝባዊ 
ሰራዊት ከኣ፡ ካብ ሰሜናዊን ምዕራባዊን 
ግንባር ኣዝለቐ። ነቲ ናብ ኣፍዓበት ገጹ 
ዝተንቀሳቐሰ ጸላኢ፡ ኣብ ኣዝሃራን ማዕሚደን 
ከቢድ ክሳራታት ኣሰኪሙ ብምዕጋት፡ ኣብ 
ገንፈሎምን ማዕሚደን ዓረደ።
ሳልሳይ ወራር - (ጥሪ - ለካቲት 1979)
ሰራዊት ደርግ፡ 25 ጥሪ 1979 ዓ.ም.፡ 

ግንባር ማዕሚደ ገዲፉ፡ ናብ ማርሳ ተኽላይ 
ስለ ዝተበገሰ፡ ክልቲኡ ግንባራት ማዕሚደን 
ቆጋይን ስትራተጂካዊ ኣገዳስነቱ ኣብቀዐ። 
ሰራዊት ኢትዮጵያ፡ ብናሮ ኣቢሉ ብቐሊሉ 
ናቕፋ ክኣቱ ከም ዝኽእል ምስ ተገመተ፡ 
ነዚ ንምዕጋት ኣብ ሩባ ሕዳይ ምዕራድ፡ 
እቲ ፋሕ ዝበለ ጎቦታት ንመናባብሮ 
ኣሃዱታትን ንምውህሃድን ዘይምቹእ 

ብምዃኑን ሰራዊት ጸላኢ ብጻዕቒ ከቢድ 
ብረት ክጥሕስ ስለ ዝኽእልን፡ ንነዊሕ 
ናይ ምክልኻል ስትራተጂ፡ ኣብ መንጎ 
ሩባ ሕዳይን ከተማ ናቕፋን ኣብ ዝርከብ 
ቦታታት ምዕራድ ተመርጸ። 
እቲ ብ5 ለካቲት 1979 ዝተወስደ 

ናይ ምክልኻል ውጥን፡ ናይ ቀጻሊ 
ሓያላት ወራራት ጸላኢ ዘምከነ፡ ብጸላኢ 
ከይተረፈ ከም ሓጺናዊ ዕርዲ ዝተገልጸ፡ 
ልዑል ኤርትራዊ ጽንዓትን ተወፋይነትን 
ዝተራእየሉ ቀዋሚ ግንባር ናቕፋ 
ተመስሪቱ።
ኣተሓሕዛ ዕርድታት ህዝባዊ ሰራዊት፡ 

ጸጋማይ ጫፍ ናይ’ቲ ግንባር፡ ካብ ታባ 
ብልሓት (እንዳ ዱባለ)፡ ታባ ተኣማመን፡ 
ቀይሕ መሬት፡ መርከብና፡ ፊደል -ፐ 
(ናብ ናቕፋ ዝድይብ ጽርግያ)፡ ግሎብ፡ 
ሪጐለ፡ ዋንጫ፡ ደንደን፡ ፈርኔሎ (ሩባ ምዖ)፡ 
ናዂራ፡ ቴስታ ነበረ። ካብ ጸጋማይ ወገን 
ኣትሒዙ ድማ፡ ኣሃዱታት ህዝባዊ ሰራዊት 
ብርጌዳት 58፡ 51፡ 70፡ 77 ተዘርጊሐን 

ዓረዳ። መበል 508 ግብረ-ሃይል ሰራዊት 
ጸላኢ፡ እውን፡ ብመንጽር ዕርድታት 
ተጋደልቲ፡ ካብ ጸጋማይ ክንፊ፡ ካብ ታባ 
ዓመልቶ፡ ሩባ ሕዳይ ቆሪጹ፡ ጓል ደንደን፡ 
ሓሬና፡ ጠባይት፡ ቀብር-ጻዕዳ፡ ዓሪዱ ኣብ 
ተጠማመት ኣተወ። 
ኣብ ቀዋሚ ዕርድታት ናቕፋ፡ ካብ 

6 ክሳብ 11 ለካቲት 1979፡ ለይትን 
መዓልትን ዕርፍቲ ዘይነበሮ ውግኣት 
ተኻይዱ። እምባ ደንደን፡ ኣብ ታሪኽ 

ቃልስና ጉሉሕ ቦታ ክትሕዝ ዘብቃዓ 
ከኣ፡ እቲ እዋን ነበረ። ብኣተሓሳስባ ጸላኢ፡ 
ጎቦ ደንደን ምሓዝ ማለት፡ ከተማ ናቕፋ 
ምቁጽጻር ማለት ምዃኑ ስለ ዝነበረ፡ ካብ’ቲ 
ቀዋሚ ዕርድታት ናቕፋ ብቐዳምነት 
ክትተሓዝ ሓጸያ። ናይ ምሉእ ግንባር 
ከበድቲ ኣጽዋር ጸላኢን ቡምባታት 
ነፈርቲ ውግእን ናብኣ ቀኒዑ፡ ኣብ 
ውሽጢ ሓደ መዓልትን ለይትን ክሳብ 
15 ግዜ መጥቃዕቲ (ህጁም) ዝተፈጸመሉ 
ደማዊ ውግኣት ተኻይዱላ’ዩ። እንተዀነ 
ጎቦ ደንደን፡ ከም’ቲ ጸላኢ ዝሓሰባ ዘይኰነ፡ 
ብጸላኢ ከይተደፍረት ጀጋኑ ዋናታታ  
ንኣስታት 10 ዓመት ኣብ ከርሳ ብምስፋር 
ተኸላኺሎም።
ራብዓይ ወራር (30 መጋቢት - 11 

ሚያዝያ 1979)
ጸላኢ፡ ናቕፋ ንምሓዝ ዝነበሮ መደብ 

ኣብ ሳልሳይ ወራር ብተሪር መጥቃዕቲ 
ህዝባዊ ሰራዊት ኣብ ርእሲ ምፍሻሉ፡ 
ድኻምን ሞራልን ጸላኢ ብምግምጋም 

ምምስራት ግንባር ናቕፋን ተኸታታሊ ወራራትን

ቅድድም ተጋዳላይ ምስቲ ወራሪ ሓይሊ

እስትንፋስ ዘይህብ መኸተ

እቲ ጽኑዕ ዕርድታት ናቕፋ

ህዝባዊ ሰራዊት፡ ናይ ጸረ-መጥቃዕቲ 
ተበግሶ ወሲዱ ድርብ ዓወታት ኣመዝገበ። 
እቲ ካብ 13-15 ለካቲት 1979 ዝተወስደ 
ጸረ-መጥቃዕቲ፡ ንሰራዊት ጸላኢ፡ ተጸጊዑዎ 
ካብ ዝነበረ ዕርድታት ህዝባዊ ሰራዊት 
ብምጽራግ፡ ክሳብ ክብክብ (ኣስታት 30 
ኪሎሜትር) ንድሕሪት ከም ዝምለስ 
ገይሩዎ። ሳልሳይ ወራር ብምፍሻሉን ጸረ-
መጥቃዕቲ ተጋደልቲ ብምስዓቡን ድማ፡ 
ኣብ’ቲ ስርዓትን ሰራዊቱን ከቢድ ስንባደ 
ፈጠረ።
ኣብ ራብዓይ ወራር፡ ዕርድታት ህዝባዊ 

ሰራዊትን ጸላኢን ካብ ናይ ሳልሳይ ወራር 
ለውጢ ኣይገበረን። ዕርዲ ህዝባዊ ሰራዊት 
ብጸጋም ካብ ታባ ብልሓት ጀሚሩ፡ ክሳብ 
ቴስታ (ከባቢ ቤት ሕመድ) ዝተዘርገሐ 
ክኸውን ከሎ፡ ዕርዲ ጸላኢ ካብ ጸጋም - 
ካብ ዓመልቶ ክሳብ ጠባይት ዝተዘርገሐ 
ነበረ።
ሓምሻይ ወራር - (14-26 ሓምለ 

1979)
ጸላኢ፡ ኣብ ሓምሻይ ወራር ከም 

ራብዓይ ወራር ፊት ንፊት ኣብ ክንዲ 
ምግጣም፡ ሳልሳይ ግንባር ብምፍጣር፡ ኣብ 
ቀዋሚ ግንባራት ዝርከብ ናይ ህዝባዊ 
ሰራዊት ናይ ምክልኻል ብቕዓት ከም 
ዝፈኲስ ምግባር ዝብል ስልቲ ክጥቀም 
ከም ዝኽእል ተገምጊሙ ብምንባሩ፡ 
ነዚ ብብቕዓት ንምክልኻል፡ ኣብ ድሕሪ 
መስመር ካብ ዝነበረ ደባይ ኣሃዱታት 
ህዝባዊ ሰራዊት፡ ዝበዝሐ ዓቕሚ (2 
ቦጦሎኒታት ናይ ብርጌድ 44) ናይ 
ቀዋሚ ግንባራት መጺኡ፡ ኣብ’ቲ ጸላኢ 
ክመጽኦ ከም ዝኽእል ዝተጠርጠረ 
ቦታታት ዓረደ። 
ኣብ ሓሙሻይ ወራር፡ ህዝባዊ ሰራዊት 

ካብ ዝሓለፉ ወራራት ተመኩሮ ቀሲሙ፡ 
ክሳራኡ ዘውሕደሉ ኣሰራርሓ ድፋዓትን 
ኣሰላልፋ ሰራዊትን ብምጥቃም፡ ገለ 
ኣሃዱታት “ሪዘርቫ” (ንውሕስነት) ዓቂቡ 
እዩ  ተዳልዩ።  
ግብረ-ሃይል 503 “ለ”፡ ካብ ደብዓት 

ብምንቅስቓስ፡ ሰንሰለታዊ ተረተር ደብር-

ናብ 12 ገጽ ይቕጽል

ጆሜ/ ደጀን ተኽለ

ሄኖከይ፡ ብመጀመርያ ናፍቖት ዝዓብለሎ ስላምታይ ተቐበል። ንምንታይ ኢኻ 
ቃንዛ ልበይ ግምት ከሊእካዮ ክበርሃለይ ኣይከኣለን። ዓመታት ዝተሰራሰርናሉን 
ዝሞቑናሉን ፍቕሪ ጥንጥን ኣቢልካ ንዓኺ ዝመስል ድለዪ፡ እዚ ናተይን ናትክን 
ፍቕሪ ካብ ሕጂ ንንየው ትርጉም የብሉን፡ ከም ኣሕዋት ንኹን ኢልካኒ።  
ሄኖከይ፡ ከይበቐቕኩ ፍቕሪ ሂበካስ ምሳኺ ወዲአ’የ ክትብለኒ። እንታይ እዩኸ 

ዝውዳእን ዘይውዳእን? ዘሕለፍናዮ ምቁር ዓመታት ቀሊል ድዩ?
  ሄኖከይ፡ ንእሽቶይ ጥራይ ተጸመሚ ኩሉ ክሓልፍ’ዩ ትብለኒ ዝነበርካ ቃል 

ፍቕሪ ተቐሊበ እኳ’የ ብተስፋ ተጸብየካ። ብትስፍው ሃዋህው ዝዓቢ ዝነበረ 
ዕርክነትና ኣብ ዝብጻሕ ከይበጽሐ ምሒኻ ደርቢኻዮ። ማሕላኻን መብጽዓኻን 
ነዚ ድዩ ነይሩ?
ሄኖከይ፡ ጓሂ ውሽጠይ ጸይረ ክርስዓካ ፈቲነ ግና ሕሉፍ ዝኽሪ ፍቕርና 

ምልቃቕ ኣብዩኒ።  ዝኽሪ ፍቕርና ሕንኩኽ ኣቢለ ክዓርፍ ኣይከኣልኩን። 
ሓቢርና ዝሰሓቕናዮን ዝተጻወትናዮን፡ዝነባዕናዮን ዝተናፋፈቕናዮን ኣብ ቅድሚ 
ዓይነይ ቅጅል እናበለኒ ፈጺሙ ቅሳነት ክህበኒ ኣይከኣለን። 
ሄኖከይ፡ ካብ ልቢ ክዛረብ ብጀካኻ’ኮ ጸግዒ ዘለኒ ኰይኑ ኣይስመዓንን’ዩ። ልበይ 

ኣወዲቐ መንፈሰይ ኣርጊኤ’የ ዝጉዓዝ ነይረ። ንስኻ ግና ሚዛን ዘይብሎምን 
ክእመኑ ዘይክእሉን ምኽንያታት ኣቕሪብካ በይነይ ገዲፍካኒ ተሰዊርካ።  
ሄኖከይ፡ ርግጸኛ’የ እቲ ዝቕይረካን ዘስደዓካን ዘሎ ሓይሊ ጽባሕ ንግሆ 

ከጣዕሰካ’ዩ። ሽዑ ኩሉ ዘሕለፍናዮ ህይወት ክትዝክሮ ኢኻ። ሓቀና ፍቕሪ 
ማዕረ ክንደይ ኣብ ዝኸድካ ኬድካ ከም ዘይርከብ’ውን ክበርሃልካ እዩ። ኣብ 
መወዳእታ፡ ኣብ ልዕሌኻ ዘለኒ ፍቕሪ መሊኡ እናፈሰሰ ብዘይጠቅም ነገራት 
ንፍቕረይ ኣይትቕተሎ ጥራይ’የ ክብለካ ዝደሊ።

ዊንታ ተስፋሃንስ   

ደብዳበ ፍቕሪ
ፍቕረይ  ኣይትቕተሎ

መብዛሕትኡ ህዝቢ ዓለም ኣብ 
ቀያሕቲ ዋህዮታት ደሙ ኣር.ኤች.
ፋክተር (Rh-factor) ዝበሃል ቀመማዊ 
ነገር ኣለዎ። እዞም ነዚ ቀመም እዚ 
ተሰከምቲ ዝዀኑ ሰባት ኣር.ኤች እወታ 
Rh-positive, Rh+ve) ክበሃሉ ከለው፡ 
እቶም ኣብ ደሞም ኣር. ኤች ኣሉታ 
(Rh-ve) ዘለዎም ድማ (Rh negative-, 
Rh-ve) ተባሂሎም ይጽውዑ። 
  ንሓደ ኣር. ኤች ኣሉታ (Rh-ve)

ዝዀነ ሰብ ሰራውር ደሙ፡ ኣር.ኤች 
እወታ (Rh+ve)ዝዀነ ደም እንተ 
ተሓዊስዎ፡ ነዚ (Rh-factor) ዝበሃል 
ቀመም ንምጥፋእ (ንምዕናው) 
ብብዝሒ ጸረ-ነፍሳት (Anti-bodies) 
የፍሪ። እዚ ከኣ እተን ሓደ ቈልዓ 
ወሊደን ወይ ሓደ ዕሸል ምስ ተነጸለን 
ብድሕሪኡ ቈልዓ ክወልዳ ዘይክእላ 
ኣደታት መብዛሕትአን ግዳያት ናይዚ 
ተርእዮ’የን።
እዚ ቀመማዊ ረጽሚ ከጋጥም 

እንተዀይኑ፡ እታ ሰበይቲ ኣር. ኤች 
ኣሉታ (Rh-ve)ኰይና ሰብኣያ ኸኣ 
ኣር.ኤች እወታ (Rh+ve)ምስ ዝኸውን 
እዩ። ሰብኣይ ኣር.ኤች እወታ (Rh+ve)
እንተዀይኑ፡ እቲ ዝፍጠር ዕሸል ከኣ 
ኣር.ኤች እወታ (Rh+ve)ክኸውን 
ይኽእል እዩ። ኣብ መጀመርታ ናይ 
ጥንሲ ግዜኣ፡ እታ ኣደ ኣር. ኤች 
ኣሉታ Rh-ve፡ እቲ ተጠኒሱ ዘሎ 
ዕሸል ከኣ ኣር.ኤች እወታ (Rh+ve)
እንተዀይኑ፡ ብዙሕ ምትሕውዋስ ናይ 
ደም ካብ ኣደ ናብ ዕሸል ወይ በንጻሩ 
ስለዘየለ፡ እቲ ዕሸል ብሰላም ይውለድ። 
ኣብ ግዜ ሕርሲ ወይ ነጽሊ ናይቲ 

መጀመርታ ዝውለድ ህጻን ግና፡ ኣብ 
ምቑራጽ ዕትብቲ ደም ካብ ህጻን ናብ 
ኣደ ክኣቱ ብዙሕ ተኽእሎታት ኣሎ። 
ኣብዚ ግዜ’ዚ ኸኣ እዩ እቲ ዝዓበየ ጸገም 
ዝፍጠር። እታ ኣደ ኣር. ኤች ኣሉታ 
(Rh-ve) እንተዀይና፡ ካብቲ ህጻን 
ኣር.ኤች እወታ (Rh+ve)ዝዀነ ናብ 
ሰራውር ደማ ይኣቱ ስለዘሎ፡ ናይ’ታ 
ኣደ ውሽጣዊ ስርዓት-ምክልኻል ነቲ 
ዝኣተወ ኣር.ኤች እወታ (Rh+ve)

  ኣብ ደሴት ካናሪ፡ ካናሪ ዝበሃላ 
ብጫ ዝሕብረን ንኣሽቱ ኣዕዋፍ 
ብብዝሒ’የን ዝርከባ። ሓያሎ ሰባት 
ድማ፡ ስም ናይዛ ደሴት ካብ ስም 
ናይዘን ኣዕዋፍ ዝተወስደ ገይሩ’ዩ 
ዝርድኦ። 
  ደሴት ካናሪ፡ ኣብ ገምገም ባሕሪ፡ 

ኣብ ጥቓ ሞሮኮ እትርከብ ኣፍሪቃዊት 
ሃገር እያ። ቅድሚ ሓያሎ ዓመታት 
ስጳኛውያን ዳህሰስቲ ናብ ደሴት ካናሪ 

  ናይ ፈለማ ‘e-mail’ ኣብ 1971 ኣመሪካዊ ራይ ቶምሊሰን፡ ኮምፒዩተራት መልእኽቲ 
ክለዋወጣ ከምዝኽእላ ክፈልጥ ንፈለማ እዋን ‘e-mail’ ጽሒፉ። ነዛ ሎሚ ምልክት 
ኣድራሻ ናይ ‘e-mail’ ኰይና ተገልግል ዘላ ‘@’ እውን ራይ’ዩ ወሲንዋ። ንሱ፡ ነዛ 
ምልክት እዚኣ፡ ነቲ ናይ ተቐባሊ ስም ካብቲ ኣድራሽኡ ንምፍላይ’ዩ ተጠቒሙላ። ንፈተነ 
ዝሰደዳ ናይ ፈለማ መልእኽቲ ‘QWERTYUIOP’ እትብል ነይራ። እዞም ፊደላት 
እዚኣቶም ኣብ ቀዳማይ መስርዕ ‘ኪቦርድ’ ኮምፒዩተር ይርከቡ።   መም/ ያቆብ መርሃዊ (ጃክ)

ዝዀነ ደም ከም ናይ ደገ ጀርምታት 
ስለዝሓስብዎም፡ ንዖኦም ንምዕናው 
ተቐላጢፎም’ዮም ጸረ-ነፍሳት 
ዝፈጥሩ። 
እዚ መስርሕ’ዚ ኣብ መጀመርታ 

እዋን ሕርሲ ስለዘጋጥም፡ ነቲ ናይ 
መጀመርታ ዕሸል ዋላ ሓደ ክገብሮ 
ኣይክእልን እዩ። ቅድሚኡ ጥንሲ 
ተነጺልዋ ዘይፈልጥ እንተዀይኑ ማለት 
እዩ። እቲ ጸገም ግን እታ ኣር. ኤች 
ኣሉታ (Rh-ve)ዝዀነት ኣደ ካልኣይ 
ግዜ ኣር.ኤች እወታ (Rh+ve)ዝዀነ 
ዕሸል ጠኒሳ እንተላ፡ እቶም ኣብ 
ነፍሳ ዘለዉ ን(Rh-factor)ዝቐትሉ 
ወይ ዘዕንዉ ጸረ-ነፍሳት ንመዳሕንቲ 
ብምስንጣቕ ናብ ሰራውር ደም ናይቲ 
ዕሸል ብምእታው ነቶም (Rh-factor) 
ዝተሰከሙ ቀያሕቲ ዋህዮታት ደም 
ናይቲ ዕሸል ከም ዘይነበሩ ገይሮም 
የዕንውዎም’ሞ፡ ነቲ ዕሸል ንሞት 
የቃልዕዎ። 
ምናልባት ኣደ ናይ ኣር.ኤች 

(Rh) ጸረ-ነፍሳት (Rh anti-
bodies) ከምዘማዕበለት ኣቐዲሙ 
እንተተፈሊጡ፡ ነቲ ዕሸል ኣብ ማህጸን 
ኣዲኡ ከሎ፡ ወይ ምስ ተወልደ ደም 
ብምልጋስ ወይ ምቕያር ካብ ሞት 
ክድሕን ተኽእሎታት ከም ዘሎ ግና 
ሰብ ሞያ ሕክምና ይገልጹ። 
ጥንሲ ከጋጥም ከሎ፡ ናይ ሞት 

ሓደጋታት’ውን ብኡኡ መጠን’ዩ 
ዝዓቢ። ኣደ ኣብ መጀመርታ ሕርሳ 

ሳዕቤን ኣር.ኤች ፋክተር

ወይ ምንጻል ናይ ጥንሲ ካብ ዘጋጥማ 
ግዜ፡ ኣብ ውሽጢ 72 ሰዓታት (Anti-D 
Rhogam) ዝተባህለ መድሃኒታት እንተ 
ተወጊኣ ግና፡ ብድሕሪኡ ንዝፍጠር 
ዕሸል ብሰላም ክትገላገል ምሉእ 
ውሕስነት ይህብ። እቲ ሳልሳይ ዕሸል 
ክውለድ ከሎ’ውን ብተመሳሳሊ ኣብ 
ግዜ ሕርሲ ኣብ ውሽጢ 72 ሰዓታት 
(Anti-D Rhogam) ምውግኣ ናይ 
ግድን ከድሊ’ዩ። ከምኡ እናበለ ኸኣ 
እቲ መስርሕ ይቕጽል።
ኣደ ኣብ ግዜ ሕርሳ ኣብ ውሽጢ 

72 ሰዓታት (Anti-D Rhogam) 
ዝበሃል መርፍእ ክትውጋእ 
እንተዘይክኢላ ግና ጥዑይ ቈልዓ 
ክትወልድ ኣይትኽእልን እያ። 
እዚ ከምዚ ዓይነት ጸገም ዘጋጥመን 
ኣዴታት፡ መብዛሕትአን እተን ናብ 
ሆስፒታል ኣብ ክንዲ ምኻድ ኣብ 
ገዝአን ዝሓርሳን፡ ኣብ ግዜ ጥንሲ 
ናብ ሕክምና ዘይመላለሳን’የን። ስለዚ፡ 
ካብዚ ሓደገኛ ተርእዮ’ዚ ንምርሓቕ፡ 
ኣዴታት ካብ ቀዳመይቲ ወርሒ 
ጥንሲ ክሳብ ዕለተ ሕርሲ ብቐጻሊ 
ናብ መደበር ጥዕና ክመላለሳ ከም 
ዘለወን እቶም ክኢላታት ኣጥቢቖም 
ይመኽሩ።

ስዋስው ዓንደብርሃን
 ቤት/ት ባርካ  

 ምንጪ፦ ኣብ ፍቕርን ሓዳርን 
ብኸመይ ንዕወት

መልሲ ዝተመሳቐለ ቃላት
ገጾም ተጓዒዞም ነይሮም። ኣብቲ ቦታ 
ድማ፡ ኣኽላባት ዝመስሉ ገዘፍትን 
ጨካናትን እንስሳታት ረኸቡ። በዚ 
ድማ ነታ ደሴት ካናሪያ ዝብል ስም 
ሃብዋ። ትርጒሙ ናይ ከልቢ ደሴት 
ማለት እዩ። ካናሪያ ‘ካኒስ’ ካብ ዝብል 
ቋንቋ ላቲን ዝወጸ እዩ። ከልቢ ማለት 
ድማ’ዩ ትርጒሙ። እተን ኣዕዋፍ 
ካብዛ ደሴት ስመን ከም ዝረኸብኦ 
ድማ ይጥቀስ። 

ደሴት ካናሪ

ኢ-መይል

ሃ ማ መ ተ ኤ

ብልሙድ ኣገላልጻ፡ መሃይም ማለት 
ጽሒፉን ኣንቢቡን ዘይክእል ሰብ ማለት 
እዩ። ሓደ ኣፍሪቃዊ ተመራማሪ ግና 
ንመሃይምነት ኣብ ሰለስተ ደረጃታት 
ከፋፊሉ እዩ ገሊጽዎ። ብኸምዚ ዝስዕብ፤

1ይ ደረጃ መሃይም፤ ምስ ፊደላት 
ፈጺሙ ዘይተላለየ ከንብብን ክጽሕፍን 
ዘይክእል ሰብ፣

2ይ ደረጃ መሃይም፤ ኣናብባን 
ኣጸሓሕፋን ፊደላት ዝፈልጥ፡ እንተኾነ 
ግና ቅልጡፍ ናይ ምጽሓፍን ምንባብን 
ልምዲ ዘየማዕበለ፣

3ይ ደረጃ መሃይም፤ ምንባብን 
ምጽሓፍን ጽቡቕ ገይሩ ዝመልኽ፡ 
ይኣኽለኒ’ዩ ዝብሎ ትምህርቲ ዝተማህረ፡ 
እንተኾነ ናይ ምንባብ ባህሊ ዘይብሉ።

በዚ ኣገላልጻ’ዚ፡ መሃይምነት ማለት ምስ 
ፊደላት ሌላ ዘይምህላው ማለት ጥራይ 
ኣይኮነን። መሃይምነት ብቐንዱ ካብ ንባብ 
ምርሓቕ እዩ። ከምኡ ካብ ኮነ፡ እቲ ኣብ 
ሰነዳት ሰብኣዊ ምዕባለ ሕቡራት ሃገራት 
(Human Development index) ኮነ 
ካልእ መለክዒታት ናይ ሕብረተሰባት ሰፊሩ 
እንረኽቦ ንመጠን መሃይምነት ዝገልጽ 
ኣሃዛት፡ ንምዕባለ ሕብረተሰባት ብልክዕ 
ዘንጸባርቕ ኣይኮነን። ንሕብረተሰብና ከም 
ኣብነት ወሲድና፡ በዚ ኣብ ላዕሊ ዝተጠቕሰ 
ሰለስተ ደረጃታት ናይ መሃይምነት እንተ 
መዚንናዮ፡ ቁጽሪ መሃይማን ካብ መጠን 
ንላዕሊ ብዙሕን ኣዝዩ ኣሰካፍን ምዃኑ 
ክንግንዘብ ንኽእል። ምኽንያቱ ኣብ 
ሃገርና ባህሊ ንባብ ገና ኣብ ኣዝዩ ትሑት 
ደረጃኡ’ዩ ዝርከብ። 

 ኣብ’ዚ ዘለናዮ ዘመነ ዓውለማ፡ 
ሕብረተሰባት ወይ ሃገራት፡ ባህሊ ንባብ 
ዘይምህላው ከም ኣዝዩ ኣተሓሳሳብን 
ኣሻቓልን ጉዳይ እዮም ዝጥምትዎ። 
እተን ብቑጠባ ኣዝየን ዝማዕበላ ሃገራት፡ 
ኣብ ህዝበን ንዝጸንሐ ባህሊ ንባብ ከም 
ቀንዲ ውሕስነት ኣህጉራዊ ተወዳዳርነትን 
ሕብረተሰብኣዊ ብስለትን ክወስድኦ 
ስለዝጸንሓ፡ ምስ ምትእትታው ዘመናዊ 
ኤለክትሮኒካዊ መሳርሒታት (multi 
media instruments) ተኣሳሲሩ፡ ባህሊ 
ንባብ ከይብሕጎግ ብዝሓደረን ስክፍታ፡ 
ንጉዳይ ንባብ ልዑል ኣቓልቦ ሂበን ቀጻሊ 
ዘመተታት ኣብ ምክያድ ይርከባ። ብዙሓት 
ኣብ ምምዕባል ዝርከባ ሃገራት ከኣ፡ ባህሊ 
ንባብ ዘይምህላው ከም ቀንዲ ዕንቅፋት፡ 
ንፖለቲካውን ቁጠባውን ህንጸት ሃገርን 
ኣህጉራዊ ተወዳዳርነትን ብምጥማት፡ 
ኣብ ህዝበን ኣውራ ድማ ኣብ መንእሰያት 
ባህሊ ንባብ ንምዕንባብ ቀጻሊ ዘመተታትን 
ዓቢ ወፍርታትን ክገብራ ይርኣያ 

ኣለዋ። ንሕና’ኸ እንታይ ንገብር ኣለና? 
ብዕቱብነት ክሕሰበሉ ዘለዎ ጉዳይ’ዩ። 

ስለምንታይ እዩ ግና ጉዳይ ንባብ ክሳብ 
ክንዲ’ዚ ኣሻቓሊ ኮይኑ መንግስታት 
ባህሊ ንባብ ንምዕንባብ ዓቢ ዘመተን 
ወፍሪን ዘካይዱሉ? ቅድም ቀዳድም 
ንባብ እቲ ወሳኒ እምነ-መሰረት ናይ 
ትምህርቲን ፍልጠትን እዩ። ባህሊ ንባብ፡ 
ኣብ ትምህርቲ ዓለም ይኹን ድሕሪኡ እቲ 
ዝዓበየ ረቛሒ ናይ ተዓዋትነት እዩ። ኣብ 
ትምህርቲን ስራሕን ተወዳዳሪን ዕዉትን 
ንምዃን ጥራይ ኣይኮነን ግና ዘገልግል። 
ንባብ ብኹሉ መልክዓቱ፡ ምንጪ ናይ 
ሓበሬታ እዩ። ዘንብብ ካብ’ቲ ዘየንብብ 
ዝያዳ ሓበሬታን ፍልጠትን ኣለዎ። ዝያዳ 
ሓበሬታን ፍልጠትን ዝውንን ከኣ፡ ብዛዕባ 
ነብሱን ካልኦትን ከባቢኡን ዝሰፍሐ 
መረዳእታ ኣለዎ። ሰፊሕ መረዳእታ 
ምህላው፡  ኩሉ መዳያዊ ህይወትካ 
ብርግኣትን ነብሰ-ግትኣትን እናመራሕካ፡ 
ንጣዕሚ ህይወት ብዝግባእ ከተስተማቕሮ 
ዘኽእል ምስጢር እዩ። ዕላማ ናይ 
ህይወት ከኣ፡ ሓጎስን ፍስሃን ምጉንጻፍ 
እምበር ካልእ ኣይኮነን። ብኣንጻሩ ጽበት 
ኣተሓሳስባ፡ እቲ ቀንዲ ጠንቂ፡  ድሕረት፡ 
ድኽነት፡ ጭንቀት፡ ስስዐ፡ ተንኰል፡ ገበንን 
ካልእ ኽፋእን ጸገማትን እዩ። ባህሊ ንባብ 
ዘማዕበለ ወረጃን ብሱልን ሕብረተሰብ 
እምበኣር፡ ሃብቲ ኣብ ምኽዕባት ኮነ ርግኣት 
ኣብ ምጉንጻፍን ጣዕሚ ህይወት ኣብ 
ምስትምቓርን ተወዳዳሪ የብሉን።

 ሓያሎ ሰባት፡ ሞያን ኣካዳሚያዊ 
ትምህርቲን ምህላው፡ ከምኡ’ውን ገንዘብ 
ምርካብ ንህይወት ኣኻሊ ዝመስሎም 
ኣለዉ። ኣብ ዓለም ትምህርቲ ዝቐሰምካዮ 
ኣካዳምያዊ ትምህርቲ ይኹን፡ ብልምዲ 
ወይ ብትምህርቲ ዘጥረኻዮ ሞያ 
ግና፡ ብመገዲ ንባብ፡ ቀጻሊ ሓበሬታ 
እንተዘይተመጊቡ፡ ብተወሳኺ ምፍልሳፍ 
እንተዘይማዕቢሉ፡ ልቦና፡ ብስለትን 
ስፍሓት ኣተሓሳስባን እንተዘይተወሲኽዎ 
ንበይኑ ኣብ ዓወት ዘብጽሕ ወይ ሓጎስን 
ቅሳነትን ዝፈጥር ኣይኮነን። ብቐጻልነት 
ናይ ምንባብ ልምዲ ዘለዎ መሃንድስ ካብ 
ዘየንብብ መሃንድስ፡ ኣብ ስርሑ ዝያዳ 
ዕዉት ኣብ ህይወቱ ድማ ዝያዳ ሕጉስን 
ቅሱንን እዩ። ፈጺሙ ዘየንብብ ወይ ድማ 
ናይ’ቲ ዝምልከቶ ሞያ ጥራይ መጻሕፍቲ 
ዘንብብ ሓኪም ንኣብነት፡ ምስ ሓደ 
ዝተፈላለየ ዓይነት መጻሕፍቲ ዘንብብ 
ሓኪም ክወዳደር እንከሎ፡ ብፍልጠቱ፡ 
ተገዳስነቱ፡ ሰብኣዊ ርህራሄኡ፡ ብስለቱን 
ተዓዋትነት ኣብ ስርሑን ኣዝዩ ታሕቲ 
እዩ። በቲ ኣቐዲሙ ዝቐረበ መምዘኒታት 

ድማ፡ ዘየንብብ ምሁር እውን መሃይም 
ተባሂሉ ክግለጽ ዝከኣል እዩ። ምኽንያቱ 
ኣብ ድሩት ትምህርቲ ምንባር ማለት 
ኣብ ድሩት ዓለም ምንባር ማለት እዩ። 
ብመጽናዕቲ ከምእተረጋገጸ እውን፡ 
ኣእምሮና ምስ ባህርያት ባትሪ ዝመሳሰል 
ጠባይ ኣለዎ። ብቐጻሊ፡ እንተዘይተመሊኡ 
ሓይሉ እናነከየ እዩ ዝኸይድ። ቅድሚ 
20 ዓመት ብማስተርስ ዲግሪ ዝተመረቐ፡ 
ካብ መኣዲ ትምህርቲ ድሕሪ ምፍላዩ 
እንተዘየንቢቡ፡ ካብ ዓመት ናብ ዓመት 
ካብ’ቲ ዝቐሰሞ ትምህርቲ እናጉደለ ኣብ 
ዝተሓተ ደረጃ ብቕዓት እዩ ዝወርድ። 
ሊቃውንቲ ከምዝብልዎ ምንባብ ማለት 
ንዕጹው ኣእምሮ ብኽፉት ኣእምሮ 
ምትካእ ማለት እዩ። ብሓጺሩ ዕድመኻ 
ምሉእ ተመሃራይ ምዃን ማለት እዩ። 

 ትርጉም ናይ ህይወት ገንዘብ ምርካብ 
ገይሮም ዝርድእዎ፡ ሃብቲ በይኑ ምቁር 
ህይወትን ሓጎስን ዝፈጥር ኮይኑ ዝስምዖም 
እውን ኣለዉ። እቲ ውሩይ ግሪኻዊ 
ፈላስፋ ኣሪስቶትል፡ ምስጢር ናይ ሕጉስ 
ህይወት እንታይ’ዩ ተባሂሉ ምስተሓተተ፡ 
ስለስተ ነገራት እዩ ጸብጺቡ፡-

1ይ) ንወዲሰብ ዘድልዮ መሰረታዊ 
ጠለብ (መግቢ፡ ክዳን፡ መዕቈቢ ወዘተ) 

2ይ) ስድራቤታውን ኮማዊን ሓላፍነት 

3ይ) ምፍልሳፍ 

ክብል መሊሱ። ብኣገላልጻ ኣሪስቶትል 
እዚ ሚዛን’ዚ ምስ ዝዘናበል ህይወት 
ምቅርቲ ኣይኮነትን። ንኣብነት ዝኣክል 
ሃብቲ ዘለዎ ሰብ፡ ዝሕብሕቦም ስድራቤት 
እንተዘይብሉ፡ ብዛዕባ’ቲ ዝነብረሉ 
ኮም ዘይግደስ እንተኾይኑ፡ ህይወቱ 
ዕላማ የብላን። ዕላማ ዘይብሉ ህይወት 
ከኣ ዕግበትን መቐረትን ኣይህልዎን። 
ዝኣክል ገንዘብ ሃልይዎ ሓላፍነት ናይ 
ቤተሰብ ኮነ ናይ ኮም ዝተሰከመ ሰብ 
እውን እንተኾነ፡ እቲ ሳልሳይ ረቛሒ 
ማለት ኣብ ዕለታዊ ህይወቱ ምፍልሳፍ 
ዘየዘውትር እንተኾይኑ፡ ንጣዕሚ ህይወት 
ከምቲ ዝድለ ከስተማቕሮ ኣይክእልን 
እዩ። ኣብዚ መዳይ’ዚ፡ ምፍልሳፍ ማለት፡ 
በብዓይነቱ ሓሳባት ምስትንታን፡ ዝበለጸ 
ሓሳባት ንምፍላቕ ምጽዓር፡ ምስ ሰባት 
ዝተፈላለየ ጉዳያት ኣልዒልካ ሓሳብ 
ንሓሳብ ምልውዋጥ፡ ምዕላልን ምክታዕን 
ማለት እዩ። ንባብ ድማ ኣብ’ዚ መዳይ’ዚ 
ኣዝዩ ወሳኒ እዩ። ዘየንብብ፡ ናይ ምግራምን 
ምድናቕን ስምዒት የብሉን። ኤርትራዊ 
ደራሲ በየነ ሃይለ እውን፡ ኣብ’ታ “ትጽቢት 
ባህጉ” ዘርእስታ መጽሓፉ ከምዚ ይብል፡-

“ወዲ ሰብ ምግራም እንተድኣ ኣጥፊኡስ 
ካን ኣኺልዎ ናብ መቓብሩ’ዩ”

 ብሓጺሩ ዳርጋ ዘየለ እዩ ማለት እዩ። 
ካብ’ዚ ክንግንዘቦ እንኽእል ሃብቲ፡ ብዛዕባ 
ገዛእ ርእስኻን ካልኦትን ሰፊሕ መረዳእታ 
ፍልጠትን ልቦናን እንተለካ ጥራይ’ዩ 
ምንጪ ሓጎስን ምቁር ህይወትን ኪኸውን 
ዝኽእል። ፍልጠትን ብስለትን ኣብ ዘይብሉ 
ሃውህው ዘጋጥም ሃብቲ፡ ኣስሓኮ ዘይብሉ 
ስስዐ፡ ኢሰብኣውነት፡ ኣጉል ትምክሕቲ፡ 
ዘይጥዑይ ህልኽን ውድድርን ኣኸቲሉ፡ 
ነቲ ወናኒ ሃብቲ ግዙእ ናይ’ቲ ብዝተፈላለየ 
መገዲ ዘጥረዮ ሃብቲን ንብረትን 
ከምዝኸውን ይገብሮ እሞ፡ ኣእምሮኣዊ 
ቅሳነት ከሊኡ፡ ጣዕሚን መቐረትን ህይወት 
ከምዝርሕቆ እዩ ዝገብሮ። ብንባብ ብዛዕባ 
ነብሱን ከባቢኡን ዝሰፍሐ መረዳእታ፡ 
ቀጻሊ ሓበሬታ ሃልይዎ ምፍልሳፍ ዝፈቱ 
ሃብታም እምበኣር፡ ህይወቱ ካብ’ቲ 
ዘየንብብ ዝያዳ ዝመቀረን ዝጠዓመን እዩ።

ካብ ጉይይ ምውዓል ክሳድ ምሓዝ 
ከምዝበሃል፡ ባህሊ ንባብ፡ ኣብ ውልቀ 
ህይወት ምንጪ ሓጎስን ቅሳነትን፡ ኣብ 
ሕብረተሰብ ምንጪ ፍቕሪን ርግኣትን 
ኮይኑ፡ እቲ ቀንዲ ደራኺ ምዕባለ 
ሕብረተሰብ ካብ ኮነ እምበኣር፡ ባህሊ ንባብ 

ንምዕንባብ እንታይ ንግበር 
ናብ ዝብል መሰረታዊ 
ሕቶ እንተምራሕና 
ዝሓሸ እዩ። ምኽንያቱ፡ 
ከም ሕብረተሰብ 
ኣብ’ዚ መዳይ’ዚ 
ሱር በተኽ ለውጥን 
ምዕባለን ከነምጽእ 
እ ን ተ ዘ ይ ክ ኢ ል ና ፡ 
መኽሰብና ብመጠን 
ጻዕርና ኣይክኸውንን’ዩ። 
ጣዕሚ ህይወትና ብመጠን 
ልምዓትናን እነኻዕብቶ 
ሃብትን ኣይክኸውንን 
እዩ። ስለዚ፡ ባህሊ ንባብ 
ንምዕንባብ ርእሱ ዝኸኣለ 
ሰውራ የድልየና ኣሎ። 
ግዜ ዘይህብ ሰውራ። 
ብወገንና ካብ ናይ ካልኦት 
ሕብረተሰባት ተሞኩሮ 
ብምብጋስ፡ ባህሊ ንባብ 
ንምዕንባብ ዝሕግዝ ገለ 
ገለ ሓሳባት ወስ ክነብል፡ ካልኦት እውን 
ክውስኽሉ ይኽእሉ፡-

1) ቅድም ቀዳድም፡ ምዕንባብ 
ባህሊ ንባብ ከም ሓደ ካብ ዓበይቲ ሸቶታት 
ሃገራዊ ልምዓት  ተወሲዱ፡ ኣንባቢ፡ 
ስልጡን፡ ወረጃን ብሱልን ሕብረተሰብ 
ናይ ምፍጣር ራእይ ክህልወና የድሊ።

2) ካብ’ዚ ራእይ’ዚ እንተተበጊስና፡ 
ምፍጣር ባህሊ ንባብ፡ ሕመረት ሃገራዊ 
ካሪክለምና ክንገብሮ የድልየና። ካብ 
መዋእለ ህጻናት ጀሚርካ ክሳብ ዝለዓለ 
ደረጃ ትምህርቲ ዘሎ ኣመሃህራ፡ ኣብ 
ዜጋታት ባህሊ ንባብ ንምዕባይ ዝሓለነ 
ኪኸውን ይግባእ። ኣብ መባእታን 
ማእከላይን ደረጃ ትምህርቲ ድማ 
ክእለት ንባብ ኣብ ፈተና ከምዝኣቱን 
ሓደ ካብ ቀንዲ መምዘኒታት ተመሃራይ 
ከምዝኸውንን ምግባር የድሊ። ምኽንያቱ፡ 
ባህልን ክእለትን ንባብ እንተፈጢርካ፡ 
ድሕሪኡ ሰብ ባዕሉ እዩ ዝመሃር። ባዕሉ 
እዩ ፍልጠት እናደለበን እናተመራመረን 
ዝኸይድ።

3) ካብ’ዚ ራእይ’ዚ ብምብጋስ 
ኩሎም መንግስታውን ህዝባውን ኣካላት፡ 
ብደረጃ ሃገር፡ ዞባን ከባቢን ንኽብሪ ናይ 
ንባብ ዘጒልሕ ቀጻሊ ዘመተ ከካይዱ፡ 
ህዝቢ ኣንባቢ ንኪኸውን ዘተባብዕ ባይታን 
ዕድላትን ክፈጥሩ የድሊ።

4) እኹል ዝንበብ መጻሕፍቲ ኣብ 
ዘይብሉ፡ ባህሊ ንባብ ክዕንብብ ኢልካ 
ስለዘይሕሰብ፡ ቀረብ መጻሕፍቲ ካብ’ቲ 
ንህጻናት ዝኸውን ጀሚርካ ክሳብ ነቶም 
ኣብ ዝለዓለ ደረጃ ትምህርቲ ዝበጽሑ፡ 
ብሃገራውያን ቋንቋታትን ናይ ወጻኢ 
ቋንቋታትን ብዓይነትን ብዝሕን ምርግጋጽ 
የድሊ። 

5) ጸሓፍቲ፡ መጻሕፍቲ ንኸፍርዩ 
ዝዕድም ባይታ ብምውዳድ፡ ህዝቢ 
ብቛንቋኡ ዝተደርሱ ፍርያት ስነ-ጥበብን 
ካልእን ዘስተማቕረሉ ሰፊሕ ዕድል 
ምፍጣር፥ ኣብ ካልኦት ሃገራት ዝፈረዩ 
መጻሕፍቲ ዋንነትካ ንምግባር፡ መጻሕፍቲ 
ናይ ምትርጓም ዕማም ምትብባዕ፥ ንኣብያተ 
ማሕተም፡ ኣሕተምትን ዘርጋሕትን 
መጻሕፍቲ ኣተባባዒ ሃዋህው ምፍጣር 
ብዕቱብነት ተጠሚቱ ክድፍኣሉ የድሊ።

6) ኣብያተ ንባብ ኣብ ኩሉ 
ከባቢታት ሃገር ምዕሩይ ዝርግሐ 
ከምዝህልዎም ብምግባር፡ ነፍሲ ወከፍ 
ዜጋ ቁጠባውን ጂኦግራፍያውን ቦታኡ 
ብዘየገድስ፡ ዝንበብ መጻሕፍቲ ብቐሊሉ 
ዝረኽበሉ ሃዋህው ምፍጣር፥ ዋጋ 
መጻሕፍቲ ብዝተኻእለ መጠን ርትዓዊ 
ንኪኸውን ድጎማ ምግባር፥ ንግዱሳት 
መወልቲ ምትብባዕ፡ ግምጃ መጻሕፍቲ 
ዘሰስን ሓገዛት ብቐጻሊ ሃሰው ምባል፥

7) ብሉጻት መጻሕፍቲ ምሽላምን 
ብማዕከናት ዜና ምውዕዋዕን፥ ዝተሸለሙ 
መጻሕፍቲ ብኹለን ኣብያተ ንባብን 
ኣብያተ ትምህርትን ተዓዲጎም፡ ብቐሊሉ 
ኣብ ተማሃሮ፡ ሰራዊት፡ ሰራሕተኛታትን 
ካልእ ህዝቢን ዝበጽሕሉ ኩነታት ምፍጣር። 

8) ንፉዓት ኣንበብትን ጸሓፍቲን 
ንተማሃሮን መንእሰያትን ተሞኩሮኦም 
ከምዝገልጹሎምን ካብ ዘንበብዎ 
ከምዘዕልልዎምን ብምግባር፡ ንባብ 
ምንጪ ፍልጠት ጥራይ ዘይኮነ መሰረት 
ምዕቡል፡ ሕጉስን ዕዉትን ህይወት 
ምዃኑ ከምዝግንዘቡን ቅዱስ ቅንኢ 
ከምዝሓድሮምን ምግባር።

ሰሎሞን በርሀ

መጽሔት ፍኖት ቍ. 2

“ባህሊ ንባብ ዘይብሉ ምሁር’ውን መሃይም’ዩ”

ዛዕባ

ጥቕስታት መጽሓፍን ንባብን

“መጽሓፍ መጋየጺ ኣይኮነን። ሓደ ካብ’ቶም መሰረታውያን ኣድለይቲ ነገራት እዩ።” 

- Henry Ward Beecher

“ብዘይካ ብሂወት ዘሎ ሰብ፣ ሓደ’ኳ ካብ መጽሓፍ ዝበልጽ ነገር የለን” 

-Charles Kingsley

“ኩሉ ሰብ እንተቐልጢፉ እንተ ደንጉዩ ይመውት እዩ። ጽቡቕ 
መጽሓፍ ግና ንዘልኣለም ይነብር” 

- Don Vincente

“እታ ብርግጽ ክተንብባ እትደሊ መጽሓፍ፣ ዛጊት ዘይተጻሕፈት 
እንተኾይና፣ ንስኻ ጥራይ ኢኻ ክትጽሕፋ እትኽእል”  

-Toni Morrison

“ንገነት፣ ከም ቤትንባብ ገይረ እየ ኣብ ኣእምሮይ ዝቐርጾ” 

- Jorge Luis Borges

ገብሩ ክብረኣብ

መን ክብል?

ብዛዕባ ልብ-ወለድ ክዝረብ ወይ 
ክጸሓፍ ከሎ፡ ጀምስ ጆይስ ከይተጠቕሰ 
ኣይሓልፍን እዩ። ንሱ፡ ነቲ ኖቭል ዝበሃል 
ጅር (genre) ናብ ዝበረኸ ደረጃኡ ከም 
ዘብጽሖ፡ ብኡ ዝኣክል ድማ ‘ድሕሪ 
ጆይስ ኖቭል ሞይቱ እዩ’ ክሳብ ዝበሃል 
ከምዝበጽሐን ይንገር። ጀምስ ጆይስ፡ 
ኣብ መበል ዕስራ ክፍለ-ዘመን፡ ሓደ 
ካብ’ቶም መዳርግቲ ዘይተረኽቦም ሒደት 
ጸሓፍቲ ምዃኑ’ዩ ዝንገረሉ። ንሱ፡ ቀንዲ 
ዝፍለጠላ መጽሓፍ (ኖቭል)፡ ኣብ 1922 
ዝተሓትመት ‘ዩለሲስ’ (Ulysses) እያ። 
ዩለሲስ፡ ካብ’ተን ብቕዲ ‘ዋሕዚ ሓሳባት’ 
(stream of consciousness) ዝተጻሕፋ 
መጻሕፍቲ ዝረቐቐ ጥበብ ዝተንጸባረቐላ 
ምዃና እውን ተንታኖ ስነጽሑፍ ይገልጹ። 
ጀምስ ጆይስ፡ እንተላይ ኣብ ሓጺር ዛንታ 
ልዑል ተራ ተጻዊቱ እዩ። ኣብ 1914 
ዝተሓትመት እኩብ ሓጺር-ዛንታ ዝሓዘት 
መጽሓፍ፡ ‘ዳብሊነርስ’(Dubliners) ብሜላ 
ጽሕፈት እትነኣድ መድበል (ontology) 
እያ። ‘portrait of an artist as a young 
man’ ‘ስእሊ ስነ-ጥበበኛ’፡ ካልእ፡ ዓቢ 
ውሕልና ጀምስ ጆይስ ዝተጸንባረቐላ 
ጽሕፍቲ ነይራ። እታ ናይ 1939 ‘ፊነጋንስ 
ዌክ’ (finnegans wake) እውን ንብልጹነት 
ጀምስ ጆይስ ዘረጋገጸት ምዃና ይሕበር። 

ግጥሚ ምግጣም ከም ኣካል ስነ-ጽሑፋዊ 
ስርሓቱ ገይሩ ዝነበረ ጆይስ፡ እኩብ 
ግጥሚታት ዝሓቘፈ ሰለስተ መጻሕፍቲ 
ጽሒፉ። ሓንቲ ትያትራዊት ድራማ፡ ከም 
ጋዜጠኛ ዝጸሓፎ እኩብ ጽሑፋት ጋዜጣን 
ኣኪቡ ዘሕተሞ ደብዳቤታትን፡ ብተወሳኺ 
ነይርዎ።
ጀምስ ጆይስ፡ ማእከላይ መነባብሮ 

ካብ ዝነበሮም ስድራ’ዩ ተወሊዱ። ኣቦኡ፡ 
ሓላፍነት ስድራ ክስከም ዘይደሊ ሰታይ 
ነበረ። ወዱ ክመሃር እውን ደፋኢ 
ኣይነበረን። ጆይስ ኣብ ኸምዚ ኹነታት 
ናብራ እናነበረ መባእታዊ ትምህርቱ 
ጀሚሩ። ዘይከም ትጽቢት ስድራኡ 
ድማ ንኡድ ተማሃራይ ኰነ። ክሳብ ናብ 

ዩኒቨርሲቲ በጺሑ ብልዑል ደረጃ ክመሃር 
እውን በቕዐ። 
ኣብ 1904፡ ኣብ መጀመርታ ዕድመ 

ዕስራታት፡ ጆይስ ምስ ካልኣይቱ ኖራ(ጸኒሑ 
ዝተመርዓዋ) ብስደት ናብ ካልኦት ሃገራት 
ኤውሮጳ ኣበለ። ኣብ ከተማታት ኤውሮጳ 
ፓሪስን ዙሪክን ብዙሕ ግዜ ኣሕለፈ። 
ዋላ’ኳ ጆይስ ዝበዝሕ እዋን ዕድመኡ ኣብ 
ኤውሮጳ ዘሕለፎ እንተዀነ፡ ኣብ መጻሕፍቱ 
ዝርከብ ቦታ-ዛንታ ግን ናይቲ ዝተወልደሉ 
ከባቢ ኣየርላንድ (ዳብሊን) እዩ። ብሕልፊ 
ብዛዕባ ዩለሲስ ክዝረብ ከሎ፡ ንጐደናታት 
ናይታ ኸተማ ከምዘለዎ ቀዲሓ ዘቕረበት 
ምዃና ትፍለጥ። ጀምስ ጆይስ ንባዕሉ 
ብዛዕባ ቦታ ዛንታታቱ ተሓቲቱ እንክምልስ፡ 
ብዛዕባ ዳብሊን እንተዘይኰይኑ ብዛዕባ 
ካልእ ቦታ ምጽሓፍ ኣይብርሃንን፡ ምሉእ 
ዓለም ድማ ኣብታ ኸተማ ይረኽቦ፡ ክብል 
እዩ ዝዛረብ።
ጀምስ ጆይስ፡ ስነ-ጽሑፍ በርኪትሉ ኣብ 

ዝነበረ እዋን’ዩ ካብ ኣቦኡ ጆንን ኣደኡ 
ሜሪን ተወሊዱ። ንሱ ብካቶሊካዊ መዕበያ 
ዝዓበየ፡ ቦኽሪ ናይቶም ብህይወት ዝሰረሩ 
ዓሰርተ ኣሕዋት እዩ። ወለዱ፡ ብሰንኪ 
ሕማም ‘ፌራ’ ክልተ ውሉድ ስኢኖም 
ነይሮም። በዚ ኸኣ ነቶም ካብኡ ዝንእሱ 
ኣሕዋቱ፡ ኣርኣያ ናይ ምዃን  ሓላፍነት 

ነበሮ።
ጀምስ ጆይስ ዝንባለ ጽሑፍ ከምዘለዎ 

ዘለለየሉ እዋን፡ ገና ዓሰርተ ዓመት ዘይመልአ 
ቈልዓ ኣብ ዝነበረሉ እዩ። ቻርለስ ስቲዋርት 
ዝተባህለ ዝተፈልጠ ወዲ ዓዲ ምስ ሞተ፡ 
ጆይስ ሓንቲ፡ ብሰንኪ ዓቃባዊ ስነ-ስርዓት 
ቀብሪ ናይቲ ማሕበረሰብ፡ ግጥሚ ኣዳለወ። 
ነታ ግጥሚ ዘንበቡ ድማ መጐስዎ። በታ 
ግጥሚ ጽቡቕ ፍናን ዝተሰምዖ ጆይስ፡ 
ኣብቲ ቤትትምህርቲ ናይ ጽሕፈት ዝንባለ 
ከምዘለዎ ክፍለጥ ክኣለ። ልዑል ኣካዳምያዊ 
ነጥቢታት ዘመዝግብ ንኡድ ተማሃራይ 
ብምንባሩ ኸኣ፡ ንተፈላጥነቱ (ብሕልፊ 
ብመሳትኡ) ኣዕበዮ። ዀይኑ ግን ድሕሪ 
ሓደ ዓመት፡ ኣብ 1892፡ ኣቦኡ ካብ ስራሕ 

ተባረረ እሞ፡ ጆይስ (ዝኸፍለሉ ስለዘይረኸበ) 
ትምህርቱ ኣቋረጸ። ነቲ ብርቱዕ ሸውሃቱ 
ድማ ኣብ ገዛ ብምዃን ከዕግቦ ፈተነ። ኣብ 
ገዛ ብምዃን ጥራይ ከተግብሮ ስለዘይክኣለ 
ኸኣ ናብቲ ክፍሊት ዘይሕተተሉ ካቶሊካዊ 
ቤተክርስትያን ብምኻድ ክመሃር ፈተነ። 
ነቲ ድሌቱ ዝርኣዩ ምስ ስድራኡ ቅርበት 
ዝነበሮም ካህናት ድማ፡ ናብ ቤት ትምህርቲ 
ኰለጅ ከምዝጽንበር ገበሩ። ኣብ መበል 
ዓሰርተ ሰለስተ ዓመት ዕድመኡ፡ ድሕሪ 
ክልተ ዓመታት እምበኣር፡ ንስሩዕ ትምህርቲ 
ተመለሶ። ካብቲ ግዜ’ቲ ኣትሒዙ ኸኣ 
ንፍልስፍና ዓቢ ፈላስፋ ቶማስ ኣኳይናስ 
ፈተዎን ብዙሕ ኣንበቦን። ቶማስ ኣኳይናስ  
ኣብ መላእ ህይወቱ ጽልዋ ዝገደፈ ምዃኑ 
ድማ ይፍለጥ።  
ከምዚ ኢሉ ትምህርቱ ዝተኸታተለ 

ጆይስ፡ ኣብ 1898፡ ናብ ዩኒቨርሲቲ ዳብሊን 
ተጸንበረ። ኣብቲ ኰለጅ ድማ ቋንቋ 
ኣጽንዐ። በቲ ግዜ እቲ ዘጽንዖ ቋንቋታት 
እንግሊዘኛ፡ ፈረንሳይኛን ጣልያነኛን ነበረ። 
ጸኒሑ እውን ብምልኣት ደኣ ኣይኰነን 
እምበር ቋንቋ ኖርወይ ኣጽኒዑ እዩ። 
ጀምስ ጆይስ ንሕትመት ዘብቅዓ ፈላሚት 
ጽሕፍቲ፡ ‘Fortnightly Review’ ኣብ 
ዝተባህለ መጽሔት ዝተሓትመት ገምጋም 
ድራማ ነበረት። ‘ብደውና ክንመውት 
ከለና’ (when we dead awaken) 
ብዝብል ኣርእስቲ ኤብሰን ንዝጸሓፋ 
ድራማ ድማ’ዩ ሓደ ጽሑፍ ኣዳልዩላ። 
ኤብሰን፡ ሒደት መወዳድርቲ ዝርከብዎ 
ኖርዌጃዊ ጸሓፋይ ድራማ እዩ። ድሕሪ’ዚ 
ጆይስ (ቋንቋ ኖርወይ ድሕሪ ምምሃሩ) 
ናብ ኤብሰን ደብዳበ ልኣኸ። ካብ ኤብሰን 
ድማ ናይ ምስጋና ደብዳበ ተቐበለ። እዚ 
ንዓኡ ሓደ ስጉሚ ኰኖ።
መብዝሖም ገጸ-ባህርያት ጀምስ ጆይስ፡ 

ኣብ ከባቢኡ ዝነበሩ ሰባት እዮም። ንሱ፡ 
ነዕሩኽቱ፡ ንጸላእቱ፡ ንስድራቤቱ ወዘተ. ከም 
ቀንዲ ገጻ-ባህርያት እናተጠቕመ’ዩ ብደረጃ 
ዓለም ብሉጽ ስነጽሑፋዊ ዕዮ ዘበርከተ። 
ንፉዕ ዘማራይ ዝነበረ ጆይስ፡ ብ1904፡ 
‘ፖርትረይት ኦፍ ኣርቲስት’ (ስእሊ ናይቲ 
ስነ-ጥበበኛ) ንእትብል ስርሑ ከሕትማ ወሰነ። 
ብኤሰያዊ ቅዲ ዝተጻሕፈት ብምንባራ ድማ 
ኣብ መጽሔት ‘ዳና’ ንኽትሕተም ልኣኻ። 
ዳና ብሉጽ ጽሑፋት እተሕትም ዝነበረት 
ናይቲ ሽዑ ሓራ መጽሔት እያ። እንተዀነ 
ጽሑፍ ጆይስ ብዳና ተነጽገ። ጆይስ ተስፋ 
ኣይቆረጸን። ኣብ በዓል ናይ መበል ዕስራን 
ክልተን ዓመት ዕድመኡ ሓደ መብጸዓ 

ኣተወ - ነቲ ጽሑፍ ብመልክዕ ዛንታ 
ቀዪሩ ናብ ኖቭል ከማዕብሎ። እቲ 
ጽሑፍ ካብ መንእሰያዊ ህይወት 
ጆይስ ዝተበገሰ ስለዝነበረ (ቀንዲ 
ገጸባህሪ ነጸብራቕ ጆይስ ብምንባሩ) 
ድማ ምስ ህይወቱ ኣሳሲሩ ዝጓዓዝ 
ዛንታ ጸሓፈ። ኣርእስቲ ናይቲ ዛንታ 
ድማ ‘ስተፈን ሀሮ’ (Stephen hero) 
ብዝብል ተክኦ። እንተዀነ፡ ብዛዕባ 
ኣካይዳ’ቲ ዛንታ ንጹር መስመር 
ክረክብ ስለዘይክኣለ ኣቋረጾ። ድሕሪ 
ገለ ዓመታት ግን ጆይስ ደጊሙ ነቲ 
ዛንታ ገንጸሎ። ደጊሙ ብምጽሓፍን 
ኣርእስቲ’ቲ ዛንታ ናብ ዝነበሮ 
ብምምላስን ድማ ንሕትመት ኣብቅዖ 
- እዚ ነታ ፍቕሪ ህይወቱ ዝዀነት 
ኖራ ኣብ ዝረኸበሉ እዋን’ዩ። 
ቀዳማይ ስነጽሑፋዊ ስራሑ፡ ኪሕተም 

ብምኽኣሉ ፍናን ዝረኸበ ጆይስ፡ ካልኣይ 
ስነ-ጽሑፋዊ ወይ ዛንታኣዊ ስራሑ 
ከቐምጥ ወጠነ። ቀንዲ ሓሳብ ዛንታኡ 
እናደለየ ኸሎ እምበኣር ሓደ ዕለት ኣብ 
1904፡ ብብርቱዕ መስተ ብጽኑዕ ሰኸረ። 
ልቡ ስለዘጥፈአ ድማ ምስ ሓደ ዓርኪ 
ኣቦኡ ተባእሰ። ብሰንኪ እዚ፡ ጆይስ ሓደጋ 
ማህረምቲ ወረዶ። እቲ ዘይሓሰቦ ዝረኸበ 
ሰብኣይ ኣልፍረድ ሃንተር ዝተባህለን 
ሕያዋይን ነበረ ኸኣ’ሞ፡ ንጆይስ ምእንቲ 
ክኣልዮ ናብ ገዛኡ ወሰዶ። ኣቶ ሃንተር 
ኣይሁዳዊ ዀይኑ፡ ዘይእምንቲ ሰበይቲ 
ዝነበረቶ ሰብኣይ’ዩ። ኣብቲ እዋን እቲ’ዩ 
እምበኣር፡ ጆይስ፡ ንባህርያትን ክውንነትን 
ኣቶ ሃንተር ብምቕዳሕ ንቐንዲ ገጸ-ባህሪኡ 
ብሉም ዝፈጠረ። በዚ ኣገባብ እዚ ዩለሲስ 
ተበገሰት።
ብድሕሪዚ ጆይስን ኖራን ሓቢሮም ናብ 

ዙሪክ-ስዊዘርላንድ ኣበሉ። ኣብኡ ድማ 
ከም መምህር ኰይኑ ክሰርሕ ቦታ ሽቕለት 
ረኸበ። እናመሃረ ድማ ናቱን ናይ ኖራን 
ናብራ ከመሓይሽ ፈተነ። በዚ ኣገባብ እዚ፡ 
ንዓመታት ኣብ ዙሪክ ነበሩ። ድሕሪዚ 
እዋን ኖራ ጠነሰት እሞ ወዲ ተበኰረት። 
ጆርጅ ክብሉ ድማ ሰመይዎ።        
መናውን ስልኩይን ምዃኑ ዝፍለጥ 

ጆይስ፡ እቲ ኸተማ ኣሰልከዮ’ሞ፡ ኣብ 
1906 ለውጢ ንምርካብ ስድራኡ ሒዙ 
ናብ ሮማ-ኢጣልያ ግዓዘ። ኣብታ ኸተማ 
ከም ጸሓፋይ ደብዳቤታት ባንክ ኰይኑ 
ብምዕያይ ስድራኡ ኣለየ። እንተዀነ፡ 
እታ መልክዐኛ ሮማ እውን ንልዕሊ 
ዓመት ክትሕዞ ኣይክኣለትን። ኣብ 1907 

ጀምስ ጆይስ

ምሉእ ስም፡ ጀምስ ኣጉስቲን ጆይስ
ዝተወልደሉ ዓመት፡ 1882

ዓዲ፡ ኣየርላንድ
ሞያ፡ ጸሓፋይ

ካልኣይ ውሉድ ምስፈረዩ፡ ናብ ኣየርላንድ 
ተመልሱ። ኣብ መፋርቕ 1909 ድማ 
ናብ ከተማ ዳብሊን ኣበሉ። በቲ ግዜ ቀንዲ 
ሓሳብ ጆይስ፡ ነታ ኣብ ኣእምሮኡ ትጓዓዝ 
ዝነበረት ዛንታ ‘ዳብሊነርስ’ ንምጽሓፍን 
ምሕታምን ነበረ።                                                       
መጽሓፍ ‘ዳብሊነርስ’ ‘ደቂ ዳብሊን’’ 

ምስተጻሕፈት፡ ኣብ ምሕታማ ብርቱዕ 
ክርክር ኰነ። ጆይስን ኣሕታሚ 
ጆርጅን ፍጹም ብዛዕባ ግዜን ገንዘብን 
ስለዘይተሰማምዑ ድማ እቲ ናይ ምሕታም 
ውጥን ተዓንቀጸ። ድሕሪ እዚ ቀዳማይ 
ኲናት ዓለም ክሳብ ዝጅምር፡ ጆይስ 
ሕብራዊ ዝዀነ ሽቕለታት ፈተነ። ገንዘብ 
ክረኽበሉ ዝኽእል ጥራይ ይኹን እምበር 
ዝዀነ ክሰርሕ ከምዝኽእል እውን በብእዋኑ 
ነገረ። ኣብ 1915 መብዝሖም ተማሃሮኡ፡ 
ምእንቲ ምክልኻል ሃገሮም ክዕስከሩ ከለዉ 
ጆይስ ናብ ዙሪክ-ስዊዘርላንድ ኣበለ። ዙሪክ 
በቲ ግዜ፡ ጽልኣት ኩናት ንዝነበሮ መንእሰይ 
ይኹን ዓቢ መዕቈቢ ነበረት።
ጆይስ፡ ድሕሪ ኲናት ንኣርባዕተ 

ዓመታት ብርቱዕ ስነጽሑፋዊ ጻዕሪ ድሕሪ 
ምክያድ ናብ ኣየርላንድ ተመልሰ። ናይ 
ቀደም ኣዕሩኽቱ ረኸበ ኸኣ’ሞ ንጽሑፋቱ 
ኣርኣዮም። በቲ ጽሑፋት ዚኣክል ከኣ ጆይስ 
ካብ ተራ መምህር ናብ ብቑዕ ስነጥበበኛ 
ከምዝተሰጋገረ መስከረሉ። ድሕሪዚ እዋን 
እዚ፡ ጀምስ ጆይስ ከም ጸሓፋይ ብዙሕ 
ክብሪን ስምን ረኸበ። ቀዲሙ ንዝጸሓፎ 
ዛንታታት ደጊሙ ርኣዮ። ከም ውሕሉልን 
ውህበተኛን ጸሓፋይ ዝቘመሉ ዓመታት 
ድማ፡ ካብ 1920 ክሳብ ዕለተ ዕረፍቱ - 
1941 ዝነበረ ዓመታት ኰነ።

ከምዝርከቡ ኣረዲኡ። ብኣንጻር’ዚ ከኣ፡ 
ንኤርትራ ከም ገሃሲት ሰብኣዊ መሰላት 
እናበሉ ይኸሱዋ ከምዘለዉ፣ ስደት 
መንእሰያት፡ ንብዙሓት ሃገራት ጸልዩ ዘሎ 
ሓደ ዓለማዊ ተርእዮ እንከሎ፡ ኣብ ጉዳይ 
ኤርትራ ግን፡ ስደት፡ ፖለቲካዊ መልክዕ 
ንምትሓዙ ከም ሓደ ሜላ ስነ-ኣእምሮኣዊ 
ኲናት ደይ-መደይ ኢልካ ዝግበር ዘሎ 
ከምዝዀነ ኣስሚሩሉ። ነዚ ኩሉ ድርብ 
መዐየሪታት ተጻባእቲ፡ ሞያዊ ማሕበራት 
ግቡእ ጠመተ ሂበን ክነጥፋሉን ብዓቕመን 
ክቃለሰሉን ከኣ ኣዘኻኺሩ።
ኣብ መወዳእታ እቶም ኣኼበኛታት፡ 

እቲ ዋዕላ ብዛዕባ ህሉው ኲነታትን 
ምዕባለን ኤርትራ እኹል መረዳእታ 
ንኽሕዙ ከምዝሓገዞም ብምምልካት፡ 
ሃኮሰኤ ብዘመዝግቦ ዘሎ ምዕባለ ሕጒሳት 

ከምዝዀኑ ሓቢሮም። ኤርትራዊያን 
ሰራሕተኛታት ድማ፡ ትርጒም ምህናጽ 
ሃገር ጽቡቕ ገይሩ ስለዝርድኦም፡ 
ኣብዚ ፈታኒ መድረኽ፡ ተጻዋርነቶምን 
ሓድነቶምን ኣሐይሎም ምስ ፖሊሲ 
መንግስቶም ተሳንዮም ኣብ ምህናጽ ሃገሮም 
ንዘርእይዎ ዘለዉ መኸተን ጽንዓትን 
መጒሶም። መንግስቲ ኤርትራ’ውን፡ ነቲ 
ዓለም ምሉእ ዝፈልጦ ተጻብኦታትን 
ዕንቅፋታትን ተጻዊሩ፡ ማሕበራዊ ፍትሒ 
ንምምጻእ ዘካይዶ ዘሎ ጻዕሪ ዝምስገን 
ምዃኑ ክርድኡ ከምዝኽኣሉ ኣብሪሆም። 
ኤርትራ ነቲ ብውድብ ሕቡራት 

ሃገራት ብዛዕባ ግዱድ ዕዮ ክትክሰሰሉ 
ዝጸንሐት፡ ኣብ ዝተፈላለያ ትካላት ብኣካል 
ዑደት ብምግባር ሓቅነት ከምዘይብሉ 
ከረጋግጹ ከምዝኽኣሉ፣ ብወያነ ተጎቢጡ 

ዘሎ ልኡላዊ መሬት ኤርትራ ብመሰረት 
ብይን ኮሚሽን ዶብ ንትግባረኡ 
ክቃለሱ፣ ሰላምን ርግኣትን ኣብ ኣህጉር 
ኣፍሪቃ ንምንጋስ፡ መራሕቲ ማሕበራት 
ሰራሕተኛታት ቃልሶም ከሐይሉ፣ መሰላት 
ሰራሕተኛታትን ማሕበር ሰራሕተኛታትን 
ኣብ ምሕያል ክጽዕቱ፣ ሃኮሰኤ ንምሕያል 
መደባት ስልጠና ክሰርዕ . . . ዝብሉ 
ዝርከብዎም ውሳኔታትን ለበዋታትን 
ብምሕላፍ ድማ ኣኼባኦም ብዓወት 
ዛዚሞም።
ኣህጉራዊ ኮንፈደረሽን ሞያውያን 

ማሕበራት፡ ኣስታት 200 ሚልዮን 
ሰራሕተኛታት ኣባላት ዘለውዎ ኣብ 
ብራስለስ - ቤልጁም ዝመደበሩ፡ ካብ 
1980ታት ኣትሒዙ ምስ ኤርትራ ጥቡቕ 
ዝምድና ዝጸንሖን ንሓርነታዊ ቃልሲ 
ህዝቢ ኤርትራ ሞራላዊን ፖለቲካዊን 
ደገፋት ዝገበረን’ዩ። ድሕሪ ናጽነት ድማ፡ 
ሃኮሰኤ፡ ኣብ 1994 ብወግዒ ኣባል ናይ’ቲ 
ውድብ ኰይኑ። 

“ብዛዕባ ኤርትራ፡ . . .”
ካብ 3ይ ገጽ ዝቐጸለ

ኤርምያስ ገብረልዑል ermileul@gmail.com

እንታይ ከ ይስማዕ ኣሎ?
+ ሓደ ካብ ፋቓዪ (ሰላዩ) ክለብ ማን 

ዩናይትድ፡ ንፖርቱጋላውያን ኣከፋፋፈልቲ 
በርናንዶ ሲልቫ፡ ኣንድረስ ጎመስን ሬናቶ 
ሳንቸዝን ክዕዘብ ዕዮ ገዛ ከምዝተወሃቦ 
ተፈሊጡ፣ ሎሚ ምሸት ፖርቱጋል 
ምስ በልጁም ኣብ እተካይዶ ግጥም 
ምሕዝነት ሃገራውያን ጋንታታት ክርከብ 
ውጥን ዘውጽአ እቲ ሰላዩ ማን ዩናይትድ፡ 
እንተደኣ እቶም ተጻወትቲ ብሉጽ ብቕዓት 
ኣንጸባሪቖም፡ በታ ማንቸስተራዊት ክለብ 
ክህደኑ ከምዝኽእሉ ተሓቢሩ፣ ምንጪ - 
ሚረር

+ ፒኤስጂን ጁቬንቱስን ንኣጥቃዒ ክለብ 
ማን ዩናይትድ ኣንቶኒ ማርሻል ንምግዛእ 
መደብ ምውጽአን ተሓቢሩ፣ እቲ ወዲ 
20 ዓመት ፈረንሳዊ ኣጥቃዒ፡ ዝሓለፈ 
ክረምቲ እዩ ብ36 ሚልዮን ፓውንድ 
ወጻኢታት ኣብ ኦልድትራፎርድ ምስ 
ዝርከቡ ተጻወትቲ ተጸምቢሩ፣ ተጻወትቲ 
ፒኤስጂ ዝላታን ኢብራሂሞቪችን 
ኤዲሰን ካቫኒን ካብታ ክለብ ክወጹ ምስ 
ምዳልዮም፡ ንጉዳይ ማርሻል ብዕቱብ 
ክትሕዞ ከምዝኾነት ይግለጽ፣ ምንጪ - ለ 
10 ስፖርት

+ ኣቓልቦ ዓበይቲ ክለባት ኤውሮጳ 
ስሒቡ ዝርከብ ሓላዊ ልዳት ክለብ ቸልሲ 
- ኮርቶኣ፡ ብክለቡ 79 ሚልዮን ፓውንድ 

ተተሚኑ ኣሎ፣ እቲ ወዲ 23 ዓመት 
ዋላ’ኳ ብቸልሲ ዝተተመኖ ዋጋ ዝልከፍ 
ኣይኹን፡ ሕጂ እውን ብክለብ ሪያል 
ማድሪድ ይህደን ምህላዉ ተሓቢሩ፣ 
ምንጪ - ዘ ሳን

+ ዝመጽእ ዓመተ ስፖርት፡ ኣርሰናል፡ 
ተወዳዳሪት ኮይና ንምቕራብ፡ ኣብ ዝስዕብ 
መስኮት ምስግጋር ተጻወትቲ ስሙያት 
ተጻወትቲ ከተፈርም ከምዘለዋ መሱት 
ኦዚል ገሊጹ፣ ምንጪ - ስታንዳርድ

+ ወዲ 36 ዓመት ብራዚላዊ በሃር 
ተጻዋታይ ኵዕሶ እግሪ ሮናልዲኖ፡ ንሓደ 
ተወሳኺ ዓመት ኣብ ቻይና ወይ እውን 
ኣብ ሕቡራት መንግስታት ኣመሪካ 
ክጻወት መደብ ከምዘለዎ ኣፍሊጡ፣ 
ምንጪ - ዩ.ኦ.ኤል

ዞባ ማእከል
ውድድር ጁንየርስ ጸብለል ኢላ

ሃገራዊ ፈደረሽን ኣትለቲክስ ኤርትራ 
ካብ ዘካይዶም ዓመታዊ ውድድራት ሓደ 
ዝኾነ ውድድር ትራክን ፊልድን ጁንየር 
ኣትለታት ካብ 25-27 መጋቢት 2016 ኣብ 
ስታድዩም ኣስመራ ተኻይዱ።
ኣብቲ ብዘይካ ኣትለታት ዞባ ሰሜናዊ 

ቀይሕ-ባሕሪ ካልኦት ኩሎም ዞባታትን 
ሚኒስትሪ ምክልኻልን ዝተሳተፍዎ 
ውድድር፡ ኣትለታት ዞባ ማእከል ኣብ 
ክልቲኡ ጾታ ጸብለል ኢሎም። ኣትለታት 
ዞባ ጋሽ-ባርካ ከምኡ’ውን እቶም ካብ እዋን 
ናብ እዋን ተሳታፍነቶም ናብ ውጻኢት 
እናቐየሩ ዝመጹ ዘለዉ ኣትለታት ዞባ 
ዓንሰባ ዘርኣይዎ ተወዳዳርነት ኸኣ ዝምጎስ 
ነበረ። 
እቲ ውድድር ድሕሪ ምዝዛሙ ወከልቲ 

ዞባታት ኣሰልጠንቲን ኣባላት ፈደረሽን 
ኣትለቲክስ ኤርትራን ኣብ ዝተረኽብሉ 
ኣብ ዝተኻየደ ሓጺር ገምጋም ናይቲ 
ሃገራዊ ውድድር ኣብ መንጎ ዞባታት ዝርአ 
ናይ ተወዳዳርነት መንፈስ ዝያዳ ክሕይልን 
ሱታፌ ደቀንስትዮ ኣብ ሃገራዊ ውድድር 
ክዓብን ፍሉይ ምትብባዕ ክግበር፣ ዞባታት 

ኣብ ምፍራይ ተካእቲ ኣትለታት ብዝለዓለ 
ክሰርሓ፣ ኣብ ውድድራት ዝርአ ሓደ-ሓደ 
ናይ ዳንነት ጸገማት ነባሪ ፍታሕ ክርከበሉ፣ 

ዘመናዊ ስርዓተ መፍለዪ ውጽኢት 
(ፎቶ-ፊኒሽ) ክተኣታቶን ካልእን ዝብሉ 
ርእይቶታትን መዘኻኸሪታትን ቀሪቦም። 

ብድምር ውጽኢት ብኽልቲኡ 
ጾታታት፡ ዞባ ማእከል ዕውትቲ ብምዃን 
ክልተ ዋናጩ ተሸሊማ። ዕዉታት 
ኣትለታት ዝተዳለወሎም ናይ መዳልያን 
ገንዘብን ሽልማታት ድማ ካብ ኢድ 
ዝተፈላለዩ ሓለፍቲ ኮሚሽን ስፖርት፡ 
ኮሚቴ ኦሎምፒክን ፈደረሽን ኣትለቲክስ 
ኤርትራን ምቕባሎም ህዝባዊ ርክባት 
ኮሚሽን ባህልን ስፖርትን ኤርትራ 
ኣፍሊጡ፣

መኸተን ማይተመናይን 

ተዓዊተን
ዝሓለፈ ቀዳም ኣብ ዝተኻየደ ግጥም 

ኵዕሶ መርበብ ዞባ ማእከል፡ መኸተን 
ማይተመናይን ኣብ ልዕሊ መጋጥምተን 
ዓወት ኣመዝጊበን፣ 
ምስ ቶኮር ዝገጠመት መኸተ፡ ካብ 

ካልኣይ ክሳብ ራብዓይ ሰታት ኣብ 
ዘሎ ግዜ እያ 25ብ19፡25ብ17 ከምኡ 
ድማ 25ብ20 ነጥቢ ብምምዝጋባ 3ብ1 
ዝተዓወተት፣ ንተጻዋታያ ሳሙኤል 
ገብረሚካኤል ብቐይሕ ካርድ ብምኽሳራ 
ነጥቢ ዘጥፍአት ቶኮር፡ ኣብ ቀዳማይ ሰት 
ናይቲ ግጥም 25ብ21 ተዓዊታ ነበረት፣
ኣብ ካልእ ግጥም ናይቲ ዕለት፡ 

ማይተመናይ ምስ ኢራብ እያ ገጢማ፣ 
ማይተመናይ ድማ ብብሉጽ ጸወታ 3ብ0 
(25ብ21፡ 25ብ10 ከምኡ ድማ 25ብ14) 
ተዓዊታ፣

መርሃዊ ቅዱስ ኣብ ውድድር ቮልታ ካታሎንያ ራብዓይ ወጺኡ
ኤርትራዊ ተቐዳዳማይ ክለብ 

ዳይመንሽን ዳታ መርሃዊ ቅዱስ፡ ሓደ 
ካብ ሓያላት ውድድራት ቅድድም 
ብሽክለታ ዓለም ኣብ ዝኾነ ቮልታ 
ካታሎንያ ኣብ ውድድር መንእሰያት 
ራብዓይ ደረጃ ሒዙ፣
ኣብቲ ሸውዓተ መድረኻት ዝሓዘን 

ትማሊ ሰንበት ድማ ኣብ ዝተዛዘመን 
ውድድር፡ ኮሎምብያዊ ተቐዳዳማይ 
ክለብ ሙቪስታር - ናይሮ ኵንታና 
ብውህሉል ግዜ ተዓዋቲ ብጫ ማልያ 
ክኸውን እንከሎ፡ መርሃዊ ቅዱስ ድማ 
2 ደቒቕን 23 ካልኢትን ድሒሩ መበል 
21 ተርታ ሒዙ ነዚ ውድድር ፈጺምዎ፣ 
ናይ ቲንክኦፍ ኣልቤርቶ ኮንታዶር 
ከምኡ እውን ናይ ቢኤምሲ ሪቺ ፖርተ 
ንኵንታና ስዒቦም ካልኣይን ሳልሳይን (8 
ካልኢትን 17 ካልኢትን ብተኸታታሊ 
ተበሊጾም) ተርታ ሒዞም፣ 
ኣብ ውድድር መንእሰያት ንጻዕዳ 

ማልያ ግና፡ መርሃዊ፡ ብተቐዳዳማይ ካጃ 
ሩራል - ካርቲ ሃይ ናይ ደቂቕን 22 

ካልኢትን ፍልልይ ተነጺፉሉ ራብዓይ 
ምውጽኡ ፕሮሳይክሊንስታት ዝተባህለት 
መርበብ ሓበሬታ ኣፍሊጣ፣

ካብ ወርቂ ናብ ነሓስ መዳልያ ምውራድ . . .
ብቐዳም ኣብ ከተማ ካርዲፍ - ዌልስ ኣብ 

ዝተኻየደ ውድድር ሻምፕዮን ዓለም፡ ኤርትራ 
ብጋንታ ነሓስ መዳልያ ምውሳዳ ኣብ እዋኑ ኣብ 
ናይ ሰንበት ሕታምና ገሊጽና ነይርና፣ 
ትማሊ ምስ ጋዜጣ ሓዳስ ኤርትራ ብቴለፎን 

ቃለ መሕትት ዘካየዱ ኣትለታት ኣብራር 
ዑስማንን ህዝቅኤል ተወልደን ድማ ክሊማ 
ብሓፈሻ ድማ እቲ ውድድር ኣዝዩ በዳሂ ምንባሩ 
እዮም ኣረዲኦም፣ “ኣስታት 5 ኪሎሜተር ምስ 
ተጓዓዝና ሳምሶም ገብዮውሃንስን ህዝቅኤል 
ተወልደን ውግኣት ሓሚሞም፣ በዚ ድማ 
ክድሕሩ ተገዲዶም፣ ጸኒሑ እውን ንጉሰ 
ተመሳሳሊ ኩነታት ገጠሞ፣ እቲ ክሊማ፡ ዋላ’ኳ 
ንኹሉ ኣትለት እንተነበረ፡ ብሓፈሻ ግና ፈታኒ 
ነይሩ፣ ኬንያውያን ጽቡቕ ምውህሃድ ነይርዎም 
- ተዓዊቶም ኸኣ፣ ብወገንና እውን ምስ ኩሉ 
ኣብቲ ውድድር ዝገጠመና ጸገማት ኣብ ዝርዝር 
መዳልያ ምእታውና ዘሐጉስ እዩ” ይብል ሻውዓይ 
ደረጃ ዝሓዘን ኣብ ውድድርፍርቂ ማራቶን 
ብዙሕ ዝና ዘይነበሮን ኣብራር ዑስማን፣
ልዕሊ ኹሉ ኤርትራውያን ተቐማጦ ዓባይ 

ብሪጣንያ እግሮም ኣብ ለንደን ካብ ዝረግጽ 
ብዝገበርዎ እግዶትን ብዝሃብዎም ሞራልን 
መግለጺ ዝሰኣኑ እዞም ኣትለታት፡ ሳላ እቶም 
ኣብ ጽርግያ ዝናብ እናተወቕዑ ደገፎም ዝሃቡ 
ኤርትራውያን እቲ ውጽኢት ከምዝተመግዝበ 
እዮም ዘረድኡ፣
“ኤርትራውያን ተቐመጥቲ ዓባይ ብሪጣንያ 

ባንዴራ ሒዞም ኣብ ጽርግያ ሞራል እንተዘይህቡና፡ 
ብወገነይ ምስቲ ዝገጠመኒ ውግኣት፡ ውድድረይ 
ክዛዘም ኣምበይምኸኣልኩን” ይብል ህዝቅኤል 
ተወልደ፣
ብሓፈሻ እቲ ውድድር ሓያል ከምዝነበረ 

እኳ እተተገምገመ፡ “ሃገራዊት ጋንታ ካብቲ ናይ 
2014 ውድድር ዘመዝገበቶ ናይ ወርቂ መዳልያ 
ደረጃ ናብ ነሓስ መዳልያ ዝወረደትሉ ምኽንያት 
ግና እንታይ እዩ?” ዝብል ሕቶ ክለዓል ግን 
እዋኑ እዩ፣
ብመሰረቱ፡ እታ ሓሙሽተ ኣትለታት ሒዛ 

ናብ ካርዲፍ ከተቕንዕ ዝወሰነት ሃገራዊት ጋንታ፡ 
እቲ በሃር ኣባላ ዘርእሰናይ ታደሰ ብሕማም 
ካብቲ ውድድር ምስ ምኽሳራ፡ ሃገራዊ ፈደረሽን 
ኣቐዲሙ ክዓይዮ ዝነበሮ ስራሕ ከምዝነበረ 
ዝኣንፈተ ነበረ፣ ብተደጋጋሚ፡ ኣብ ሃገራዊት 
ጋንታ ኣትለቲክስ ብጉዳይ ቪዛን ካልእን ዘጋጥም 

መሰናኽላት ብእዋኑ ፈውሲ ተናድይሉ ኣብ 
ክንዲ ዝጸንሕ ኣብ ኣፉን ዕርበቱን ዝካየድ ተብ 
ተብ ዋጋ ከኽፍል ጸኒሑን ኣሎን፣ ናይዚ ቀረባን 
እዋናዊን ኣብነት ድማ እቲ ካብ ውድድር ጉያ 
መሮር ሻምፕዮን ኣፍሪቃ ንዘርእሰናይ ንምትካእ 
ዝተረፈ ጸጋይ ጥዑማይ ዘካየዶ ዘይዕዉት ናይ 
ቪዛን ካልእን ተብ ተብ እዩ፣ 
እቶም ብዘይ ዓላሚን ኣላዪን ናብ ካርዲፍ 

ዘንዑ ንጉሰ ኣምለሶም፡ ሳምሶም ገብረዮውሃንስ፡ 
ህዝቅኤል ተወልደን ኣብራር ዑስማንን 
ብዝተፈላለየ መገዲ ቪዛኦም ከሳልጡ እንከለዉ፡ 
ነቲ መስርሕ ክፍጽም ዝኽእል ዝነበረ ጸጋይ 
ጥዑማይ ኣብ ክንዲ ከም ተቐያሪ ኣትለት 
ተታሒዙ ዝጸንሕ ካብ ውድድር ጉያ መሮር 

ኣትሪፍካ ነዓ ልምምድካ ገዲፍካ ቪዛኻ ኣሳልጥ 
ምባል ምስ ምንታይ ይቑጸር? 
ሕጽር ብዝበለ፡ ጸጋይ፡ ኣብ ውድድር ጉያ 

መሮር ኣይተሳተፈ፥ ኣብ ፍርቂ ማራቶን እውን 
ብተመሳሳሊ፣ እዚ ሃስያ ከይኣክል፡ ሃገራዊት 
ጋንታ ካብ ሓሙሽተ ኣትለታት ናብ ኣርባዕተ 
ኣትለታት ምውራዳ ውጽኢቱ ኣብቲ ውድድር 
ተራእዩ እዩ፣ እሞ ኸ ደኣ፡ እዚ ተደጋጋሚ 
ፍጻመ ናይ ቪዛን ካልእን ጸገማት ካብ ሃገራዊት 
ጋንታ ኣትለቲክስ ኤርትራ ዝፍወሰሉ እዋን 
መዓስ ኮን ይኸውን? ሃገራዊ ፈደረሽን ከ ብዘይ 
ቅያር ኣትለት ንውድድራት ምድላዋቱ ክሳብ 
መዓስ እዩ ክቕጽል? ዝብልን ካልእን እዋናዊ 
ምላሽ ዘድዮም እዮም፣

መደብ ጸወታ

ሎሚ
ሻምፕዮን ኵዕሶ እግሪ ዞባ ማእከል
ኣርባዕተ ኣስመራ - ማይተመናይ

ኣዱሊስ - ገዛባንዳ 

ካብ ሰዓት 2፡00 ድ.ቐ ጀሚሩ ኣብ 

ስታድዩም ኣስመራ ክካየድ እዩ፣

ሞቕሽሽ
መኽሰብ ኣብ በልጁም . . .
ትማሊ ቀዳም ኣብ ዝተኻየደ ውድድር 

ብሽክለታ ኢ3 ሃረርበልክ - በልጁም፡ 
ኤርትራዊ ተቐዳዳማይ ክለብ ዳይመንሽን 
ዳታ መኽሰብ ደበሳይ መገዲ ተጋግዩ ናብ 
ዘይኣንፈቱ ብምኻዱ ድሕሪ ትሸዓተ ሰዓታት 
ምውዳእ ውድድር ናብ ሆቴሉ ከምዝተመልሰ 
በልጁማዊት ጋዜጣ ሀትኒውስብላድ ኣብ 
ዓምድታታ ኣስፊራ፣ ብመሰረት ነቲ 
ምንጪ ምርኩስ ዝገበረት ሳይክሊን ኒውስ፡ 
ካብ መወዳዳርቱ ዝደሓረን በይኑ ዝተረፈን 
መኽሰብ፡ ነቲ ናይ 200 ኪሎሜተር ውድድር 
ንኽዛዘም ኣስታት 20 ኪሎሜተር ምስተረፎ 
እዩ፡ ኣንፈቱ ናብ ካልእ ጽርግያ ገይሩ፣ ድሕሪ 
ነዊሕ ጉዕዞ (ኣብ ብሽክለታኡ ዝተገጥመት 

ሓባሪት 206 ኪሎሜተር ከምዝተጓዕዘ 
ይሕብር) መገዲ ከምዝተጋገየ ዝተረድአ 
መኽሰብ፡ ንሓደ ኣብ መገዲ ዝረኸቦ ሰብ፡ 
መዛዘሚ ቦታ  - ሀረልበረከ ኣበይ ምዃኑ 
ይሓትት፣ ብዝተሓተቶ ቦታ ዝተደንጸወ 
እቲ በልጁማዊ ዜጋ፡ “ርሑቕ እዩ፣ የግዳስ 
ናብ ገዛይ ኣቲኻ ነብስኻ ፍቐድ” ክብል እዩ 
ሓጺር መልሲ ሂብዎ፣ ብምጥፍኡ ዝተሻቐሉ 
ክለቡ ድማ ድሮ ነቲ ውድድር ዘአንግዱ 
ኣካላትን ፖሊስን ብምሕባሮም እቲ ጉዳይ 
ጥርዚ በጺሑ ነበረ፣ ንመጀመርታ ግዚኡ 
ኣብ ፍላንደርስ ዝተወዳደረ መኽሰብ፡ ኣብቲ 
ገዛ ናይቲ በልጁማዊ ገዛ ተዓንጊሉ፡ ሰብነቱ 
ተሓጺቡ፡ ክዳኑ ቀይሩ ድሕሪ ትሸዓተ ሰዓታት 
ኣብ ሆቴሉ በጺሑ፣

ኵዕሶ ኢድ
ትማሊ ቀዳም፡ ግጥማት ኵዕሶ ኢድ ዞባ 

ማእከል ምቕጻሉ ተፈሊጡ፣ ኣብቲ ኣብ ሜዳ 
ኣስመራን ሜዳ ካልኣይ ደረጃ ቀይሕ ባሕሪን 
ኣብ ዝተኻየደ ጸወታታት ደቂ ኣንስትዮ፡ 
ሰማእታት ንባርካ 6ብ1፥ ቀይሕ ባሕሪ ንልምዓት 
5ብ2፥ ሓላይ ድማ ንኣስመራ ሓፈሻዊ 2ብ1 
ስዒረነአን፣
ኣብ ግጥም ደቂ ተባዕትዮ ድማ ኢሳቕ 

ተወልደመድህን ንባርካ 10ብ8፥ ደምበ ሰምበል 
ንልምዓት 7ብ3 ከምኡ ድማ ሰማእታት ንሓላይ 
9ብ6 ስዒረነአን፣
እቲ ውድድር ብጽቡቕ ስፖርታዊ ወኒ 

ይካየድ እኳ እንተሎ፡ ሳሕቲ ብተጻወትቲን 
ጋንታታትን ዝረአ ዲሲፕሊናዊ ጉድለት ግና 
ከይሳዕረረ ብእዋኑ መግትኢ ክግበረሉ ሓደ ሓደ 
ወገናት ይጽውዑ፣

ቀዳማይ ዙርያ ንጥፈታት 
ስፖርት እዚ ተወርዋሪ ተዛዚሙ
ኣብ መዛዘሚ ናይ ቀዳማይ ዙርያ ንጥፈታት 

ስፖርት እዚ ተወርዋሪ ኣብ ዝተኻየደ 
ጸወታታት ኵዕሶ እግሪ፡ ብደቂ ተባዕትዮ ሳቡር 
ብመገዲ ሓበን ትካቦ ብዝረኸበታ ሸቶ ተሓጊዛ 
ንመቐርካ 1ብ0 ክትስዕራ እንከላ፡ ኣብ ግጥም 
ደቂ ኣንስትዮ ድማ ተጻዋቲት መቐርካ ልዋም 
ክፍለ ብዘቑጸረታ ሸቶ መቐርካ ንፋጌና 1ብ0 
ስዒራታ፣
ዛጊት ተኻይዱ ኣብ ዘሎ ጸወታታት ኵዕሶ 

እግሪ፡ ሳቡር ብደቂ ተባዕትዮ፥ ዓዲ ሃሎ ድማ 
ብደቂ ኣንስትዮ ቀዳማይ ደረጃ ሒዘን ኣለዋ፣ 
ዮናታን ሃብተ ካብ ጋንታ ባሕሪ ባራ ብሰለስተ 
ሸቶታት፥ ሳሮን ተስፋይ ካብ ዓዲ ሃሎ ድማ 
ብሸውዓተ ሸቶታት ንውድድር ብሉጽ 
ኣመዝጋቢ ሸቶ ይመርሑ፣  
ኣብ ኵዕሶ መርበብ፡ ዓላ ብደቂ ተባዕትዮ፥ 

ባሕሪ ባራ ድማ ብደቂ ኣንስትዮ መሪሕነት 
ሒዘን ኣለዋ፣

ዮውሃንስ (ጆንሜራ)

ደንደን 1-0 ገጀረት
ብሰንበት ኣብ ዝተኻየደ ግጥም ኵዕሶ 

እግሪ ዞባ ማእከል፡ ደንደን ንገጀረት 1ብ0 
ስዒራታ፣
ኣብቲ ልዑል ግምት ዝተወሃቦ ግጥም፡ 

ክልቲአን ጋንታታት ብዘይ ሸቶ እየን ናብ 
ዕረፍቲ ኣምሪሐን፣ ኣብ ካልኣይ እብረ፡ 
ደንደን ካብ ሙባረክ ከሊፋ ብዘቑጸረታ ሸቶ 
ካብ ገጀረት ምሉእ ሰለስተ ነጥቢ መንዚዓ፣
ብተመሳሳሊ ቀይሕ ባሕሪ ምስ ሰገን 

ኮንስትራክሽን ኣብ ዘካየደቶ ግጥም፡ ኣብ 
መበል 24 ደቒቕ ዓብዱ ኢብራሂም ብዘቑጸራ 
ሸቶ 1ብ0 ተዓዊታ፣ 
ኣብቲ ዕለት ካብ ዝተኣንገደ ካልእ ጸወታ፡ 

ኣልታሕሪር ንሰምበል ኮንስትራክሽን 2ብ0 
ስዒራታ፣ ቢንያም ገብረእግዚኣብሄርን 
ሚልዮን በየነን ኣብ ክልቲኡ እብረ ብዘቑጸርወን 
ሸቶታት ኣልታሕሪር ክትዕወት ምኽኣላ 
ህዝባዊ ርክባት ዞባ ማእከል ኣፍሊጡ፣

ዳሃብ
 ዳዊ

ት -
 ቤተ

ልሄም
 ታደ

ሰ

ዞባ ማእከል ኣስመራ

ኣቶ ቴድሮስ ዓንደሚካኤል፡ ሓወይ 
ሜሮን ዓንደሚካኤል ኣብ ከባቢ 2001 
ንወጻኢ ሃገር ኢሉ ምስ ከደ ክሳብ ሕጂ 
ደሃዩ ስለዘይብለይ ናይ ጥፉእ መረጋገጺ 
ይወሃበኒ ስለዝበሉ፣ ዝቃወም እንተሎ፡ 
ን18/4/16 ኣብ 1ይ ቤ/ፍ 9ይ መጋባኣያ 
ቁ.49 ይቕረብ።

ዲቮራ ሓጎስ ወልደማርያም ምባል 
ተሪፉ፡ ዲቮራ ብርሃነ ገብረእግዚኣብሄር 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን14/4/16 ኣብ 1ይ 
ቤ/ፍ 1ይ መጋባኣያ ይቕረብ።

ጸሃይቱ ጽገታይ ጸጋይ ምባል 
ተሪፉ፡ ጸሃይቱ ድጌታይ ጸጋይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን19/4/16 ኣብ 1ይ ቤ/ፍ 1ይ 
መጋባኣያ ይቕረብ።

ወ/ሮ ጽገ ተስፋጋብር ወልደኪዳን፡ 
ስም ኣደይ መድህን ስብሃቱ ምባል ተሪፉ፡ 
መድህን ገብረሚካኤል ባህሩ ተባሂሉ 
ይተኣረመለይ ስለዝበላ፣ ዝቃወም እንተሎ፡ 
ን19/4/16 ኣብ 1ይ ቤ/ፍ 2ይ መጋባኣያ 

ቁ.35 ይቕረብ።

ኮማዊ ቤት ፍርዲ 
ገዛ ባንዳ

ፍረወይኒ ገብረእግዚኣብሄር፡ ወላዲተይ 
ወ/ሮ ኣምለሰት ገብረማርያም ስለዝሞተት፡ 
ኣነ ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን27/4/16 
ኣብ ቤ/ፍ ይቕረብ።

ኣቶ ኣርኣያ ሓድጉ ዘርኣይ፡ ሓፍንትና 
ወ/ሮ ለተንጉስ ሓድጉ ስለዝሞተት፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 

ን27/4/16 ኣብ ቤ/ፍ ይቕረብ።

ኮማዊ ቤት ፍርዲ 
ማይተመናይ ፖራዲዞ 

ጸጸራት

ወ/ሮ ኣፎምያ ተስፋዝጊ ዑቕቡ 
በዓል ቤተይ ኣማኑኤል ዳሪቻ በራኺ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 
እንተሎ፡ ን22/4/16 ኣብ ቤ/ፍ ይቕረብ።

ኣቶ ፊልሞን ስዩም ጎይትኦም፡ ሓፍትና 
ወ/ሮ ኣበራሽ ስዩም ጎይትኦም ስለዝሞተት፡ 
ኣነ ምስ 10 ኣሕዋተይ ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 
ን23/4/16 ኣብ ቤ/ፍ ይቕረብ።

ከሳሲት ወ/ሮ ሮማን ገብረንጉስ ተ/
ማርያም፡ ተኸሳሲ በዓል ቤተይ ኣቶ 
ቢንያም ገብረማርያም ፍረዝጊ ንወጻኢ 
ሃገር ምስ ከደ ኣድራሻኡ ስለዘይተፈልጠ 
ተጸዊዑ ባዕሉ ወይ ሕጋዊ ወኪሉ፡ 
ን23/4/16 ኣብ ቤ/ፍ ይቕረብ።

ከሳሲ ኣቶ ክፍሎም ሃ/ማርያም ኣርኣያ፡ 
ተኸሳሲት በዓልቲ ቤተይ ወ/ሮ ሳራ ጸጋይ 

ተስፋማርያም ብዕለት 19/10/2015 
ንግሆ ሰዓት 5 ይኸውን ንቤተ-ክርስትያን 
ኢላ ምስ ወጸት ስለዘይተመልሰት፡ ባዕላ 
ወይ ሕጋዊ ወኪላ ን25/4/16 ኣብ ቤ/ፍ 
ትቕረብ።

ኮማዊ ቤት ፍርዲ 
ምምሕዳር ከባቢ 
ዕዳጋ ሓሙስ

ኣቶ ብርሃነ በይን ቦኽረ፡ ወላዲተይ 
ወ/ሮ ኣበባ ክፍለ ዘወልዲ ስለዝሞተት፡ 
ኣነ ጥራይ ወራሲኣ ምዃነይ ይረጋገጸለይ 
ስለዝበሉ፣ ዝቃወም እንተሎ፡ ን24/4/16 
ኣብ ቤ/ፍ ይቕረብ። ተቓዋሚ ምስ 
ዘይቀርብ ቤ/ፍ ውሳነ ክህበሉ ምዃኑ 

የፍልጥ።

ኮማዊ ቤት ፍርዲ 
ጎዳይፍን ሰምበልን

ወ/ሮ ስላስ ምሕረትኣብ ገብረኣምላኽ 
በዓል ቤተይ ኢያሱ በርሀ ሰለሙን 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበላ፣ 
ዝቃወም እንተሎ፡ ን25/4/16 ኣብ ቤ/ፍ 
ይቕረብ።

ወ/ሮ ጽርሃ ገብረማርያም ጀመር በዓል 
ቤተይ ኣሰፋው እምባየ ቡርሽ ስለዝሞተ፡ 
ንዓይ ናይ መጻምዲ መሰለይ ይተሓለወለይ፡ 
9 ደቅና ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ 
ን25/4/16 ኣብ ቤ/ፍ ይቕረብ።

ወ/ሮ ሚለን ተኽለሰንበት ኣፈወርቂ 
በዓል ቤተይ ሰመረ ኣብርሃ ግርማጽዮን 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበላ፣ 
ዝቃወም እንተሎ፡ ን19/4/16 ኣብ ቤ/ፍ 
ይቕረብ።

ወ/ሮ ሙሉ ተስፋጋብር ባህታ በዓል 
ቤተይ እምሃጽዮን ገብረጻድቅ ኢዋሶ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 11 ደቅና ድማ ወረስቲ 
ምዃኖም ይረጋገጸሎም ስለዝበላ፣ 
ዝቃወም እንተሎ፡ ን25/4/16 ኣብ ቤ/ፍ 

ይቕረብ።

ኮማዊ ቤት ፍርዲ 
ገጀረትን ቲራቮሎን

ወ/ሮ ኣልጋነሽ ተስፋይ ሃይሉ በዓል 
ቤተይ ኣቶ ግደይ ተኽለማርያም 
ሃብተጽዮን ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 10 ደቅና ድማ 
ወረስቲ ምዃኖም ይረጋገጸሎም ስለዝበላ፣ 
ዝቃወም እንተሎ፡ ን14/4/16 ኣብ ቤ/ፍ 
ይቕረብ።

ኣበባ ኣየሎም ተገኘ፡ ኣደና ተበርህ 
ተስፋስላሴ ኣውዓሎም ስለዝሞተት፡ ኣነ 
ምስ 1 ሓፍተይ ጥራይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 

ን25/4/16 ኣብ ቤ/ፍ ይቕረብ።

ሸሪዓ

ዓብድልዋሃብ ዓሊ መሓመድ ያሲን፡ 
ሶፍያ ኢብራሂም ድስጎ ስለዝሞተት፡ 
ወራሲታ ኑርያ መ/ኑር ጣሶ ጥራይ 

ምዃና ይረጋገጸላ ስለዝበለ፣ ዝቃወም 
እንተሎ፡ ን20/4/16 ኣብ ቤ/ፍ ሸሪዓ ዞ/ማ 

ይቕረብ።

ኮማዊ ቤት ፍርዲ 
ጸሎት

ወ/ሮ ለተብርሃን ጸጋይ ተስፋማርያም 
በዓል ቤተይ ተወልደ ተስፋማርያም 
ገብረስላሰ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ ወላዲቱ ወ/ሮ 
ኣዳነሽ ኪዳነ ድማ ወራሲቱ ምዃነን 
ይረጋገጸለን ስለዝበላ፣ ዝቃወም እንተሎ፡ 
ን26/4/16 ኣብ ቤ/ፍ ይቕረብ።

1.ኣቶ ተኽለሚካኤል ተኽለ 2.ወ/ሮ 
ምሕረት ሓጎስ፡ ወድና በረኸት ተኽለሚካኤል 
ተኽለ ስለዝተሰውአ፡ ንሕና ወለዱ ወረስቲ 
ምዃንና ይረጋገጸልና ስለዝበሉ፣ ዝቃወም 

እንተሎ፡ ን26/4/16 ኣብ ቤ/ፍ ይቕረብ።

ኮማዊ ቤት ፍርዲ 
ዓዲ ሰግዶ

ኣቶ ፊሊጶስ ረዘነ ገብረማርያም፡ ወላዲና 
ረዘነ ገብረማርያም ቀሺ ተስፋጼን ስለዝሞተ፡ 
ኣነ ምስ 6 ህልዋት ኣሕዋተይን 9 ተተካእቲ 
ደቂ ምዉታት ኣሕዋተይን ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 
ን21/4/16 ኣብ ቤ/ፍ ይቕረብ።

ኣቶ ሄኖክ ኣፍወርቂ ገብረሂወት፡ ኣቦይ 
ኣፍወርቂ ገብረሂወት ገብረእንድርያስ 
ስለዝተሰውአ፡ ኣነ ሓደ ወዱ ጥራይ ወራሲ 
ምዃነይ ይረጋገጸለይ ስለዝበሉ፣ ዝቃወም 
እንተሎ፡ ን21/4/16 ኣብ ቤ/ፍ ይቕረብ።

ኣቶ ጠዓመ ሃብተሚካኤል ሃይለ፡ ኣብ 
ገዛይ ተኻርያ ትቕመጥ ዝነበረት ወ/ሮ 
ጸሃይነሽ ወልደማርያም ቅድሚ 9 ዓመት ገዛ 
ዓጽያ ዝኾነ ደሃይ ስለዘይብለይ ትጸውዓለይ 
ስለዝበሉ፡ ተጸዋዒት ን21/4/16 ብኣካል ወይ 
ብሕጋዊ ወኪል ትቕረብ። እንተዘይቀሪብኪ 

ጉዳይኪ ኣብ ዘየለኽሉ ክረአ እዩ።

ኮማዊ ቤት ፍርዲ 
ጸዓዘጋ

ወ/ሮ ለታይ ወልደሚካኤል ልጃም በዓል 
ቤተይ ዑቅበ ገብረእዝጋብሔር በራኺ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 4 ደቆም ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 
እንተሎ፡ ን20/4/16 ኣብ ቤ/ፍ ይቕረብ።

ወ/ሮ ባህጉ በየነ ተዓገስ በዓል 
ቤተይ ባርያጋብር ሰለሙን ገብረየሱስ 
ስለዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 

እንተሎ፡ ን20/4/16 ኣብ ቤ/ፍ ይቕረብ።

ኮማዊ ቤት ፍርዲ 
ቁሸት

ከሳሲት ወ/ሮ ኣበባ ክፍለ ወልደስላሴ፡ 
ተኸሳሲ በዓል ቤተይ ኣቶ የማነ ስእለ 
ዓንደማርያም ኣብ ከተማ ጁባ እዩ ዝነብር 
ግን ኣይደልየክን እየ ስለዝበለኒ ጉዳየይ ናብ 
ቤተ ዘመድ ሽማግለ ተመሪሑ ክስምዓለይ 
ስለዝበላ፡ ብኣካል ወይ ብወኪልካ ን21/4/16 
ኣብ ቤ/ፍ ይቕረብ። እንተዘይቀሪቡ ኣብ 
ዘየለወሉ ክውሰን እዩ።

ኮማዊ ቤት ፍርዲ 
ዳዕሮጳውሎስ

ወ/ሮ መዓሾ ሃይለ፡ ኣቦና ሃይለ 
ባራንኪኤልን ኣደና ትብለጽ ተስፋዝጊን 
ስለዝሞቱ፡ ኣነ ምስ 6 ኣሕዋተይ ናይ ኣቦናን 
ኣደናን ወረስቲ ምዃንና፡ 1.ተስፋኪኤል 
ሃይለን 2.ሮማ ሃይለን ድማ ናይ ኣቦኦም 
ነፍ/ሃይለ ባራንኪኤል ወረስቲ ምዃኖም 
ይረጋገጸልና ስለዝበላ፣ ዝቃወም እንተሎ፡ 
ን13/4/16 ኣብ ቤ/ፍ ይቕረብ።

ኮማዊ ቤት ፍርዲ 
ዓዲ ሓወሻ

ቀሺ ተስፋሚካኤል ዑቕበ ወልዱ፡ 
ኣደና ወ/ሮ ለተኪዳን በኹሩ ስለዝሞተት፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 

ን15/4/16 ኣብ ቤ/ፍ ይቕረብ።

ከረን

ወ/ሮ ኢለን ኣቢብ ኣፍታይ ምባል 
ተሪፉ፡ ሄለን ኣቢብ ኣፍታይ ተባሂሉ 
ይተኣረመለይ ስለዝበላ፣ ዝቃወም 
እንተሎ፡ ን28/3/16 ኣብ ቤ/ፍ 
ይቕረብ።

ቴድሮስ ቀላቲ ገብረ ምባል 
ተሪፉ፡ ቴድሮስ ቀለታ ገብረ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን22/4/16 ኣብ ቤ/ፍ 
ይቕረብ።

ኣቶ መንግስትኣብ ግደይ፡ ስም 
ኣደይ ሮማ ኣብርሃ ምባል ተሪፉ፡ 
ቢዘን ወልደሚካኤል መድሃኔ ተባሂሉ 
ይተኣረመለይ ስለዝበሉ፣ ዝቃወም 
እንተሎ፡ ን22/4/16 ኣብ ቤ/ፍ 

ይቕረብ።

ኮማዊ ቤት ፍርዲ 
ከባቢ 02 ሓርነት 

ሓጋዝ

ወ/ሮ ጸጋ ተክለሃይማኖት ሃብቱ 
በዓል ቤተይ ኣቶ ተክለሃይማኖት የማነ 
ሃይለሚካኤል ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 3 ደቅና 
ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን11/4/16 

ኣብ ቤ/ፍ ይቕረብ።

ኮማዊ ቤት ፍርዲ 
ዓዲ ልገስ

ወ/ሮ ሰሳይት ወልዱ ብርሃነ፡ ምስ 
በዓል ቤተይ ኣማኑኤል ተስፉ ፍስሃጼን 
ብ2005 ተመርዒና 5 ቆልዑ ወሊድና። 
እንተኾነ በዓል ቤተይ 5 ዓመቱ ሃንደበት 
ካብ ገዛ ወጺኡ ጠሊሙኒ ሕጂ ግን 
ይቃልሓለይ ስለዝበላ፣ ዝቃወም እንተሎ፡ 

ን25/4/16 ኣብ ቤ/ፍ ይቕረብ።

ዞባ ደቡብ 
መንደፈራ

1.ነቢ ሃብተማርያም ኣርኣያ 2.ብርሃና 
መዝገበ ወልደኪዳን፡ ስም ትሕቲ ዕድመ 
ጓልና ዳናይት ሃብተማርያም ኣርኣያ 
ምባል ተሪፉ፡ ዳናይት ነቢ ሃብተማርያም፡ 
ስም ኣዲኣ ድማ ኣለም መስፍን 
ባሪኡ ምባል ተሪፉ፡ ብርሃና መዝገበ 
ወልደኪዳን ተባሂሉ ይተኣረመለይ 
ስለዝበሉ፣ ዝቃወም እንተሎ፡ ን13/4/16 
ኣብ ቤ/ፍ 4ይ መጋባኣያ ይቕረብ።

ኣቶ ያቆብ ገብረትንሳኤ ወልደገርግሽ፡ 
ንኣቶ ሮቤል ሸዊት ባህታ ብዕለት 
24/3/2015 ብመ/ቁጽሪ 101/2015 
ኣብ ረጂስትራር ቤ/ፍ ዞባ ደቡብ 
መንደፈራ ቀሪቡ ዲቻ ኖቨ ዝዓይነታ 
ናይ ደረቕ ጽዕነት መኪና ቁጽሪ ሰሌዳኣ 
ER-3 A-7439 ዝምልከት ኣድላይ ዘበለ 
ክፍጸም ሂበዮ ዝነበርኩ ውክልና ስልጣን 
ይሰረዘለይ ስለዝበሉ፡ ተጸዋዒ ኣቶ ሮቤል 
ሸዊት ባህታ ን20/4/16 ኣብ ቤ/ፍ 
4ይ መጋባኣያ ቅረብ። እንተዘይቀሪብካ 
ቤ/ፍ ንስኻ ኣብ ዘይብሉ ጉዳይካ ውሳነ 
ክህበሉ ከምዝኽእል ንሕብር።

ሓጂ ኣሕመዲን መሓመድ፡ ስም 
ኣደይ ኣሚና ዮሱፍ ምባል ተሪፉ፡ ሃዋ 
ዓሊ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን27/4/16 ኣብ ቤ/ፍ 
4ይ መጋባኣያ ይቕረብ።

ደቀምሓረ

ማሕሙድ ስዒድ ቦሮለ ዓሊ ምባል ተሪፉ፡ 
ስዒድ ቦሮለ ዓሊ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን25/4/16 
ኣብ ቤ/ፍ ይቕረብ።

ኣብ መንጎ ይግባይ በሃልቲ ወረ/
ነፍ ገብረክርስቶስ ተኽለማርያምን 
ወሃብቲ መልሲ ወረ/ነፍ ሞጎስ መሓሪ 
ወልደገብርኤልን ዘሎ ሲቪላዊ ክርክር፡ 
ካብ ወሃብቲ መልሲ ቁ.2 ዮሃና ሞጎስ ቁ.3 
ዳኒኤል ሞጎስ ብኣድራሻኦም መጸዋዕታ 
ቤ/ፍ ክበጽሖም ስለዘይተኻእለ፡ ን3/5/16 
ኣብ ላ/ቤ/ፍ ብኣካል ወይ ብሕጋዊ ወኪል 
ይቕረቡ። እንተዘይቀሪብኩም ግን ቤ/ፍ 

ውሳነ ክህብ ምዃኑ የፍልጥ።

ኮማዊ ቤት ፍርዲ 
ከተማ ድባርዋ

ኣቶ ሃይለ ኪዳነ ከሊብ፡ ኣቦና ኪዳነ 
ከሊብ መሓረን ኣደና ለተጽዮን ካሕሱ 
መሲሕን ስለዝሞቱ ኣነ ምስ 14 ኣሕዋተይ 
ኣብ ዝንቀሳቐስ ኮነ ዘይንቀሳቐስ ንብረት 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን22/4/16 ኣብ ቤ/ፍ 
ይቕረብ።

ኮማዊ ቤት ፍርዲ 
ከተማ ደቀምሓረ

ወ/ሮ ዑቕባ ሃይል ተስፉ በዓል ቤተይ 
ሚካኤል ወልደገብርኤል ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ 
13 ደቆም ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ 

ን3/5/16 ኣብ ቤ/ፍ ይቕረብ።

ኮማዊ ቤት ፍርዲ 
ዓዲ ያቅነ

ኣቶ ሃይለ ዓንደሚካኤል ወልደኣብዝጊ 
2.ወ/ሮ ጽገ የሕደጎ ኣስጎዶም፡ ጓልና 
ሮማን ሃይለ ዓንደሚካኤል ስለዝተሰውአት፡ 
ኣይተመርዓወትን ኣይወለደትን ንሕና 
ወለዳ ጥራይ ወረስቲ ምዃንና ይረጋገጸልና 
ስለዝበሉ፣ ዝቃወም እንተሎ፡ ን30/3/16 

ኣብ ቤ/ፍ ይቕረብ።

ኮማዊ ቤት ፍርዲ 
ምምሕዳር ከባቢ 

ክሳድእንባ

ወ/ሮ ሓጉሽ ጋይም ደስታ በዓል ቤተይ 
ተወልደ ብርሃነ ገብረ ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ኣብ ዝንቀሳቐስ ኮነ ዘይንቀሳቐስ 
ንብረት ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን17/4/16 

ኣብ ቤ/ፍ ይቕረብ።

ኮማዊ ቤት ፍርዲ 
ሓውሲ ከተማ ጋዴን

ኣቶ ተወልደ ግርማይ ገ/ሄር፡ ዓባየይ 
ወ/ሮ ኣብረሀት ቀሺ መሓሪ ስለዝሞተት፡ 
ኣነ ወዲ ወዳ በይነይ ንኣቦይ ግርማይ 
ገ/ሄር ወልደትንሳኤ ተኪኤ ኣብ ቀዋሚ 
ኮነ ተንቃሳቓሲ ንብረት ወራሲ ምዃነይ 
ይረጋገጸለይ ስለዝበሉ፣ ዝቃወም እንተሎ፡ 

ን31/3/16 ኣብ ቤ/ፍ ይቕረብ።

ኮማዊ ቤት ፍርዲ 
ከባቢ 02, 03, 04 

ጽረት ጊንዳዕ

ወ/ሮ ይሕደጋ ባይሩ ሰመረ፡ ወደይ 
ኣማን እያሱ ተኽለሚካኤል ስለዝተሰውአ፡ 
ኣነ ወላዲቱ ጥራይ ወራሲቱ ምዃነይ 
ይረጋገጸለይ ስለዝበላ፣ ዝቃወም እንተሎ፡ 

ን25/4/16 ኣብ ቤ/ፍ ይቕረብ።

ኮማዊ ቤት ፍርዲ 
ኩዶፈላሲ

ወ/ሮ ትብለጽ ገብረሚካኤል ተስፋማርያም፡ ብርኽቲ 
ወልደሩፋኤል ክፍለማርያም ስለዝሞተት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና ስለዝበላ፣ 
ዝቃወም እንተሎ፡ ን16/4/16 ኣብ ቤ/ፍ ይቕረብ።

ኮማዊ ቤት ፍርዲ 
ዓደውሒ

ኣቶ ገብረኪዳን በርሀ +4፡ ሓውና ዘርእሰናይ 
በርሀ ዓይኖም ስለዝሞተ፡ ናይ ሓውና ኣብ ባንክ 
መንደፈራ ዞባ ደቡብ ዝርከብ ገንዘብ ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ ን28/4/16 

ኣብ ቤ/ፍ ይቕረብ።

ኮማዊ ቤት ፍርዲ ከተማ 
መንደፈራ

ወ/ሮ ምሕረት ብርሃነ ገብረኣምላኽ በዓል ቤተይ 
ተጋዳላይ ኣቶ ዑቕባይ ክፍለ ኣባይ ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለዝበላ፣ 

ዝቃወም እንተሎ፡ ን22/4/16 ኣብ ቤ/ፍ ይቕረብ።

ኮማዊ ቤት ፍርዲ ከተማ 
ደቀምሓረ

ወ/ሮ ሓረገወይኒ ገብረሚካኤል እማን በዓል ቤተይ 
ሃብተማርያም ተስፋገርግስ መሓሪ ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ 4 ደቅና ድማ 
ኣብ ዝንቀሳቐስ ኮነ ዘይንቀሳቐስ ንብረት ወረስቲ 
ምዃኖም ይረጋገጸሎም ስለዝበላ፣ ዝቃወም እንተሎ፡ 
ን25/4/16 ኣብ ቤ/ፍ ይቕረብ።

ወ/ሮ ታቦቱ ፍስሓ ወልደሚካኤል በዓል ቤተይ 
ኣብርሃ መንግስትኣብ ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና ድማ ኣብ 
ዝንቀሳቐስ ኮነ ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን25/4/16 

ኣብ ቤ/ፍ ይቕረብ።

ኮማዊ ቤት ፍርዲ 
ደግራልብአ

ወ/ሮ ሰለማዊት ገብረሃንስ ከተማ በዓል ቤተይ ጥዩስ 
ተጋዳላይ ሃይሉ ማትያስ ተኪኤ ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና ድማ ኣብ 

ዝንቀሳቐስ ኮነ ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን22/4/16 

ኣብ ቤ/ፍ ይቕረብ።

ኮማዊ ቤት ፍርዲ ኮርባርያ

ኣስካሉ ተስፋገርግስ +3፡ ኣደና ጸሃይቱ ዕቅባክኤል 
ገብረ ስለዝሞተት፡ ንሕና 4 ደቃ ኣብ ዝንቀሳቐስ ኮነ 
ዘይንቀሳቐስ ንብረት ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን20/4/16 ኣብ ቤ/ፍ 

ይቕረብ።

ኮማዊ ቤት ፍርዲ ከተማ 
ዓዲ ቀይሕ

ወ/ሮ ስምረት ብርሃነ ፍስሃየ በዓል ቤተይ ኣብርሃም 
ክፍሉ ተስፋዝጊ ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ድማ ኣብ ዝንቀሳቐስ ኮነ 
ዘይንቀሳቐስ ንብረት ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን25/4/16 ኣብ ቤ/ፍ 

ይቕረብ።

ኮማዊ ቤት ፍርዲ ከባቢ 
ነፋሲት

ወ/ሮ ህድኣት መስፍን መንደር በዓል ቤተይ ኣቶ 
ገብረስላሴ ተስፋዝጊ ኣውዓሎም ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና ድማ ኣብ 
ዝንቀሳቐስ ኮነ ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን26/4/16 

ኣብ ቤ/ፍ ይቕረብ።

ዞባ ተሰነይ

ኢልዋና መልኣከ ጎይትኦም ምባል ተሪፉ፡ ኢልዋና 
ግደ ረዘነ ተባሂሉ ይተኣረመለይ ስለዝበለት፣ ዝቃወም 
እንተሎ፡ ን18/4/16 ኣብ ቤ/ፍ 2ይ መጋባኣያ 

ይቕረብ።

ኮማዊ ቤት ፍርዲ 
ኣቑርደት

ወ/ሮ ሳምራዊት ተኽለንኪኤል ኣይም፡ በዓል ቤተይ 
ኣቶ ስሉም ሚኪኤል ዓፋ ዝተባህለ ን6 ዓመታት 
ደሃይ ገይሩለይ ስለዘይፈልጥ ተጸዊዑ ይቕረበለይ። 
ክቐርብ ዘይክእል ምስ ዝኸውን ናይ ፍትሕ ኣገባብ 
ይፈጸመለይ ስለዝበላ፡ ተጸዋዒ ን21/4/16 ኣብ ቤ/ፍ 
2ይ መጋባኣያ ይቕረብ። ክቐርብ ምስዘይክእል ኣብ 

ዘየለወሉ ውሳኔ ክንህብ ምዃንና ነፍልጥ።

ውድድራት 
7ይ ሃገራዊ ፌስቲቫል መንእሰያት 

7ይ ሃገራዊ ፌስቲቫል መንእሰያት “መንእሰይ መሪሕ መቐይሮ!” ኣብ ትሕቲ ዝብል 
ቴማ ካብ 15-17 ሓምለ 2016 ኣብ ሳዋ ክቃናዕ እዩ። እዞም ስዒቦም ተዘርዚሮም ዘለዉ 
ብመልክዕ ውድድራት ዝቐርቡ መደባት ስለዝኾኑ፡ ኩሉኹም ግዱሳት ብሕልፊ ድማ 
መንእሰያት ነዚ ብደረጃ ሃገር ዝካየድ ውድድራት ክትሳተፍዎ ብኽብሪ ንዕድም፥ 

1. ውድድር ሽልማት ሶይራ
 ኣብ ሽዱሽተ ዓውድታት ብቕዓት ሽልማት ክወሃብ’ዩ። እተን ዓውድታት ፈጠራውነት፡ 

ምምሕያሽ ወይ ሰንዓ፡ ምህዞ፡ ብሉጽ ዕዮ፡ ኣፍራይነት (እቶታውነት)፡ ወሳኒ ውሳነ ምውሳድን 
ኮይነን እቶም ብሉጽ ስራሕ ዘለኩም ብጭብጢ ክተሰንይዎ ይግባእ። ዕድመ ተወዳደርቲ 
ዝለዓለ 40 ዓመት ኮይኑ፡ ክሳዕ መወዳእታ ወርሒ ሰነ ክተመልክቱ ትኽእሉ።
  

2. ውድድር ስነጥበብ 
 ኣብ መኽፈትን መዕጸውን ፌስቲቫል ዝቐርቡ ናይ ደርፍታት ግጥምን ዜማን ብኹሉ 

ሃገራዊ ቋንቋታት ኮይኑ፡ ክሳዕ 29 ሚያዝያ ፍርያትኩም ናብ ማእከላይ ቤት ጽሕፈት 
ሃማመተኤ ክተቕርቡ።
 ብመልክዕ ሓጺር ዛንታን ግጥምን ዝቐርቡ ጥበባዊ ስርሓት፡ ብኹሉ ሃገራዊ ቋንቋታት፡ 

ብደረጃ ዞባ ተወዳዲሩ ይቐርብ። 
 ቅብኣን ደረቕ ስእልን፡ ተራ መንእሰያት ኣብ መኸተ፡ ልምዓትን መቐይሮን ዝገልጹ 

ክኾኑን ክሳዕ 15 ግንቦት ኣብ ማእከላይ ቤት ጽሕፈት ይቐርቡ።  

3. ውድድር ምህዞን ሰንዓን

 ኣብ ዓውድታት ሓበሬታን ተክኖሎጅን፡ ኤለክትሮኒክስን ሜካኒክስን ኣብ ዘቕንዐ 
ኤግዚብሽን ምህዞን ሰንዓን ንውድድር ይበቅዕ’ዩ ትብልዎ ስርሓትኩም ብጽሑፍ ክሳብ 1 
ግንቦት ኣብ ማ.ቤ.ጽሕፈት ሃማመተኤ ይቐርብ።  

4. ውድድር መጽናዕታዊ ጽሑፋት

 መሪሕ ተራ መንእሰያት ኣብ ሓድሽ መድረኽ፡ መንእሰያት ኣብ ልምዓትን መኸተን፡ 
ክብርታት ሕብረተሰብ፡ ፖለቲካውን ማሕበረ-ቁጠባውን ንቕሓት መንእሰያት፡ ጸጋታትን 
ልምዓታዊ መደባትን፡ ታሪኽን ጅግንነትን ዘይተጸዓድነትን ህዝቢ ኤርትራ፡ ንኽብሪ 
መሃዝትን ርኽበትን፡ ከባብያውን ጥዕናውን ትምህርታውን መዳያት፡ መድረኻውያን 
ብድሆታት፡ መንእሰያትን መጻኢ ዕድላቶምን ዘድሃቡ ክኾኑን ጽሟቕ መልእኽቲ ወይ 
ትሕዝቶ ክሳብ 01 ሰነ ኣብ ማእከላይ ቤት ጽሕፈት ሃማመተኤ ክተቕርቡ ትኽእሉ። 

ንተወሳኺ ሓበሬታን ምሉእ ቅጥዕታት ውድድርን ብቁ.ስልኪ 125772 ወይ ብኣካል 
ኣብ ማእከላይ ቤት ጽሕፈት ሃማመተኤ ከምኡ’ውን ኣብ ኩለን ዞባታት ቤት ጽሕፈት 
ሃማመተኤ ብምቕራብ ክትረኽቡ ትኽእሉ።  

ኣዳላዊ ኮሚቴ 7ይ ሃገራዊ ፌስቲቫል መንእሰያት

ምልክታ
ኣብ ዞባ ማእከል ከባቢ ቀሓውታ ብመለለዩ ቁ. 1፡003168 ዝፍለጥ መንበሪ ገዛ 

ብስም ወላዲተይ ወ/ሮ መድህን ክፍለዩውሃንስ ገረሚካኤል ዝተመዝገበ ብውህብቶ 
ዝሃበትኒ ናብ ስመይ ከመሓላልፎ ስለዝደለኹ ዝቋወም እንተሎ ኣብ ውሽጢ ሓደ 
ወርሒ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ 
ናይ መወዳእታ ውሳኔ ሒዙ ናብ ቤት ጽሕፈት ኖታሪ ቤት ጽሕፈት ሃገራዊ ካዳስተርን 
ይቕረብ።

ወ/ሮ ሰማይነሽ ተኽሉ

የማነ ሃይለ

ኣብ ላሆር፡ ምብራቓዊት ከተማ 
ፓኪስታን ብሰንበት ምሸት ብዝተኻየደ 
ነፍሰ-ቅትለታዊ መጥቃዕቲ ናይ ዝሞቱ 
ሰባት ቁጽሪ 72 ከምዝበጽሐን 315 ካልኦት 
ቆሲሎም ከምዘለዉን ሽንህዋ ሓቢሩ።
ካብቶም ህይወቶም ዝሰኣኑ እቶም 

29፡ ካብቶም ቁሱላት ድማ 56 ህጻናት 
ምዃኖም እቲ ሓበሬታ ኣፍሊጡ ኣሎ። 
ብዙሓት ካብቶም ቁሱላት ከቢድ 
መውጋእቲ ዘለዎም ብምዃኖም፡ ቁጽሪ 
ምዉታት ክውስኽ ከምዝኽእል ተገሚቱ 
ኣሎ።
ላሆር፡ ርእሰ-ከተማ ናይታ ፑንጃብ 

ዝተባህለት ምብራቓዊት ክፍለ-ሃገር 
ፓኪስታን እያ። ኣፈኛ ዞባዊ መንግስቲ 
ፑንጃብ ዛዒም ቃድሪ፡ እቲ ዘስካሕክሕ 
መጥቃዕቲ ኣብ ህዝባዊ ቅርዓት 
ብምፍጻሙ፡ መብዛሕትኦም ግዳያት 
በዓል ትንሳኤ ዘኽብሩ ዝነበሩ ክርስትያን 
ምዃኖም ጠቒሱ፡ ካብቲ ሬሳታት 54 
ጥራይ ክልለ ስለዝኸኣለ መቕርብ ቤተሰብ 
ከምዝወሰድዎ ሓቢሩ። “እቲ ዝተረፈ ግና 
ብዓይኒ ክፍለ ስለዘይተኻእለ፡ መቕርብና’ዩ 
ዝብሉ ሰባት ክርከቡ ንጽበ ኣለና” ድማ 
ኢሉ። 
ጀምዓት ኣል ኣሕራር ዝተባህለ 

ፓኪስታን - ብመጥቃዕቲ ቦምብ
 72 ሰባት ሞይቶም

መሓውር ናይ ጣሊባን ፓኪስታን፡  
ሓላፍነት ናይቲ መጥቃዕቲ ወሲዱ ኣሎ። 
ፖሊስ ፓኪስታን ግን፡ ነቲ መጥቃዕቲ 
ዘካየደ ወገን ንምፍላጥ ኣብ መጽናዕትን 
መርመራን ከምዘሎ እዩ ዝገልጽ።
እቲ ነብሱ ብምፍንጃር ነቲ መጥቃዕቲ 

ዝፈጸመ ወዲ 28 ዓመት ፓኪስታናዊ፡ 
ነቲ ህዝቢ ዝእከበሉ ኣጋጣሚ ብመጽናዕቲ 
ከምዝመረጾ ሽንህዋ ብተወሳኺ 
ኣፍሊጡ። 
ኣብ ክፍለ-ሃገር ፑንጃብ ሰለስተ ናይ 

ሓዘን መዓልታት ክእወጅ እንከሎ፡ ባንዴራ 
ፓኪስታን ድማ ኣብ ፍርቂ ተሰቒላ ኣላ። 
ጎረባብታ ዝኾና ክፍለ-ሃገራት እውን ነናይ 
ሓደ መዓልቲ ሓዘን ኣዊጀን ኣለዋ።
ሓይልታት ጸጥታ ፓኪስታን ነቲ 

መጥቃዕቲ ዝፈጸመ ጉጅለ ናይ ምህዳን 
ስርሒት ብዘይወዓል ሕደር ክጅምሩ 
ሚኒስትሪ ምክልኻል ናይ’ታ ሃገር ትእዛዝ 
ከመሓላልፍ እንከሎ፡ ሓያሎ መንግስታት 
ዓለም ድማ ነቲ መጥቃዕቲ ኮኒነንኦ 
ኣለዋ።

ጃፓን፡ ቀዋሚ መአከቢ ስለያዊ 
ሓበሬታ ክትውንን ዘኽእላ፡ ኣብ ጥቓ 
ታይዋንን ንቻይናን ጃፓንን ዘሰሓሕባ 
ደሴታትን፡ ምዕቡል ራዳር ከምዝተኸለት 
ራሻ ቱደይ ሓቢሩ።
እዚ ንቻይና ዘሻቕል ምዃኑ 

ዝተነግረሉ ናይ ነፍሰ-ምክልኻል 

ቴክኖሎጂ፡ ትማሊ ሰኑይ እዩ ዮናጉኒ ኣብ 
ዝተባህለት ሓንቲ ካብተን ኣብ ምዕራብ 
ጃፓን ዝርከባ ደሴታት ተተኺሉ። 
እቲ ስርዓተ ራዳር ንምብራቕ ቻይና 
ዝጥምት ኮይኑ፡ ካብተን ንክልቲአን 
ሃገራት ዘሰሓሕባ ደሴታት 150 ኪሎ 
ሜተር ጥራይ ንደቡብ ርሒቑ እዩ 
ተዋዲዱ ዘሎ።
ቻይና ንመብዛሕትኡ ባሕሪ ደቡብ 

ቻይና “እጀታይ” ክትብል እንከላ፡ 

ጃፓን - ኣብ ባሕሪ ምብራቕ 
ቻይና ራዳር ትተክል

ፊሊፒንስ፡ ቬትናም፡ ማለዥያ፡ ታይዋንን 
ብሩነይን ከኣ ተደራራቢ ናይ ዋንነት 
መጎት ኣለወን። ጃፓን ብወገና፡ በዘን 
ኣብ ባሕሪ ምብራቕ ቻይና ዝርከባ 
ደሴታት ናይ ነዊሕ ዓመታት ግዝኣታዊ 
ምስሕሓብ ጸኒሕዋ እዩ።
“ክንመልኦ ዘለና ባዶ ስለዝነበረ፡ 

መሊእናዮ” ይብል ኣዛዚ ናይዚ ሓድሽ 
ራዳር ሌተና ኮሎኔል ዲያጎ ሾሚትሱ። 
“ንጃፓን ኣብ ልዕሊ ዘካብብ ግዝኣታት 
ላዕለዋይ ተዓዛቢ ኢድ ስለዝህልወና፡ 
ንዝኾነ ኩነታት ግብረ-መልሲ ክንህብ 
ክንክእል ኢና።”
እተን ዘሰሓሕባ እኩባት ዴሴታት 

ኣብ ጃፓን “ሰንካኩ” ተባሂለን ክጽውዓ 
እንከለዋ፡ ኣብ ቻይና ድማ “ዲያዩ” 
ይበሃላ።

ላዕለዋይ ቤት ፍርዲ ጸጥታ ሕቡራት 
ኢማራት ዓረብ፡ ዝሓለፈ ሰንበት ኣብ 
ዝወዓሎ መጋባእያ፡ ግብረ-ሽበራዊ 
መጥቃዕቲ ከካዪዱ ወጢኖም ዝበሎም 
11 ሰባት ብሞት ክቕጽዑ ከምዝወሰነ 
ዋም ዝተባህለ ኣገልግሎት ዜና ናይታ 
ሃገር ሓቢሩ። እቲ ቤት ፍርዲ ብዘይካ’ዚ፡ 
ተመሳሳሊ ክሲ ንዝቐረበሎም ካልኦት 
27 ሰባት እውን ናይ ማእሰርቲ ብይን 
ኣሕሊፉ ኣሎ። በዚ መሰረት፡ ክልተ 
ሰባት ን15 ዓመታት ጽኑዕ ማእሰርቲ 
ክፍረዱ እንከለዉ፡ 13 ሰባት ን10 
ዓመታት፡ ክልተ ካልኦት ንሓሙሽተ 
ዓመታት፡ ሽዱሽተ ንሰለስተ ዓመታት፡ 
ሰለስተ ድማ ንሽዱሽተ ኣዋርሕ ክእሰሩ 
ወሲኑ ኣሎ።
ዝሓለፈ ወርሒ ጥቅምቲ 41 ሰባት 

“ኣንጻር’ዛ ሃገር ዝቐንዐ ግብረ-ሽበራዊ 
መጥቃዕቲ ንምክያድ ዝውዕል ኣጽዋርን 

ግብረ-ሽበራውያን ብሞት ይቕጽዑ

ተተኮስትን ወኒኖም” ብዝብል ክሲ ናብ 
ሕጊ ድሕሪ ምቕራቦም፡ እቲ ጉዳይ ኣብ 
ሕጋዊ መስርሕ ጸኒሑ። እንሆ ከኣ፡ እቶም 
38 ሰባት ናይ ሞትን ማእሰርትን ፍርዲ 
ክወሃቦም እንከሎ፡ እቶም ዝተረፉ ሰለስተ 
ሰባት ግን ናጻ ተለቒቖም ኣለዉ።

ኣብ ምድረ-በዳ ሰሃራ ኣብ ኮለላ 
ዝነበረት ወተሃደራዊት ሄሊኮፕተር 
ኣልጀርያ ብምሕምሻሻ 12 ወተሃደራት 
ከምዝሞቱ ቢቢሲ ሓቢሩ።
ሚኒስትሪ ምክልኻል ኣልጀርያ 

ብሰንበት ኣብ ዘውጽኦ መግለጺ፡ እታ 

ክሱሳት፡ ንካልኦት ግብረ-ሽበራውያን 
ጉጅለታት “ፊናንስያዊ ምወላ ጌርኩም” 
ዝብል ክሲ እውን ቀሪቡሎም ምንባሩ 
ንደያኑ ናይ’ቲ ኣብ ኣቡዛቢ ዝመደበሩ 
ቤት ፍርዲ ብምጥቃስ እቲ ኣገልግሎት 
ዜና ሓቢሩ።

ኣልጀርያ - ወተሃደራዊት ሄሊኮፕተር ትሕምሸሽ 
ሄሊኮፕተር፡ ታማንራሰት ኣብ ዝተባህለ 
ዞባ ካብ ከተማ ኣድራር ናብ ከተማ 
ሬጋን ኣብ በረራ እንከላ ብዘጋጠማ 
ቴክኒካዊ ብልሽት ከምዝወደቐት ካብ 
ምሕባር ሓሊፉ፡ ብዛዕባ ተዋሂብዋ 
ዝነበረ ተልእኾ ዝኾነ ይኹን ኣመት 

ኣይሃበን።
ሓለቓ ስታፍ ሰራዊት ኣልጀርያ፡ 

ጠንቂ ናይቲ ሓደጋ ብደቂቕ ክምርመር 
ኣዚዙ ኣሎ። 
እታ ሃገር፡ ብፍላይ ኣብዚ ቀረባ ኣዋርሕ 

ምስ ግብረ-ሽበራውያን ጉጅለታት 
ክትረባረብ እያ ጸኒሓ። ብሰንበት 20 
መጋቢት፡ ኣብ ምድረበዳታት ናይ’ታ ሃገር 
ዝርከብ ብናይ ወጻኢ ኩባንያታት ዝውነን 
ናይ ጋዝ ትካል፡ ብሮኬት ዝውንጨፍ 
ተተኮስቲ (ኣር.ፒ.ጂ.) ብዝዓጠቑ ግብረ-
ሽበራውያን ምስተጠቕዐ፡ ሰራዊት 
ኣልጀርያ ብዝወሰዶ ጸረ መጥቃዕቲ 
ኣርባዕተ ግብረ-ሽበራውያን ክቐትል 
እንከሎ፡ ሰለስተ ካልኦት ከምዘቝሰለ 
ቢቢሲ ዘኪሩ። 
እታ ሄሊኮፕተር፡ ካብተን ምዕቡላት 

ስርሓት ፈረንሳ ምዃና እቲ ምንጪ 
ወሲኹ ኣረዲኡ።

ኣብ ብሪጣንያ፡ ሓደ ስድራ ካብ ኮርንዌል (ደቡባዊ ምዕራብ እንግሊዝ) ናብ 
ምዕራብ ሳሴክስ (ደቡባዊ ማእከል እንግሊዝ) ብፖስጣ ናብ ሓደ ፈታዊኦም ዝለኣኽዋ 
ድሙ፡ ድሕሪ ሸሞንተ መዓልታት ብህይወት ናብ ተቐባሊ ከምዝበጽሐት ፎክስ 
ኒውስ ሓቢሩ።
ተቐባሊ፡ ነቲ ብፖስጣ ዝመጾ ሳንዱቕ ድሕሪ ምኽፋቱ፡ ብማይ ጽምኢ ተሰኒፋ 

ትልኽ እትብል ድሙ ምስ ሲዲን ካልእ ኣቝሑን ተወታቲፋ ጸኒሓቶ። ማይን 
መግብን ድሕሪ ምሃብ ከኣ፡ ኣብ ልዕሊ እንስሳታት ናብ ዝጣበቕ ትካል ደዊሉ 
ይሕብር። ኣይደንጎዩን ኣባላት ተጣባቒ ትካል መጺኦም ነታ ድሙ ሕክምናዊ ክንክን 
ከምእትረክብ ገይሮም። እቶም ለኣኽቲ ስድራ፡ ብኣድራሻኦም ስለዝተረኽቡ፡ ኣብ 
ሕጊ ቀሪቦም ፍርዶም ይጽበዩ ኣለዉ።

ካብ 5ይ ገጽ ዝቐጸለ

ጥሉል ተቖጻጺሩ፡ ኣብ ቀወምቲ 
ግንባራት ከኣ ብደብዳብ ከቢድ 
ብረት ተሰንዩ፡ ናብ ጎላጕል ኣግራዕ 
ብምውራድ፡ ናቕፋን ሰሜናዊ 
ሳሕል ዘራኽብ ጽርግያ ንኽቆጻጸርን 
ቀዋሚ ድፋዓት ንኽንፍንጥስን 
ህልኽ ዝዓብለሎ ፈተነ ገበረ። ናይ 
ህዝባዊ ሰራዊት ተሪር ናይ ምክልኻል 
ተቓውሞ ድማ ብኡ መጠን ዓበየ። 
ካብ 14 ክሳብ 18 ሓምለ 1979 ርሱን 
ውግእ ተገብረ። ኣብ 19 ሓምለ ግን፡  

ህዝባዊ ሰራዊት፡ ትንፋስ ዘይህብ ተሪር 
ጸረ-መጥቃዕቲ ብምውሳድ፡ ንግብረ-
ሃይል 503፡ ምስ ጀነራል ኣዛዚኡ ምሉእ 
ብምሉእ ደምሰሶ። ሳልሳይ ግንባር ድማ 
ከም ግንባር ኣብቀዐ። እቲ ውጽኢት 
ምልክት ምፍሻል ሓሙሻይ ወራር 
ኰይኑ፡ እቲ ወራር ከኣ 26 ሓምለ 1979 
ብወግዒ ኣብቀዐ። 

መወከሲ ጽሑፋት፦ ተዘክሮ ናቕፋ 
2002ን ስርሒት ፈንቅል 2015ን

ምምስራት ግንባር . . .


